
Għeżież qarrejja, ninsabu fl-istaġun tas-Sajf, staġun 
li huwa vetrina ħajja tal-Kultura Maltija għaliex fih 
jiġu ċċelebrati l-maġġoranza tal-festi fl-irħula tagħna. 
Qegħdin ukoll fix-xahar ta’ Awwissu, ix-xahar li fih 
ħafna mill-Maltin devoti lejn il-Madonna taħt it-Titlu 
tal-Assunta jżidu l-impenn personali tagħhom sabiex 
jiġu ċċelebrati bil-kbir il-festi tal-irħula rispettivi. 
Huwa x-xahar ukoll li ħafna mill-Maltin jkunu qegħdin 
jistennew bil-ħerqa minħabba xi btala jew għal xi ftit 
jiem ta’ mistrieħ mir-rutina ta’ kuljum. 

Min hawn insellem lil dawk kollha li għandhom 
għal qalbhom xi aspett partikolari mill-Festa Maltija 
għaliex bis-saħħa ta’ kullħadd ninsabu f’dawn il-ġranet 
sbieħ ta’ ċelebrazzjonijiet. Il-festa Maltija tinvolvi 
ħafna aspetti ta’ snajja’ differenti u għalhekk hemm 
ħafna xogħol manwali. Snajja’ li sfortunatament illum 
qegħdin inaqqsu mill-importanza tagħhom minħabba 
l-istil ta’ ħajja li qegħdin ngħixu. Kif tistgħu taraw ix-
xogħol kollu li jagħmel il-festa Maltija dik li hi huwa 
kollu xogħol manwali bl-għajnuna ta’ għodod moderni 
li għandna l-ġurnata tal-lum. Fost ix-xogħol manwali 
li nsibu fil-festa hemm il-Piroteknika kemm tal-ajru u 
tal-art, id-disinji u tfassil tal-armar, xogħol ta’ skultura 
u tal-injam, xogħol tal-ħadid, xogħol tal-fibre, l-arti 
fil-forom tal-pittura u żebgħa tal-armar, il-ħidma fid-
drapp kemm ta’ pavaljuni u bandalori, l-armar ta’ dawn 
l-opri fit-toroq u l-aħħar u mhux l-inqas id-daqq ta’ 
xi istrument fil-banda. Sabiex is-Soċjetà tagħna tibqa 
tgħaddi t-tagħlim ta’ dawn l-isnajja’ minn ġenerazzjoni 
għal oħra investiet bil-kbir fl-infrastruttura u għodod 
moderni sabiex dejjem tiġi faċilitata l-ħidma waqt il-
manifattura u l-armar ta’ dawn l-opri tal-arti. Minn 
hawn nirringrazzja lil kull voluntier u voluntiera li 
jaħdmu minn qalbhom sabiex iżommu t-tradizzjonijiet 
u l-livell tal-Festi Maltin kif inhu illum. 

Fis-snin l-imgħoddija l-Għaqda Nazzjonali Każini 
tal-Banda kienet ħadet ħsieb sabiex formalment 
tapplika mal-UNESCO sabiex il-festa Maltija tkun 
rikonoxxuta bħala Wirt Intanġibbli tal-Umanità. Dan 
wassal sabiex fil-31 ta’ Jannar 2018 is-Soċjetà tagħna 

laqgħet delegazzjoni mill-UNESCO fejn id-diversi 
Fergħat fi ħdan is-Soċjetà tagħna tellgħu preżentazzjoni 
ġenerali dwar l-elementi kulturali tal-Festa Titulari 
ta’ Santa Marija fl-Imqabba bħala waħda mill-festi 
ewlenin f’pajjiżna. Il-frott ta’ din l-applikazzjoni wasal 
is-sena l-oħra propju fis-6 ta’ Diċembru 2023, waqt 
it-18-il sessjoni tal-Kumitat Intergovernattiv għall-
Ħarsien tal-Patrimonju Intanġibbli tal-Umanità, li saret 
fil-Botswana, fejn il-festa Maltija ġiet rikonoxxuta 
uffiċjalment bħala Wirt Intanġibbli tal-Umanità mill-
UNESCO. Il-festa Maltija kienet rikonoxxuta għall-
valuri komunitarji li tippromwovi, il-promozzjoni 
tal-arti u l-inklussività. Dan ir-rikonoxximent jitfa’ 
responsabbiltà fuqna u fuq l-entitajiet governattivi 
li dejjem insibuhom ta’ għajnuna sabiex nibqgħu 
inżommu l-prinċipji bażiċi tal-mod ta’ kif jiġu ċċelebrati 
l-festi fl-irħula tagħna. 

F’ din il-pubblikazzjoni qegħdin naqsmu magħkom 
il-ħidma li saret mid-diversi fergħat ta’ din is-Soċjetà 
matul din l-aħħar sena kif ukoll xi riċerki li jkunu saru 
dan l-aħħar minħabba xi sorsi ġodda ta’ informazzjoni 
li jkunu ġew skoperti. 

F’isem il-Bord Editorjali, nixtieq nirringrazzja 
lil sħabi membri tal-Kumitat Eżekuttiv u lid-diversi 
partitarji tal-għajnuna u l-kollaborazzjoni li dejjem 
sibt mingħandhom sabiex inġabru l-artikli u r-riklami 
għal din il-pubblikazzjoni. Nirringrazzja wkoll lill-
artikolisti għall-impenn fir-riċerka li għamlu sabiex 
b’hekk setgħu jaqsmu magħna tagħrif interessanti. 
Grazzi lil dawk kollha li għoġobhom jirreklamaw is-
servizzi tagħhom magħna għax mingħajr il-kontribut 
tagħhom żgur li din il-pubblikazzjoni ma tkunx tista’ 
ssir realtà. Ħajr ukoll lill-Best Print tal-għajnuna kbira 
li joffru fid-disinn u l-istampar ta’ din il-pubblikazzjoni. 

Grazzi mill-qalb lil dawk kollha li b’xi mod jew 
ieħor dejjem jagħtu l-għajnuna tagħhom sabiex dejjem 
jintlaħaq il-livell mixtieq. Minn qalbi nawgura lil 
kulħadd ikun sodisfatt bil-ħidma tiegħu b’risq din il-
festa tant għażiża għalina l-Maltin! 

Nawgura l-Festa t-tajba lil kulħadd!

Editorjal

Waslet il-Festa!

Jonathan Mifsud 

An icon of contemporary architecture, Valletta’s Parliament building is the first of its 
kind in Malta. Consisting of two massive blocks of stone, carefully balanced on slender 
columns as part of a UNESCO World Heritage Site, the foundation required a very 
special substructure. We’re proud to have worked with an exceptional team of architects, 
structural engineers and surveyors, to create the advanced foundations needed for the 
iconic building in which the most important decisions are taken for our country.

THE fOUNdATiONS Of AN iCON



Il-Festa Titulari ta’ Santa Marija fl-Imqabba! Bla 
dubju waħda mill-akbar manifestazzjonijiet fl-Imqabba 
li jisbqu fiha d-devozzjoni, l-arti, l-kultura u dak kollu 
li jagħmilna Imqabbin, u li kull ma jmur għandna 
għalfejn inkunu grati għal dan kollu li jsir, li sar matul 
is-snin u li għad baqagħlu jsir fiż-żmien li ġej!

Dan huwa l-ħsieb li nixtieq nibda bih dan il-messaġġ; 
il-gratitudni għal dak kollu li għandna! Xejn ma jiġi 
mix-xejn u kollox jiġi l-għaliex ikun hemm l-impenn, 
is-saħħa fl-għaqda, id-determinazzjoni flimkien mal-
viżjoni u għaldaqstant xejn ma huwa ‘for granted’, 
iżda frott il-għaraq u s-sagrifiċċju u l-bżulija tagħkom 
is-soċji u l-partitarji, fergħat u benefatturi u sostenituri 
u ta’ ħafna bħalkom li ġew qabilna u ta’ ħafna oħrajn 
li għad iridu jiġu biex ikomplu jseddqu din il-missjoni 
tagħna fi ħdan din l-ewwel Soċjetà Mużikali Imqabbija 
u l-Festa Patronali tal-Imqabbin, il-Festa ta’ Santa 
Marija f’dan ir-raħal tagħna l-Imqabba msawwar fuq 
is-sisien tiegħu li jġibu l-isem ‘Biss bil-Ħila’. 

Għalhekk, proprju f’dawn iż-żminijiet ta’ ferħ li 
ġġib magħha l-Festa tal-Imqabba, kull wieħed u waħda 
minna għandu japprezza din il-ħidma kollettiva kollha, 
li bla dubju mingħajrha ma tkunx tista’ tiġi organizzata 
Festa bħal din kif ukoll mingħajr dan l-impenn żgur 
li s-Soċjetà ma tkunx tista’ tiffunzjona kif imiss. 
Għalhekk, intom li qed taqraw dan il-messaġġ u li qed 
tagħtu sehemkom b’ħilitkom u ħidmietkom jew bis-
sostenn tagħkom għandkom tassew għalfejn tħossukom 
kburin li qed tkomplu tiktbu din l-istorja ta’ suċċess.

Għall-grazzja ta’ Alla u tal-Madonna għaddiet sena 
oħra. Sena li għalkemm ma kinitx ‘ward u żahar’, 
komplejna mixjin il’ quddiem bħala Soċjetà magħquda 

permezz tad-diversi strutturi fi 
ħdanha li ħadmu qatih u mill-
qalb bil-għan aħħari li jkollna 
festa kbira u dinjituża kif jixraq 
lil Ommna Marija mtella’ 
s-sema bir-ruħ u bil-ġisem. 
Żgur li Ommna Marija hija 
dak il-punt ta’ riferiment li jqarrabna aktar lejn binha 
Ġesù u lejn xulxin bħala uliedha li tagħtina kenn, faraġ 
u protezzjoni u żżommna taħt il-ħarsien tagħha, hekk 
kif proprju tlabniha mill-qalb ilkoll flimkien din is-
sena biex tinterċedi hi għalina lkoll devoti tagħha bit-
talba sabiħa u qaddisa tar-rużarju kull nhar ta’ Erbgħa 
fl-Erbgħat ta’ Santa Marija. Dan hu l-ispirtu devot li 
jmur lil hinn minn kull pika u ħaġa materjali oħra tad-
dinja; kulħadd magħqud imdawwar ma’ Marija! Minn 
hawn nieħu l-okkażjoni li nawgura fejqan ta’ malajr 
lil Kyle Farrugia u lis-soċji, partitarji u benefatturi 
kollha li għaddejjin minn mumenti diffiċli f’saħħithom. 
Konvinti li l-Assunta se tkompli tkun hi t-triq għall-
fejqan.

Il-ħidma fi ħdan il-Kumitat Eżekuttiv kompliet 
b’ritmu tajjeb ħafna matul din is-sena, bl-ewwel impenn 
wara l-Festa kbira li ċċelebrajna s-sena li għaddiet 
ikun l-parteċipazzjoni sħiħa tas-Soċjetà tagħna fiċ-
ċelebrazzjonijiet tal-425 sena parroċċa ddedikata lil 
Santa Marija b’taħdita Marjana fis-sede tas-Soċjetà, 
Akkademja Mużiko-Letterarja mill-Banda Re Ġorġ 
V fil-Knisja Parrokkjali u sussegwentament il-qofol 
ta’ dawn iċ-ċelebrazzjonijiet kbar bil-Pellegrinaġġ 
bil-Vara Titulari ta’ Santa Marija madwar it-toroq tal-
Imqabba, proprju fil-15 ta’ Settembru. 

Messaġġ tal-President

Il-Festa Titulari ta’ Santa Marija 
 – Mera ta’ dak kollu  

li jagħmilna Imqabbin!
Carlo Sciberras 

Rużarju waqt l-Erbgħat ta’ Santa Marija Taħdita dwar id-Devozzjoni lejn Santa Marija

Il-proġetti kapitali żgur li ma naqsux u lkoll flimkien 
bħala Kumitat komplejna niżguraw proġetti ta’ valur 
miżjud u sostenibbli fejn matul din is-sena saret 
l-installazzjoni ta’ sistema ta’ pannelli fotovoltajiċi fuq 
il-bejt tal-każin bil-għajnuna tal-Aġenzija tal-Enerġija 
u Ilma kif ukoll assigurajna parti minn finanzjament 
mill-iskema VOPS biex fil-ġranet li ġejjin jiġi nstallat 
lift fil-binja tal-imħażen, filwaqt li komplejna ninvestu 
fis-sigurtà, b’xiri ta’makkinarju ġdid biex jiffaċilita 
l-proċess waqt li jkun qed jintrama l-armar tal-festa. 
L-investiment dirett fil-Banda kompla wkoll b’mod 
konsistenti fejn permezz tal-Fondi mill-Aġenzija 
Żgħażagħ ġew restawrati diversi strumenti antiki ta’ 
storja. 

Komplejna nkunu minn ta’ quddiem fil-qasam 
bandistiku u proprju nhar is-6 ta’ Lulju kellna t-tnedija 
tal-Album Marċi Brijużi 2024 wara li aktar kmieni din 
is-sena sar ir-recording fis-sala tal-kunċerti fis-sede 
tas-Soċjetà tagħna stess fejn matul ix-xhur ta’ qabel 
l-istess sala ġiet mgħammra bl-aqwa apparat akustiku 
u sistema ta’ arja kundizzjonata proprju għal dan il-
għan u għanijiet simili li jkomplu jassiguraw żvilupp 
sostenibbli f’din is-Soċjetà.

F’Soċjetà bħal tagħna li 
hi bbażata fuq l-volontarjat, 
kien ta’ ferħ għalina li 
nassistu għall-għoti tal-
Unur Ġieħ l-Imqabba lill-
mibki Carmel Briffa, eks-
Kaxxier ta’ din is-Soċjetà 
għall-ħidma volontarja 
tiegħu fil-komunità 
Imqabbija matul il-ħajja 
tiegħu. Għalhekk, fl-isfond 
ta’ dan ir-rikonoxximent 
u unuri oħrajn li qed jinġiebu minn bosta membri 
f’dixxiplini varji speċjalment dixxiplini relatati mas-
Soċjetà inkompli nħeġġeġ aktar u aktar ħidma u 
nvolviment fl-istrutturi kollha tas-Soċjetà tagħna, 
l-għaliex l-istess impenn u nvolviment jista’ ta’ bilħaqq 
ikun il-benniena li twassal għall-żvilupp personali u 
professjonali f’ħafna oqsma u karrieri differenti. Dana 
jista’ jingħad ukoll fuq bażi ta’ esperjenza personali 

fejn proprju din is-sena qiegħed nagħlaq 25 sena sħaħ u 
kontinwi ta’ servizz fi ħdan is-Soċjetà fejn kollox beda 
mill-involviment tiegħi bħala membru tal-Kumitat taż-
Żgħażagħ fis-sena 1999, għalhekk l-appell tiegħi lil 
kulħadd speċjalment għal dawk kollha li jixtiequ jagħtu 
s-sehem tagħhom però għal xi raġuni jew oħra għad ma 
kellhomx il-kuraġġ li jersqu l-quddiem, nistiedinhom 
biex ma joqgħodux lura u jingħaqdu magħna f’waħda 
mid-diversi Sezzjonijiet fi ħdan is-Soċjetà. 

Minn hawn nifraħ lill-membri kollha ta’ din is-
Soċjetà li kisbu xi unur jew rikonoxximent matul din 
is-sena, fejn iktar il-quddiem f’din il-pubblikazzjoni 
se jkollna l-opportunità li nikkongratulaw ruħna 
magħhom. Nieħu wkoll l-okkażjoni nifraħ u nawgura 
lill-Go Reds Adoloxxenti Titulari proprju din is-sena 
f’għeluq l-għaxar snin mit-twaqqif tagħhom. Huwa 
wkoll anniversarju sabiħ dak tal-għeluq id-90 sena 
mix-xiri tal-każin preżenti, sewwa sew fit-23 ta’ Jannar 
tas-sena 1934 fejn bil-għaqal u l-viżjoni tal-antenati 
tagħna ġiet żgurata l-ħajja tas-Soċjetà b’dar propjetà 
tagħha biex tkun tista’ topera bl-aħjar mod.

Komplejna wkoll niftħu l-bibien tas-Soċjetà b’ 
onorifiċenzi varji fosthom lis-Sinjuri Robert Farrugia, 
Victor Galea u Manswet Zammit li ġew approvati 
bħala Bandisti Onorarji għas-servizz twil bandistiku fi 
ħdan il-Banda Re Ġorġ V filwaqt li Inġ. Mro Anthony 
Camilleri ġie approvat bħala Surmast Onorarju għas-
servizz tiegħu fi ħdan l-istess Banda fi żmien li kien 
Surmast Direttur.

Proprju matul din is-sena wkoll, is-Soċjetà tagħna 
laqgħet mill-qalb l-aħbar li l-Festa Tradizzjonali 
Maltija ġiet uffiċjalment rikonoxxuta mill-UNESCO 
bħala Wirt Kulturali Intanġibbli Dinji. Is-Soċjetà 
tagħna kellha sehem dirett u kruċjali f’dan il-proċess 
proprju għall-fatt li hi stess serviet bħala waħda mill-
partijiet essenzjali f’dan il-proċess twil u rigoruż, fejn 
proprju fil-31 ta’ Jannar 2018 laqgħet fi ħdanha lil 
Antropoloġista Dr Marina Calvo Perez, li hi esperta 
mill-UNESCO, fis-sede u fl-imħażen tas-Soċjetà 
fejn tellajna preżentazzjoni ġenerali dwar l-elementi 
kulturali rikki tal-Festa Titulari ta’ Santa Marija fl-
Imqabba u rwol tagħha bħala waħda mill-Festi ewlenin 
f’pajjiżna.

Il-President tas-Soċjetà, Carlo Sciberras flimkien ma’ Fr Blake 
Camilleri waqt il-preżentazzjoni tac-CD Marċi Brijużi 2024

Is-sinjura Rose Briffa tirċievi l-għoti tal-Unur Ġieħ l-Imqabba tal-
mibki Carmel Briffa

Carmel Briffa, eks-Kaxxier ta’ 
din is-Soċjetà

Hekk kif għamilt referenza fil-bidu ta’ dan il-
messaġġ għal tant ħidma mill-qalb li saret matul is-
snin b’risq is-Soċjetà u l-Festa Titulari ta’ Santa Marija, 
ħsibijietna jduru fuq is-soċji, partitarji u benefatturi 
kollha li għaddew għal ħajja ta’ dejjem matul iż-
żminijiet b’mod partikulari matul din l-aħħar sena. 
Minn hawn insellmu l-memorja ta’ Joseph Camilleri. 

Joseph jibqa’ mfakkar għall-ħidma kbira tiegħu fil-
qasam pirotekniku Malti fejn għal snin twal mexxa 
lill-Għaqda tan-Nar Santa Marija bħala Licensee tal-
Post tan-Nar tagħna kif ukoll President tal-Għaqda 
Piroteknika Maltija. Joseph serva wkoll bħala membru 
tal-Kumitat Eżekuttiv tas-Soċjetà tagħna fis-snin 
disgħin kif ukoll għal xi żmien bandist fi ħdan il-Banda 
Re Ġorġ V. 

Minn hawn ukoll insellmu l-memorja ta’ Fr Willie 
Vella li serva bħala Kappillan tal-Parroċċa tagħna bejn 
l-1980 u 1991 u ta’ Fr Tony Pace li kien ġie assenjat 
ħidma pastorali fil-parroċċa tagħna fis-sena 2022 li 
wkoll għaddew għall-ħajja ta’ dejjem matul din l-aħħar 
sena. 

B’fiduċja sħiħa f’Alla u fil-Madonna, nawguraw 
Festa kbira u dinjituża f’ġieħ Santa Marija, Patruna 
u Protetriċi tal-Imqabbin fejn minn hawn nawgura 
lill-Għaqda tal-Armar, l-Għaqda tan-Nar tal-Ajru 
u tal-Art, is-Sezzjoni Żgħażagħ, il-Kummissjoni 
Banda, is-Sezzjoni Nisa, il-Kummissjoni WEB, it-
Tfal ta-Titular u l-Go Reds kull suċċess f’dak kollu li 
għandhom ippreparat għal dawn il-ġranet ta’ Festa, u 
nirringrazzjahom tal-ħidma enormi li saret minnhom 
ilkoll matul din l-aħħar sena, liema ħidma se jkollna 
l-opportunità li napprezzawha fil-paġni li jmiss f’din il-
pubblikazzjoni bil-frott aħħari, jekk Alla jrid jinħasad 
fil-ġimgħa tal-Festa. 

Ippermettuli wkoll nappella lil kulħadd għal 
kull għajnuna kemm manwali kif ukoll finanzjarja; 
għajnuniet li huma ndispensabbli biex tiġi ċċelebrata 
festa ta’ dan il-livell. Ejjew ilkoll flimkien nifirħu 
u nferrħu, u nipparteċipaw bi ħġarna f’dak kollu li 
jagħmel lil din il-Festa kbira l-mera ta’ dak kollu 
li jagħmilna Imqabbin, kemm fiċ-ċelebrazzjonijiet 
esterni kif ukoll fiċ-ċelebrazzjonijiet sbieħ liturġiċi 

biex nagħtu ġieħ xieraq lil Ommna l-Imqabbin. Minn 
hawn nieħu l-okkażjoni biex mill-qalb nirringrazzja lil 
Fr John P. Curmi tas-servizz tiegħu fi ħdan il-Parroċċa 
tagħna bħala Kappillan filwaqt li nawguraw u nagħtu 
merħba lil Fr Blake Camilleri bħala r-ragħaj spiritwali 
l-ġdid tal-Parroċċa tagħna, u nirringrazzjawh tad-
disponibilità u l-ħidma tiegħu flimkien mal-Kleru, 
Fratellanzi u l-gruppi li jieħu ħsieb t-tindif, l-armar, 
il-fjuri, il-qniepen u dak kollu li jkun hemm bżonn fil-
knisja, kemm matul is-sena kif ukoll partikularment 
f’dan iż-żmien sabiħ tal-Festa. 

Nirringrazzja b’mod partikulari lis-Segretarju s-Sur 
JeanCarl Grech u sħabi membri tal-Kumitat Eżekuttiv, 
il-Fergħat kollha fi ħdan is-Soċjetà u l-amministraturi 
tal-bottegin tas-sostenn u l-ħidma, lis-soċji kollha, lill-
partitarji filwaqt li nestendi l-gratitudni tagħna lejn il-
benefatturi kollha. 

Ringrazzjament speċjali nixtieq inwasslu lil 
Elbros Group, Zahra Group, Polidano Group, Ghigo 
Community Residence u Bonnici Group. F’isem is-
Soċjetà nixtieq nirringrazzja wkoll lill-Konsulenti 
Legali Dr Mark Portelli u Dr Franco Debono, lill-
Periti l-Onor. Toni Bezzina, s-Sur Manuel Zammit, 
is-Sur Ivynne Grixti, is-Sur Omar Caruana, l-Uffiċjal 
tas-Saħħa u Sigurtà Stanley Azzopardi u l-Inġinier 
Onor. Stanley Zammit tas-servizz tagħhom lis-Soċjetà 
fil-professjonijiet rispettivi tagħhom, partikularment 
matul l-aħħar sena. Grazzi wkoll lis-Surmast Mro 
David Agius, l-Assistent Surmast Mro Renè Camilleri, 
l-Għalliem tar-Ramm Mro Neil Zammit, lis-Sur 
Andrew Vassallo Licensee tal-Post tan-Nar u l-Editur 
ta’ din il-pubblikazzjoni s-Sur Jonathan Mifsud. 
Nirringrazzjaw ukoll lis-Sindku s-Sinjura Grace Marie 
Zerafa, Viċi Sindku, Kunsilliera, SE u ħaddiema fi 
ħdan il-Kunsill Lokali tal-Imqabba. Grazzi wkoll lill-
Pulizija tad-distrett kif ukoll lill-Ministri, Segretarju 
Parlamentari u Deputati kollha tad-Distrett tas-sostenn 
li dejjem sibna minn għandhom f’kull bżonn. 

Minn hawn insellem u f’isem is-Soċjetà nagħti 
merħba lil kull min ġie joqgħod l-Imqabba matul din 
is-sena u nistiedinhom jingħaqdu magħna bi ħġarhom 
għal din il-Festa tal-Imqabbin fir-raħal ta’ Santa Marija, 
filwaqt li nħeġġeġ lil kulħadd biex jagħmel użu mill-
prodotti u servizzi offruti minn kull min irreklama 
f’din il-pubblikazzjoni.

J’Alla l-Assunta tkompli tħares lil din is-Soċjetà, 
lill-membri fi ħdanha, lill-Imqabba u lill-Malta tagħna, 
u tkompli sseddaq d-devozzjoni tagħna lkoll lejha bħala 
uliedha, l-għaliex permezz tad-devozzjoni tagħna lejn 
Santa Marija nistgħu nilħqu dak il-ferħ komplut, li 
l-Festa Titulari tal-Imqabbin iġġib magħha fina lkoll.

Minn qalbi nawgura l-Festa t-Tajba lill-Imqabbin 
kollha u dawk l-irħula li bħalna qed jiċċelebraw il-
Festa tal-Assunzjoni ta’ Ommna Marija.

Viva Santa Marija, Patruna u Protettriċi tal-Imqabba 
u l-Imqabbin!

Il-President tas-Soċjetà, Carlo Sciberras flimkien ma’ Fr John P. 
Curmi waqt preżentazzjoni ta’ tifkira tal-Festa 2023

Messaġġ tas-Sindku

Il-festi jesponu  
l-ħidma volontarja 

Grace Marie Zerafa 

Is-sajf Malti huwa ż-żmien fejn jiġu ċċelebrati 
l-festi ta’ ħafna bliet u rħula Maltin u Għawdxin. Festi 
li huma vetrina ta’ talent lokali u juru l-kapaċitajiet 
artistiċi ta’ numru kbir ta’ voluntieri li jqattgħu sigħat 
twal jippreparaw biex fil-ġimgħa tal-festa juru dak 
kollu li jkunu lestew matul is-sena. L-Imqabba mhux 
eċċezzjoni, u minn kif jgħaddu l-festi tal-Ġimgħa 
l-Kbira u l-Għid il-Kbir, tibda tinħass l-arja tal-festi. 
Festi li huma parti mit-tradizzjoni Imqabbija u rridu 
nagħmlu dak kollu possibbli biex jibqgħu parti mill-
attivitajiet prinċipali fl-Imqabba. 

Il-Kunsill Lokali tal-Imqabba jifhem l-impenn li 
ġġib magħha l-organizzazzjoni ta’ festa. Jifhem ukoll 
li kull fejn jista’ jkun ta’ għajnuna u sostenn għax 
irridu nipproteġu u nsaħħu dak kollu li ħadmu għalih 
missirijietna biex illum qegħdin jittellgħu żewġ festi 
kbar. Għalhekk bħala Kunsill, żammejna kuntatt 
kontinwu tas-Soċjetà Santa Marija u Banda Re Ġorġ 
V u konna ta’ għajnuna matul is-sena kollha. Bħala 
Kunsill ħdimna flimkien mas-Soċjetà biex fl-attività 
Stilel Taħt il-Kampnar offriet is-servizz tagħha permess 
ta’ bar. Bħala parti mill-programm ta’ Jum l-Imqabba 
2023, l-għaqda tal-armar tas-Soċjetà ħadet sehem fil-
wirja Teżori fl-Armar, fejn membri minn din l-għaqda 
kellhom l-opportunità li juru ftit mit-teknika li tintuża 
fix-xogħol tal-armar tal-festa lil dawk kollha li żaru din 
il-wirja. 

Il-kollaborazzjoni tkompliet anke mas-sezzjonijiet 
differenti tal-istess Soċjetà. Fiż-żmien il-Milied, 
waqt l-attività tal-Mixegħla tal-Pjazza ġie mqassam 
ħelu tradizzjonali ta’ żmien il-Milied kif ukoll kafè 
tat-tisjir, mis-Sezzjoni Nisa. Il-Kunsill Lokali kien 
ukoll ta’ għajnuna lis-Sezzjoni Żgħażagħ biex fiż-
żmien il-Ġimgħa l-Kbira setgħu jtellgħu d-dramm 
kontemporanju “Għaliex Twarrbuni?!” u l-wirja tant 
magħrufa ta’ statwi fuq stil Spanjola, La Semana 
Santa. L-għajnuna tibqa’ tingħata ukoll fil-ġimgħa tal-
festa fejn il-Kunsill jieħu ħsieb li l-pjazza u t-toroq 
tal-madwar ikunu nodfa wara kull marċ li jsir u jara 
li l-permessi għall-attivitajiet ikunu skont ma jitolbu 
l-awtoritajiet.

Dan kollu sar biex il-Kunsill 
Lokali ikun ta’ għajnuna għall-
festa li se tkun qiegħda tiġi 
ċċelebrata f’Awwissu. Festa 
li tiġbed lejn l-Imqabba mijiet 
ta’ nies li jiġu biex jaraw raħal imżejjen b’armar mill-
aqwa, spettakli ta’ nar li huma marbuta ma’ din il-festa 
kif ukoll parti mit-tradizzjoni Imqabbija, festa tfal li 
qiegħda tissaħħaħ minn sena għall-oħra, il-kunċert 
vokali u strumentali u marċi bi briju kbir speċjalment 
il-marċ tal-aħħar tridu li jiġbed numru sabiħ ta’ nies 
lejn l-Imqabba. Ma’ dawn ikun hemm il-funzjonijiet 
reliġjużi fil-Knisja Parrokkjali kif ukoll il-purċissjoni 
bil-vara artistika ta’ Santa Marija. Ta’ min jinnota 
li dan ix-xogħol kollu jsir fuq bażi volontarja u jsir 
b’dedikazzjoni mingħajr ebda stennija u li ħadd ma jkun 
qiegħed jistenna xi ħaġa lura. Però, minbarra li l-festa 
tiżvela t-talenti differenti ta’ ħafna nies, tippromwovi 
s-sens ta’ komunità u tgħin biex jinżammu ħajjin it-
tradizzjonijiet kulturali tagħna, li fl-Imqabba għadd 
għandhom għeruq sodi.

L-appell tiegħi għal dawn il-ġranet tal-festa huwa 
wieħed, niċċelebraw flimkien mingħajr ma nweġġgħu 
lil ħadd. Kulħadd irid iżomm f’moħħu s-sigħat twal li 
l-membri tas-Soċjetà Santa Marija u Banda Re Ġorġ 
V jqattgħu jaħdmu u jippreparaw għal dawn il-jiem. 
Nattendu bi ħġarna l-attivitajiet kollha li jkun hemm 
ippjanati, inklużi l-funzjonijiet tal-Knisja u niftakru 
f’dawk kollha li ħallewna matul is-sena. Niftakru 
ukoll f’dawk kollha li ħallewna matul din l-aħħar 
sena fosthom l-eks Licensee tal-Għaqda tan-Nar 
Santa Marija tal-Imqabba is-Sur Joseph Camilleri. 
Mhux b’inqas ħsibijietna jibqgħu fiż-żagħżugħ Kyle 
Farrugia u l-familja tiegħu li għadu qiegħed jirkupra 
minn inċident sfortunat li kellu fil-kumpless tan-nar 
tas-Soċjetà. 

Nagħlaq dan il-messaġġ billi flimkien mal-familja 
tiegħi, nawgura lil kull wieħed u waħda minnkom il-
festa ad unur Santa Marija Assunta t-tajba lil kulħadd.

Messaġġ mill-Kappillan

Il-ħidma fil-Parroċċa

Dun Blake Camilleri 

Għeżież,
Għall-ewwel darba qed niktbilkom ftit ħsibijiet 

għall-festa. Jiena konxju mill-kontribut li s-Soċjetà 
Santa Marija tagħti lill-komunità tal-Imqabba u ta’ 
dan nixtieq nesprimi l-gratitudni lejn dawk kollha 
involuti b’mod speċjali lill-Kumitat Eżekuttiv u lill-
membri kollha. Nieħu din l-okkażjoni biex insemmi 
l-prijoritajiet tal-ħidma tiegħi ġewwa l-parroċċa. 
M’hawn xejn aħjar milli tkun ċar ħalli tinbena relazzjoni 
fis-sod u kulħadd ikun jaf fejn qiegħed ma’ xulxin.

Fuq kollox, se nimpenja ruħi biex ir-relazzjonijiet 
bejn dawk kollha li huma involuti fiż-żewġ festi l-kbar 
tal-Parroċċa tal-Imqabba, jimmaturaw billi jitjiebu u 
kull forma ta’ negattività kollha marbuta mal-passat 
tmajna u tispiċċa. Ir-raħal żgħir tal-Imqabba jixraqlu li 
jkollu ambjent sabiħ bejn in-nies kollha li jgħamru fih 

is-sena kollha b’mod speċjali 
fil-jiem ta’ ċelebrazzjoni u festi. 
Beħsiebni li kull sena nikteb fuq 
fejn wasalna f’dan il-qasam kull 
darba li nikteb fil-programm tal-
festa.

Aħna ċittadini tas-sema pajjiżna. Nafu li jasal iż-
żmien li niltaqgħu mal-Mulej wiċċ imb’wiċċ. Kull 
ma’ nagħmlu jrid jibda u jispiċċa fih. Se niffoka ħafna 
fuq dan l-aspett fil-ħidma tiegħi u tal-kollaboraturi tal-
parroċċa.

Nawguralkom li l-festa tat-tlugħ fis-sema ta’ Marija 
tkun mument sabiħ fejn kulħadd ikun mimli bi spirtu 
ta’ ferħ u ċelebrazzjoni billi jiġu aċċettati biss dawk 
l-affarijiet li ġejjien mill-Mulej.

Il-Mulej jbierekkom u Sidtna Marija tħariskom!

Rendikont Ċelebrazzjonijiet fil-Knisja tal-Festa Santa Marija 2023 
DĦUL
Envelopes u donazzjonijiet	 €3,822*
Kaxxa quddiem il-vara	 €130
Ħruġ minn Niċċa	 €800
Ġabra tal-Ħadd qabel il-Festa	 €760
Ġabra nhar il-15 t’Awwissu	 €760
Ġabra waqt id-dħul tal-Vara	 €790
Donazzjoni għall-fjuri	 €100
Bilanċ Festa Santa Marija 2022	 €98
Total Dħul	 €7,260
*donazzjonijiet: persuna €300, żewġ persuni €200, żewġ persuni €150, erba’ persuni €100

ĦRUĠ
Orkestra, Trasport, Dominican Provincial Fees 	 €3,670
Fjuri	 €160
Daqq ta’ Qniepen	 €400
Daqq ta’ Orgni fil-Kwindiċina	 €150
Servizz ta’ Saċerdoti 	 €680
Kappisti	 €200
Dawl	 €1,600
Abbatini	 €100
Total Ħruġ	 €6,960

Bilanċ	 €300

Minn din il-paġna, nixtieq inwassal xi messaġġi 
minn naħa tiegħi dwar l-operat fi ħdan is-Soċjetà, 
filwaqt li nagħmel xi appelli lill-partitarji, soċji u 
ammiraturi, hekk kif għaddiet sena oħra ta’ ħidma, li 
twassalna għaċ-ċelebrazzjonijiet tal-festa għad unur 
il-Patruna tagħna. Santa Marija, fir-raħal sabiħ tal-
Imqabba. 

Nixtieq nibda billi nirringrazzja bħal dejjem lil dawk 
kollha li ġew qabilna (u lill-familji tagħhom), kemm 
dawk li għadhom magħna u anke dawk li għaddew 
għall-ħajja ta’ dejjem, tal-ħidma kollha tagħhom fi ħdan 
is-Soċjetà tagħna u l-festa tal-Patruna. Tajjeb li dejjem 
niftakru kemm għandna għalxiex nirringrazzjawhom 
tal-ħidma sfieqa tagħhom u s-sagrifiċċji li għamlu 
sabiex jagħtuna dak li għandna llum il-ġurnata, li huwa 
d-dmir tagħna lkoll sabiex nippreservawh mill-aħjar 
li nistgħu, kif ukoll inkomplu nibnu fuqu. Nixtieq 
nirringrazzja wkoll lil dawk kollha li jagħmlu xogħol 
siewi fil-ħidma u fis-skiet, li bosta drabi ma jidhirx, 
iżda jkunu qegħdin jagħtu kontribut kbir lil din is-
Soċjetà. Tasalli bosta informazzjoni matul is-sena ta’ 
dan ix-xogħol tagħkom u minn hawn, nassigurakom li 
intom ilkoll apprezzati fi ħdan din is-Soċjetà. 

Hekk kif niżel is-separju fuq l-festa tas-sena 2023, 
flimkien mal-membri tal-kumitat, il-Kummissjoni 
Banda u l-partitarji, dlonk komplejna bil-ħidma u 
l-preparazzjonijiet għaċ-ċelebrazzjonijiet tal-425 
sena Parroċċa. Għal darb’oħra, is-Soċjetà tagħna 
ħarġet l-id tal-ħbiberija u ppruvat tilħaq ftehim sabiex 
iż-żewġ soċjetajiet f’raħalna jkunu parteċipi, iżda 
sfortunatament, sibna diversi intoppi minn min ħalla 
l-interess partiġjan jirbaħ fuq id-dover u s-sens t’għaqda. 

Għall-grazzja t’Alla u t’Ommna 
Marija, sibna kooperazzjoni 
sfieqa mill-Kappillan ta’ 
dakinhar, Dun John P. Curmi, 
li ħadem fis-skiet sabiex dawn 
iċ-ċelebrazzjonijiet ifakkruna kontinwament fid-
devozzjoni ta’ missirijietna Imqabbin lejn Ommna 
Marija Mtellgħa s-Sema, u d-Domma tal-Assunzjoni. 

Matul din is-sena, rajna kontinwazzjoni tal-ħidma 
tad-diversi inizzjattivi li tkomplew jew bdew, sabiex 
jżommu din is-Soċjetà waħda ħajja u grandjuża. Id-
diversi għaqdiet wettqu ħidma sfieqa li qegħdin naraw 
il-frott tagħha primarjament f’dawn il-ġranet, fosthom 
il-Kummissjoni Banda mmexxija mis-Surmast 
Direttur, assistit mill-Assistent Surmast, li ħadet ħsieb 
ittella’ diversi kunċerti kif ukoll, ippjanat proġetti li 
ser ikomplu jħallu l-frott fl-iskola mużikali tas-Soċjetà 
tagħna sabiex b’hekk, inkomplu nkabbru l-ewwel skola 
tat-tagħlim tal-mużika fl-Imqabba. Sar ukoll rekording 

Messaġġ mis-Segretarju Ġenerali

Grazzi mill-qalb  
tal-ħidma

JeanCarl Grech 

L-Akkademja Mużiko-Letterarja mill-Banda Re Ġorġ V fil-Knisja 
Parrokkjali fit-13 ta’ Settembru 2023

Pellegrinaġġ bil-Vara Titulari ta’ Santa Marija madwar it-toroq 
tal-Imqabba fil-15 ta’ Settembru 2023

Il-Banda Re Ġorġ V waqt ir-recording tal-Marċi Brijużi 2024

ta’ diversi marċi mir-repertorju tal-Banda tagħna, 
f’waħda mis-swali tal-każin, li llum hi attrezzata 
b’mod professjonali għal dan il-għan. Ħajr speċjali lis-
Sur Francis Vella, kif wkoll lill-Assistent Surmast René 
Camilleri tal-għajnuna tagħhom fuq xogħol li qiegħed 
isir fuq l-uniformijiet tal-banda. 

Is-Sezzjoni Żgħażagħ, li hi l-pulmun ta’ din is-
Soċjetà, kompliet bil-ħolqa t’attivitajiet li ġew 
organizzati, kif ukoll, taw għajnuna f’diversi proġetti 
attwali u oħrajn li qegħdin jiġu ppjanati għas-sena li 
ġejja. Sibna wkoll għajnuna mis-Sezzjoni Nisa Titulari, 
li b’mod ħabrieki, organizzaw attivitajiet li kull sena 
jżommu l-ħajja soċjali attiva, akkumpanjati mill-Klabb 
Tfal tat-Titular u l-klabb Go Reds Adolexxenti Titulari, 
li jieħdu ħsieb joħolqu ħolqa t’attivitajiet innovattivi 
liċ-ċkejknin tagħna, li huma l-futur tas-Soċjetà, fuq 
bażi regolari. 

L-għaqdiet tan-nar tal-ajru u tal-art wettqu ħidma 
sfieqa tul is-sena kollha, li żżid fl-attività tagħha hekk 
kif jibda l-istaġun tal-festi f’pajjiżna, fejn l-għaqdiet 
jkunu impenjati b’ħarqiet f’diversi festi, li mbagħad, 
tilħaq l-qofol tagħha fil-festa ta’ Santa Marija f’raħalna. 
Matul din is-sena, sar proġett ambizzjuż ieħor mill-
membri voluntiera tal-għaqda tan-nar, fejn kompliet 
tissaħħaħ is-sigurtà għal ġid tad-dilettanti. Niftakru 
dejjem fil-voluntiera u d-dilettanti li ħallewna, din 
is-sena niftakru b’mod speċjali fl-eks Licensee u eks-
President tal-Għaqda Piroteknika Maltija is-Sur Joseph 
Camilleri, u nirringrazzjawh tal-ħidma u s-sagrifiċċji 
kollha li wettaq għal fuq minn ħamsin sena servizz lis-
Soċjetà tagħna. 

Matul din is-sena, kellna inċident sfortunat fejn 
ħunha Kyle Farrugia safa midrub waqt il-ħidma tiegħu. 
Filwaqt li nirringrazzja lil kull min kien ta’ għajnuna, 
b’mod speċjali lil sħabu l-membri tal-għaqda tan-nar, 
u lill-familjari, nirringrazzjaw l’Alla u lil Ommna 
li llum jinsab jirkupra b’mod inkoraġġanti ferm. Il-
Familjari ta’ Kyle jixtiequ wkoll jwasslu messaġġ ta’ 
ringrazzjament unit, lil dawk kollha li kienu ta’ spalla 
f’dawn il-mumenti diffiċli, li offrew it-talb tagħhom u li 
wasslu messaġġi ta’ inkoraġġiment, fosthom ħbieb tal-
familja, partitarji u membri min kull fergħa tas-Soċjetà 
Santa Marija u Banda Re Ġorġ V, kif wkoll l-membri 
tas-Soċjetà Mużikali Madonna Tal-Ġilju, u l-membri 
tal-kamra tan-nar tal-istess għaqda.

Nixtieq nawgura fejqan ta’ malajr lil dawk kollha li 
jinsabu għaddejjin minn mumenti diffiċli, speċjalment 
dawk li huma partitarji u membri attivi fi ħdan is-Soċjetà 
tagħna. Minn hawn, nixtieq nagħmilhom kuraġġ u 
nwiegħdhom it-talb tagħna, kif ukoll, nestendi l-id tas-
sapport għal dak li jiġu bżonn. 

L-għaqda tal-armar wkoll, ħadmet matul is-sena 
sabiex tkompla restawr tal-opri tal-armar li jsebbħu 
t-toroq tagħna fil-Festa Titulari. Bi pjaċir ninnota 
li kompla riesaq lejn it-tmiem tiegħu l-proġett ta’ 
Triq il-Parroċċa, kif ukoll, ser inkunu qegħdin naraw 
t-tnedija ta’ żewġ pedestalli ġodda fuq iz-zuntier, 

wara li dawk preżenti, saritilhom ħsara irreparabbli. 
B’kollaborazzjoni mas-Sezzjoni Żgħażagħ, sar wkoll 
progress fis-sopraporta l-ġdida, li ser tkun qiegħda 
tikkumplimenta l-ġmiel t’armar fil-pjazza tagħna. 

Nixtieq nirringrazzja lill-membri kollha tal-
Kumitat Eżekuttiv preżenti, kif ukoll lill-membru tal-
Kumitat Eżekuttiv uxxenti, is-Sur Osvaldo Vella, tas-
sapport kontinwu u tal-ħidma sfieqa tagħhom matul 
din is-sena, irrispettivament mill-isfidi li dejjem niġu 
affaċjati bihom fil-ħajja personali tagħna, kif ukoll, 
fil-ħidma fis-Soċjetà. Il-Kumitat Eżekuttiv assista lil 
dawn l-għaqdiet kollha matul din is-sena fid-diversi 
inizjattivi li ġew imtellgħa, kif ukoll, imbarka fuq 
proġetti diversi għal ġid tas-Soċjetà, kemm fis-sede, kif 
ukoll fl-imħażen tal-armar. 

Biżejjed insemmi l-installazzjoni ta’ pannelli 
fotovoltajiċi fuq l-bejt tas-sede, il-ħidma preliminari 
li għaddejja bħalissa fuq il-planċier artistiku, 
b’informazzjoni li ser tkun qiegħda tiġi mħabbra fil-
viċin, it-taraġ tal-bejt tal-maħżen, il-lift tal-maħżen, 
il-koordinazzjoni taċ-ċelebrazzjonijiet tal-425 sena 
Parroċċa, ix-xiri ta’ tagħmir mekkaniku ġdid, u bosta 
elementi li jtejjbu s-sigurtà waqt l-ħidma tal-voluntiera. 
Ħdimna wkoll sabiex ħriġna bi pjan relatat mat-toroq 
fejn iduru l-baned matul il-jiem tal-festa. Dan il-pjan 
ser ikun qiegħed jara li, fuq medda ta’ sentejn, it-toroq 
li minnhom tgħaddi l-banda ser jiżdiedu, iżda mhux 
kull sena ser inkunu qegħdin inkopru l-istess toroq. 
Dan minħabba t-tul tal-marċi, kif ukoll sabiex nagħtu 
iktar opportunità lir-residenti jgawdu l-ħoss melodjuż 
tal-baned fil-festa prinċipali ta’ raħalna. 

Matul din is-sena, rajna wkoll bidla fit-tmexxija tar-
ragħaj appostoliku tal-Parroċċa tagħna. Għaldaqstant, 
nixtieq nirringrazzja mill-qalb lill-Kappillan uxxenti, 
Dun John P. Curmi u lil Viċi, Dun Anton D’Amato, għal 
ġid kollu li għamlu fir-raħal tagħna. Primarjament, Dun 
John għaqqad bosta familji u għen lill-fqir u lill-batut 
fis-skiet, mingħajr qatt ma ħares lejn l-ebda wiċċ, anke 
lil dawk li ppruvaw jagħmlulu l-ħsara. Dun John huwa 
xempju tal-valuri tal-għaqda, tal-maħfra kif ukoll tad-
devozzjoni lejn Sidtna Ġesù Kristu u Ommna Marija. 
Minn hawn, nilqa’ wkoll fir-raħal tagħna lil Kappillan 
Dun Blake Camilleri, kif ukoll lil Viċi, Dun Andrew 
Zammit u nixtieqilhom il-ġid u l-barka fil-ħidma 

Dettall f’Pedestall taz-zuntier

spiritwali tagħhom fir-raħal tagħna. Filwaqt li ninsab 
ċert li ser ikunu qegħdin ikomplu mexjin fil-passi tar-
rgħajja ta’ qabilhom, nixtieq infaħħar ferm il-ħidma li 
saret sa issa, speċjalment mill-Kappillan, sabiex jiġu 
strutturati iktar il-festi kollha li l-Parroċċa tiċċelebra, 
kif ukoll, sabiex titkattar l-għaqda bejn is-Soċjetajiet 
Mużikali, il-Fratellanzi u l-voluntiera kollha fi ħdan il-
Parroċċa.

Nixtieq nagħlaq dan il-messaġġ billi nirringrazzja 
lill-membri tal-Kunsill Lokali uxxenti u dawk preżenti, 
tal-għajnuna u l-kollaborazzjoni li dejjem insibu min-
naħa tagħhom, fl-isfond tal-isfidi kontinwi li niġu 
affaċjati bihom. Ser inkun ukoll qiegħed nagħmel tliet 
appelli, li nħoss li huma vitali. 

Primarjament, nixtieq inħeġġeġ lil dawk li jemmnu 
li għandhom potenzjal li jkunu voluntiera, sabiex 
javviċinaw lili jew xi ħadd mill-Kumitati rispettivi. 
Nassigurakom li s-Soċjetà tagħna hi pjattaforma unika 
li sservi sabiex intejbu ħiliet speċifiċi u titgħallmu 
kapaċitajiet differenti li jkunu ta’ benefiċċju f’ħajjitkom. 

It-tieni appell huwa indirizzat lil dawk kollha li 
fis-snin preċedenti taw ħinhom f’forom differenti ta’ 
volontarjat fi ħdan is-Soċjetà u li għal xi raġunijiet, 
ma jħossuhomx komdi iktar jagħmlu dan, sabiex 
javviċinaw lili personali jew xi membru tal-Kumitat 
Eżekuttiv li jħossuhom komdi miegħu, sabiex niftħu 
t-triq tar-rikonċiljazzjoni għal ġid tal-festa ta’ Santa 

Marija. Fejn tħossu li saru żbalji mis-Soċjetà, ta’ dan, 
nixtieq nerfa’ r-responsabbiltà tal-Kumitat preżenti u 
dawk passati, u nitlobkom skuża pubblikament ta’ fejn 
stajna inqasniekom. Nitlobkom li tavviċinawna.

L-ikbar appell li nixtieq nagħmel hu sabiex nieħdu 
l-opportunità u nersqu lejn iċ-ċelebrazzjonijiet interni 
waqt il-festa. Filwaqt li ċ-ċelebrazzjonijiet esterni 
huma sbieħ u jsiru bosta sagrifiċċji minnha lkoll sabiex 
dawn jkunu ta’ suċċess, huma ċ-ċelebrazzjonijiet 
interni l-qofol tal-festa tal-Assunzjoni għaliex fihom 
infaħħru lil dik Ommna, niftakru fid-devozzjoni tagħna 
lejha, li hi r-raġuni veru għalfejn aħna niċċelebraw il-
festa. Niftakru wkoll f’kemm missirijietna kellhom 
raġun meta għażlu propju l-Assunzjoni ta’ Marija 
sabiex tkun il-protettriċi u l-Patruna tar-raħal tagħna, 
u f’kemm kellu raġun il-Papa Piju XII meta l-1950, 
wara diversi studji, talab għall-interċessjoni t’Alla, u 
l-approvazzjoni tal-Isqfijiet tad-dinja Kattolika, ġiet 
definita bħala domma tal-fidi Kattolika u divina l-verità 
tat-tlugħ is-sema tal-Imqaddsa Verġni Marija bir-ruħ 
u l-ġisem; verità mqiegħda fuq l-Iskrittura Mqaddsa, 
mwielda fil-qlub tal-fidili, imwettqa mill-qima tal-
Knisja sa minn żminijiet ’il bogħod ħafna u li ġiet 
murija u mfissra biċ-ċar mill-istudju tax-xjenza mill-
għerf tat-teoloġi. 

Nixtieq il-festa t-tajba lill-Imqabbin kollha, u dejjem 
ngħajtu mill-qalb, Viva Santa Marija!

Diversi membri fil-Kumitati u fergħat tas-Soċjetà Santa Marija u Banda Re Ġorġ V flimkien ma’ Dun John P. Curmi

Għeżież Soċji, Partitarji u Benefatturi,
Ninsabu ftit ġranet il-bogħod miċ-ċelebrazzjonijiet 

ta’ Festa Titulari oħra, u bħal ma’ tistgħu taraw fit-
toroq tal-madwar ninsabu fil-qofol tal-preparamenti, 
preparamenti li tista’ tgħid ilhom sejrin sena sħiħa, 
eżattament minn meta bdejna nżarmaw l-armar tal-
Festa tas-sena preċedenti.

Ħarsa lura lejn il-Festa tas-sena 2023 naraw li 
l-spejjeż dejjem iżjed komplew jogħlew, speċjalment 
fejn daħlu l-ispejjeż tal-materjal li jintuża waqt l-armar 
tat-toroq, kif ukoll tal-baned. Mis-sena l-oħra kellna 
wkoll spiża addizzjonali tal-istruttura ta’ fejn iddoqq 
il-banda fil-pjazza.

Is-sena l-oħra ħabat ukoll l-anniversarju tal-425 
sena Parroċċa taħt il-ħarsien ta’ 
Santa Marija, u dan wassal għal 
spejjeż addizzjonali sabiex dan 
l-anniversarju jiġi mfakkar kif 
kien jixraq. Is-Soċjetà Santa 
Marija u Banda Re Ġorġ V 
ipparteċipat bis-sħiħ fl-attivitajiet 
kollha permessi minn naħa tal-
awtoritajiet ekleżjastiċi. It-Tlieta 
12 ta’ Settembru 2023 ftaħna 
dawn l-attivitajiet permezz ta’ 
taħdita nformattiva minn Rev. 
Dun Jonathan Farrugia ġewwa 
s-sala l-ġdida tal-każin dwar id-
devozzjoni lejn Santa Marija. 
L-għada ttellgħet Akkademja 
Mużiko-Letterarja mill-Banda Re 
Ġorġ V fil-Knisja tal-Imqabba. 
Il-Ħamis 14 ta’ Settembru ħadna 
sehem fil-quddiesa li kienet organizzata mill-Parroċċa 
fil-Knisja tal-Imqabba. Il-Ġimgħa 15 ta’ Settembru 
l-Fratellanza tas-Santissmu Sagrament lebsin bil-
muzzetta l-ħamra ħadu sehem b’mod attiv fl-irfieħ tal-
Vara Titulari ta’ Santa Marija waqt pellegrinaġġ madwar 
it-toroq tal-Imqabba. L-attivitajiet marbuta ma’ dan 
l-anniversarju ngħalqu permezz tad-dramm “Ġrajjiet 
ta’ 425 sena Parroċċa” li sar bejn l-1 u t-3 ta’ Diċembru 
2023. Minn hawn nirringrazzja lil kull wieħed u waħda 
minnkom li kontu parti mill-attivitajiet.

Is-sena l-oħra konna semmejna li s-Soċjetà kellha 

l-pjan li tinvesti f’sistema 
fotovoltajika sabiex b’hekk 
tkun tista’ tnaqqas il-piż 
finanzjarju tal-kontijiet tad-
dawl u ilma. Konna ilna 
snin twal li applikajna għal fondi simili sabiex tiġi 
implimentata sistema fotovoltajika u f’Diċembru 2023 
waslitilna l-aħbar li l-applikazzjoni ġiet aċċettata. 
L-installazzjoni saret fix-xahar ta’ Frar fuq il-bejt tas-
sala l-ġdida għal numru ta’ fatturi, fosthom ma ridna 
bl-ebda mod nitilfu spazju li wieħed igawdi il-veduti 
minn fuq il-bjut prinċipali tal-Każin, kif ukoll ma ridna 
bl-ebda mod ntellfu fil-manutenzjoni li tkun meħtieġa 
fuq l-arbli li jinsabu mtellgħin fuq l-bjut tas-Soċjetà. 

Minn hawn nixtieq nirringrazzja 
lil Energy and Water Agency tas-
sapport finanzjarju u l-pannelli 
nfushom li kkontribwew lejn dan 
il-proġett filwaqt li nirringrazzja 
lil kumpanija Solar Solutions Ltd. 
għal professjonalita tax-xogħol 
provdut. Permezz ta’ dan il-proġett, 
is-Soċjetà tagħna ser tkun ukoll 
tikkontribwixxi sabiex tnaqqas 
fit-tniġġis tal-arja ta’ madwarna u 
tkun qed tagħmel il-kontribut żgħir 
tagħha sabiex il-pajjiż jilħaq il-
miri ambjentali tiegħu. Il-quddiem 
biħsiebna nħarsu lejn proġetti simili 
fuq il-bejt tal-maħżen li joffri iżjed 
spazji fejn wieħed jista’ jagħmel 
proġett ta’ statura ikbar allura jkun 
proġett li jħallas lilu nnifsu u fil-

futur jibda jirrendi xi dħul finanzjarju wkoll.
Il-Kummissjoni Banda bħalissa għaddejja bl-

implimentazzjoni tal-proġett “Naġġornaw ir-repertorju 
mużikali għaż-żgħażagħ”, proġett li huwa ta’ għajnuna 
kbira għall-aljievi li bħalissa qegħdin jitgħallmu 
l-istrument tal-banda ma’ din is-Soċjetà. Wieħed mill-
għanijiet ta’ dan il-proġett huwa li tinxtara mużika 
addattata ta’ livell partikolari sabiex dawn l-aljievi 
jkunu jistgħu isegwu u jdoqqu bħala grupp u mhux 
individwalment. Dan iwassal sabiex l-aljiev isibha 
iżjed faċli t-transizzjoni ta’ minn meta jieqaf fit-tagħlim 

Appell mit-Teżorier

L-għajnuna  
hija wkoll donazzjoni

Jonathan Mifsud 

Is-sistema tal-panelli fotovoltajiċi ta’ fuq il-
bejt tal-każin

u joħroġ idoqq mal-banda. Ninsab ċert li l-investiment 
kemm finanzjarju kif ukoll fil-ħin kemm tal-għalliema 
kif ukoll tal-aljievi li joffru b’risq dan il-proġett ser 
jagħti l-frott tiegħu fix-xhur u snin li ġejjin. Dan il-
proġett taħt l-skema “It-taħriġ Mużikali taż-żgħażagħ 
fil-Każini tal-banda” huwa ko-finanzjat mill-Malta 
Council for the Voluntary Sector.

Proġett ieħor li kemm il-Kummissjoni Banda 
kif ukoll l-Għaqda tal-Armar huma nvoluti fih huwa 
l-proġett “Il-wirt li jgħaqqadna”. Kif tistgħu taraw 
mit-titlu tal-proġett innifsu, dan il-proġett jieħu ħsieb 
li jgħaqqad il-wirt li ħallewlna missirijietna mal-futur. 
Permezz tal-fondi miksuba minn dan il-proġett ġew 
irrekordjati sett marċi brijużi, uħud minnhom marċi 
ta’ storja kif ukoll marċi ġodda. Dawn ġew irrekordjati 
fis-sala rinovata tal-każin li ta’ min isemmi li din is-
sala issa għandha l-kapaċità li jsir fiha rekordings tal-
banda b’mod professjonali minħabba l-investimenti 
li kienu saru fis-snin preċedenti, prinċiparjament fis-
sistema ta’ arja ikkundizzjonata kif ukoll fit-trattament 
tal-akustika. L-Għaqda tal-Armar ibbenefikat minn 
dan l-istess proġett u qiegħda tieħu ħsieb tirrestawra 
l-Pedestalli tal-Appostli ta’ Triq il-Parroċċa. Dan il-
proġett huwa ko-finanzjat mill-Arts Council Malta.

Bħalissa għaddejjin ukoll bil-preparamenti għall-
Proġett tal-Lift il-ġdid ġewwa l-Imħażen tas-Soċjetà 
wara li dawn tkabbru b’żewġ sulari oħra fis-snin 
preċedenti. Bħalissa ninsabu fil-fażi fejn qegħdin 
nistennew l-offerti wara li nħarġet is-sejħa permezz ta’ 
Tender b’mod pubbliku fuq il-gazzetta tal-gvern sabiex 
b’hekk inkunu qegħdin nimxu skond ir-regolamenti 
tal-ko-finanzjament ta’ dan il-proġett. Dan il-proġett 
huwa importanti għaliex l-għaqdiet kollha fi ħdan din 
is-Soċjetà jagħmlu użu mis-sulari kollha tal-Imħażen. 
Dan il-proġett huwa ko-finanzjat mill-skema VOPS 
maħruġa mill-Malta Council for the Voluntary Sector. 
Minn hawn nixtieq nirringrazzja lis-sezzjoni Nisa 
Titulari tad-donazzjoni li tawna s-sena l-oħra sabiex 
jtaffi ftit il-piż finanzjarju tat-twettiq ta’ dan il-proġett 
importanti fl-operat tagħna.

Is-Soċjetà dan l-aħħar kompliet tieħu ħsieb li 
taġġorna ruħha maż-żminijiet tal-lum, għalhekk sar 
investiment f’makkinarju li ser ikun qed jintuża fit-toroq 
prinċipalment waqt l-armar u ż-żarmar tat-toroq tar-raħal 
tagħna. Ħadna ħsieb li kull min ser ikun qed iħaddem 
dan il-makkinarju jkun kompetenti, għalhekk dawn il-

voluntiera reġgħu ngħataw kors sabiex dan l-makkinarju 
ikun jista’ jiġi operat għas-sigurtà ta’ kulħadd. 

Bħalissa għaddejja l-ħidma sabiex jitwettqu it-tlett 
proġetti taħt l-skema Artistic Heritage Scheme hi huwa 
fond ko-finanzjat mill-Arts Council Malta. F’wieħed 
minn dawn l-proġetti hemm inkluż l-ewwel fażi tal-
Planċier artistiku l-ġdid li huwa d-disinn. F’dawn il-
ġimgħat għandna jkollna f’idejna disinn ġdid tal-planċier 
artistiku, sabiex b’hekk ikun jikkumplimenta mal-armar 
li nsibu fil-pjazza. Hekk kif dan jkun għandna, l-ħsieb 
huwa li jiġi esibit fil-każin sabiex b’hekk il-membri ikunu 
jistgħu jarawh qabel dan jittella għal-approvazzjoni waqt 
Laqgħa Ġenerali. Iż-żewġ proġetti l-oħra taħt din l-skema 
huma dawk tas-“Saħħa u sigurtà fil-Kmamar tan-Nar” 
kif ukoll il-Kumitat Eżekuttiv ser jieħu ħsieb jorganizza 
“Team building events” sabiex b’hekk niskopru iżjed it-
talenti tal-membri ta’ din is-Soċjetà. 

Kif qegħdin taraw, is-Soċjetà għaddejja bi proġetti 
kbar. Mingħajr l-għajnuna kemm volontarja kif 
ukoll finanzjarja dawn il-proġetti żgur ma jkunux 
jistgħu jibdew aħseb u ara jiġu mwettqa. Minn hawn 
nitlobkom li ma tiddejqux tagħtu l-opinjoni tagħkom 
u tgħaddu l-kritika kostruttiva f’dawn it-tip ta’ proġetti 
għax nifhmu li jkun hemm min ikun qiegħed jara xi 
proġett minn perspettiva differenti. Minn hawn nixtieq 
nirringrazzja lill-kollegi fis-Sezzjoni Proġetti u NGO’s 
fi ħdan il-Kumitat Eżekuttiv li dejjem iħabirku sabiex 
napplikaw għal proġetti li jkunu mgħejuna minn fondi 
li jkunu maħruġa minn diversi entitajiet Governattivi u 
Ewropej.

F’dawn l-aħħar versi nixtieq nirringrazzja lis-
soċji, partitarji u benefatturi kollha tas-Soċjetà b’mod 
speċjali lill-Elbros Group, Zahra Group, Bonnici 
Brothers u Polidano Group tal-għajnuna li dejjem sibna 
mingħandhom matul iż-żmien. Kemm tistgħu, kunu 
ġenerużi kemm fid-donazzjonijiet u kemm fl-għajnuna 
manwali tagħkom ħalli l-piżijiet jinqasmu iżjed u 
b’hekk żgur li kulħadd jibqa’ jaħdem f’katina waħda 
mingħajr piż żejjed. Nawguralkom l-festa t-tajba u 
nħeġġiġkom sabiex tattendu għall-funzjonijiet kollha 
tal-knisja kif ukoll għall-attivitajiet imħejjija. Ejjew 
ħalli lkoll flimkien niċċelebraw festa kbira! Viva Santa 
Marija!

Ix-xogħol waqt ir-restawr tal-pedestalli ta’ Triq il-Parroċċa

Il-kunċert tal-bidu tas-sena bis-sehem tal-istudenti fi ħdan l-iskola 
tal-Mużika Banda Re Ġorġ V

38, St. Andrew’s Street, Luqa
Leo’s Funeral Services



Għeżież segwaċi tal-Banda Re Ġorġ V, l-artiklu ta’ 
din is-sena ser inkun qed nibbażah fuq fehma li għandi 
jien, biex naġixxu b’mod li kemm jista’ jkun iħares lejn 
livelli naqra elevati fil-qasam bandistiku. Issa li l-festi 
saru wirt intanġibbli mill-UNESCO rridu li kull ma’ 
jagħmel parti mill-festa tradizzjonali Maltija jkun ta’ 
livell.

Sfortunatament mhux kull ma jleqq hu deheb. Hawn 
ħafna elementi li jekk ma noqgħodux attenti jisfruttaw 
l-avvanz u wkoll ż-żamma tat-tradizzjonijiet li dejjem 
kienu preżenti fil-festi Maltin.

Fil-qasam bandistiku u mill-att mużikali, qegħdin 
jiġu introdotti sistemi ġodda fejn il-livell tal-mużiċist 
mhux qed ikun tal-istess livell li fil-ħafna snin ta’ 
esperjenza li għandi kont issib meta jien kont nitgħallem 
jien. Mill-baned dejjem ħarġu mużiċisti ta’ livell u dawn 
kisbu s-suċċess għax għarfu li bil-mod sistematiku 
li dejjem kien preżenti fil-każini Maltin taw il-frott 
meħtieġ. Punt kardinali huwa t-tagħlim tal-issolveġġjar 
li ħafna għalliema ġodda qed jaqtgħuh. Bħala Surmast 
Direttur li issa nista ngħid li għandi esperjenza f’dan 
il-qasam, ninduna b’dak il-mużiċist li għandu nuqqas 
ta’ dan l-element ta’ studju. Dan isir ħafna relevanti 
waqt il-provi li nagħmlu matul is-sena bi preparazzjoni 
għad-diversi kunċerti li jkollha l-banda. 

Mhux ser nidħol fl-element tekniku għax mhux lok 
hawn, iżda rrid li nsemmi dan biex kemm jista’ jkun ma 
niddistakkawx irwieħna minn kif tgħallimna aħna għax 
ser ikun il-bidu tat-tmiem li wieħed jgħolli l-livelli. 

L-Assoċjazzjoni tal-Baned Maltin qiegħda tagħmel 
b’mod tajjeb diversi inizjattivi bħala master classes 
bil-għan li mużiċisti fi ħdan il-baned ikabbru t-tagħrif 
tagħhom. 

Dan hu punt verament pożittiv u wkoll nistgħa 
ngħid li permezz ta’ job shadowing fuq tagħlim li 
kont attendejt ġewwa konservatorju ġewwa Madrid, 
l-element tas-solveġġjar jittieħed b’ferm serjetà u aħna 
lejn dan irridu nħarsu biex inżommu l-livell meħtieġ.

Punt ieħor li qed nara fl-opinjoni tiegħi huwa li 
minflok wara l-perjodu tal-Covid-19 sar studju biex 
inħarsu lejn is-sostenibbiltà bqajna bl-istess format 
tal-festa Maltija anzi xi kultant morna iżjed minn hekk 
f’ċertu avvenimenti.

Mela meta nafu li hawn nuqqas kbir ta’ element 

ta’ mużiċisti fil-baned, żdiedu 
l-impenji u l-attivitajiet tal-
baned meta nafu li fiż-żmien tal-
lum qed tkun verament diffiċli li 
jinġabru fondi mis-Soċjetajiet. 

Hawn insemmi li l-Istat qed jagħmel l-għalmu 
tiegħu biex jgħin lis-Soċjetajiet kemm jista’ u fejn 
qabel ma kontx issib għajnuna issa qiegħda tingħata lil 
dawk il-proġetti li jkunu qegħdin jagħmlu sens.

Iżda hawnhekk xorta għandna nżommu quddiem 
għajnejna li din l-għajnuna ma hijiex xi ħaġa li wieħed 
jista’ jserraħ moħħu fuqha peress li l-ispejjeż fiż-
żminijiet tal-lum telgħu mhux ħażin.

Għalhekk hawnhekk tiġi mill-amministrazzjoni tas-
Soċjetajiet Mużikali li jżommu f’moħħhom li minflok 
tagħmel kwantità ta’ attivitajiet biex turi l-pika fl-irħula 
aħjar tillimita u ttellgħa attivitajiet li jkun ta’ livell u 
wkoll jagħmlu sens. Veru forsi hawn min ma jaqbilx 
ma’din l-opinjoni għax jgħidlek aħna għandna fondi u 
nifilħu sew għall-ispejjeż.

Hawn wisq nibżgħa li qed inkunu inħarsu wisq 
fil-qrib għax jekk jispiċċalek xi benefattur l’ quddiem 
x’ser tagħmel? !

Id-diversi attivitajiet li jtellgħu l-baned fosthom 
il-ħafna kunċerti, jistgħa jgħid kulħadd li jrid ikollok 
kemm ikollok mużiċisti tal-post, kulħadd jinqeda bl-
istess nukleju ta’ mużiċisti. Għalhekk hawn x’jiġri ? 

Problema bl-attendenza tal-provi. L-effett kontinwu 

Messaġġ mis-Surmast Direttur tal-Banda Re Ġorġ V

Inżommu l-livelli

Mro David Agius 
A. Mus LCM, A.Mus V.C.M. (Hons), ALCM

Is-Surmast Mro David Agius u s-Sur Chris Schembri Baldacchino 
waqt iċ-ċerimonja tal-għoti tal-fondi

fuq din hu li meta ma jkollokx attendenza ġenerali fil-
provi, l-eżekuzzjoni jkun xi jkun qatt ma tista’ tkun ta’ 
livell għax ix-xogħol fil-grupp ma jkunx sar. 

Għalhekk il-kunċerti mtellgħa fix-xhur tas-Sajf 
marru lil hinn minn dawk li kienu jtellgħu dari xi 
kultant spiċċaw lejla Maltija bil-kantanti u bla ebda 
bilanċ biex wieħed idoqq ċerta mużika impenjattiva. 
Dan hu fattur li xi kultant wieħed jistgħa jsib kurrenti 
kontrih għax wieħed jgħidlek li nixtiequ l-kantant 
biex nattiraw lin-nies. Vera forsi, iżda mingħajr ma’ 
tkun qed tirrealizza ma tkunx qed tagħti l-importanza 
lill-banda iżda lill-kantant. L-istess jista’ jingħad għal 
marċi fejn anke hawn nipromwovu iktar lil min ser 
jqajjem l-entużjażmu tal-folla wara li jispiċċa l-marċ 
minflok nagħtu iktar stima lill-baned tagħna.

Il-format tal-marċi nbidel b’mod drastiku. Fejn 
qabel kien ikollok in-nies matul it-triq kollha, illum in-
nies tersaq mal-banda jew quddiem il-każin oppost jew 
fil-pjazza. Mela għadu ż-żmien li wieħed joqgħod idur 
fid-dlam biex essaċċ il-gost tal-marċ forsi jkun fl-aħħar 
siegħa u nofs? Jien kelli l-esperjenza li sifirt ma’ diversi 
baned u dejjem lejn iċ-ċentru tal-lokal daqqejna. Kieku 
l-marċi jiqsaru wieħed jista’ jattira iktar mużiċisti li 
jkunu lesti li jagħtu s-servizz tagħhom.

Kif qed taraw l-effett fuq kull ċirkostanza 
sfortunatament qed jifga dak kollu li l-baned Maltin 
kisbu matul is-snin u dan li qed ngħid qed ngħidu 
b’esperjenza meta issa ilni f’ dan il-qasam għal 42 sena 
sħaħ. 

Din tapplika iktar u iktar għal marċi ta’ filgħodu. 
Din vera tajba mela xi kultant l-awtoritajiet tas-saħħa 

jħeġġu lin-nies f’ċertu waqtiet biex ma joqgħodux 
fix-xemx f’ċertu ħinijiet u l-bandist jkollu jagħti 
s-servizz!!! Ma nafx jien jekk ma tagħmilx sens. 

Dawn l-elementi kollha li semmejt hawn fuq kollha 
jiġu diskussi fi ħdan is-Soċjetà tagħna, u nistgħa ngħid 
bi pjaċir li niprattikaw ħafna minnhom. Għad hemm 
x’wieħed itejjeb iżda nħarsu l’quddiem biex kemm 
jista’ jkun dejjem nżommu l-livelli meħtieġa.

Issa fil-ġranet tal-lum permezz tal-midja soċjali 
l-baned huma esposti madwar kull post tad-dinja u meta 
jkollok Soċjetà bħal tagħna li matul is-snin għamlet 
ħafna kuntatti ma’ baned barranin, dawn jibqgħu 
isegwu kull pass li tagħmel. Għalhekk hu mportanti li 
turi li qed tagħmel attivitajiet u kunċerti ta’ livell minn 
kull lat.

Dawn is-suġġetti kollha jiġu diskussi waqt il-
laqgħat tal-Kummissjoni Banda biex dejjem inkunu 
pro-attivi b’għan wieħed li l-banda nżommuha fuq 
l-ogħla pedestall. Rigward tagħlim ukoll nesiġi li naraw 
iktar il-kwalità minn kwantità u t-tagħlim professjonali 
li jingħata fi ħdan il-każin tagħna qed jikseb r-riżultat 
meħtieġ bl-ammont t’allievi li dejjem qed jiżdied. 
Hawnhekk nirringrazzja b’mod pubbliku lil kollegi 
Assistant Surmast Rene’ Camilleri kif ukoll lill-
għalliem tal-istrumenti tar-ramm is-Sur Neil Zammit.

Nirringrazzja lill-Kumitat Eżekuttiv li dejjem 
jifhem l-istruzzjonijiet li nagħti li dejjem isiru bi skop 
biex nagħqdu l-passat mal-futur biex inżommu l-livell 
meħtieġ.

Viva Santa Marija!

Lil Raħal Twelidi – Innu tal-Imqabba 
Inġ. Mro Anthony Camilleri

Omaggio al Circolo Giorgio V 
Mro David Agius

Second Suite in F Major for Military Band 
Gustav Holst

Malta Films Medley 
Arranġament ta’ Antoine Mercieca

Two Persian Cats 
Kompożizzjoni u Direzzjoni tal-Inġ. Mro Renè Camilleri

Un Amore Cosi Grande 
Tenur: Alan Sciberras 

Antonella Maggio and Guido Maria Ferilli

Rock’n Roll Explosion 
Arranġament ta’ Jerry Nowak

Hollywood Milestones 
Arranġament ta’ John Higgins

Super Hits of the 90s 
Arranġament ta’ Jan van Kraeydonack

Nessun Dorma 
Tenur: Alan Sciberras

Innu Marċ Maria Assunta 
Leonard Farrugia

Innu Banda Re Ġorġ V 
Inġ. Mro Anthony Camilleri

Il-Kunċert Vokali u Strumentali Annwali 
mill-Banda Re Ġorġ V

Taħt id-direzzjoni tas-Surmast Direttur Mro David Agius

Is-Sibt 10 t’Awwissu 2024, fid-9.00pm

Donazzjoni mingħand Virginia Darmanin  
f’isem il-Kumitat tal-Partit Laburista tal-Imqabba

Donazzjoni mingħand il-kunsillier Ray Decelis

Donazzjoni mingħand Sally Rose Spiteri  
f’isem il-kunsillier Henry Zaffarese

Donazzjonijiet mingħand is-Sindku Marie Grace Zerafa f’isem 
il-Kunsill Lokali tal-Mqabba u f’isimha

Donazzjoni mingħand il-Kumitat tal-Fergħa Nisa TitulariPreżentazzjoni ta’ silta mużikali  
minn Mro Anthony Camilleri

Is-Sur JeanCarl Grech, b’tifkira tal-ewwel festa tiegħu bħala 
Segretarju Ġenerali tas-Soċjetà

Mro Anthony Camilleri li kklassifika fl-ewwel post  
Konkors Internazzjonali ta’ marċi sinfoniċi ġewwa Bari

Mro René Camilleri li kklassifika fl-ewwel post ta’  
Konkors Internazzjonali tal-marċi ġewwa Ruma

Is-Sur Pierre Farrugia f’isem is-Sezzjoni Żgħażagħ Santa Marija



Is-Sur Alfred Galea b’rikonoxximent tal-impenn tiegħu bħala 
solist mal-Banda Re Ġorġ V

Is-Sinjorina Michela Ellul b’ rikonoxximent  
minn Di Rocco Ltd fl-impenn lejn il-Banda Re Ġorġ V

Donazzjoni mingħand l-Onor. Toni BezzinaDonazzjoni mingħand l-Onor. Stanley Zammit

Donazzjoni mingħand l-Onor. Omar FarrugiaDonazzjoni mingħand  
l-Onor. Ministru Stefan Zrinzo Azzoppardi

Preżentazzjoni ta’ strument  
mill-Onor. Ministru Dr Owen Bonnici

Donazzjoni mingħand il-Kunsill Skolastiku  
f’ isem l-Iskola Primarja tal-Imqabba

Donazzjoni mingħand il-kunsillier Jonathan DingliDonazzjonijiet mingħand il-kunsillier Owen Sciberras f’isem il-
Kumitat tal-Partit Nazzjonalista tal-Imqabba u f’ismhu









Għeżież, għaddiet sena oħra mimlija mpenji għal 
Banda tagħna; ħidma li tkompli tikkonferma kemm il-
Banda hija ċ-ċentru tal-ħidma u l-attivitajiet fi ħdan is-
Soċjetà. Grazzi għall-għajnuna mill-Kumitat Eżekuttiv, 
wara nuqqas ta’ iktar minn għaxar snin, fi Frar li għadda 
sar recording ta’ marċi brijużi, li jinkludi marċi ġodda 
u marċi oħra ta’ storja li jagħmlu ġieh lis-Surmastrijiet 
passati tal-Banda. Dan il-proġett kien kontinwazzjoni ta’ 
proġetti oħra li tlestew fis-sena 2023; dak tar-rinnovar tas-
sala għal kunċerti grazzi għal fondi mill-Gvern Ċentrali, 
kif ukoll sett ta’ libretti ġodda. F’din l-istess sala, il-Banda 
Re Ġorġ V irrekordjat sett ta’ tnax il-marċ, li bħalissa 
jinsabu għall-bejgħ mis-sit santamarija.com. 

It-tagħlim fi ħdan l-iskola tal-mużika bħalissa għaddej 
minn fażi ta’ riġenerazzjoni, fejn din is-sena sitt studenti 
poġġew għall-eżamijiet tat-teorija minn kulleġġ Ingliż. 
Dan l-eżami jassigura li l-istudenti jingħataw ċertifikat ta’ 
tagħlim bażiku fil-mużika, li flimkien ma’ lezzjonijiet ta’ 
solfeġġ iwassalhom għal bidu tat-tagħlim tal-istrument. 
Propju tul din is-sena, ħames studenti bdew it-tagħlim 
prattiku fuq strumenti differenti. Dan l-interess fit-
tagħlim jimliena b’kuraġġ biex nibqgħu naħdmu u nagħtu 
opportunitajiet bla ħlas lill-mużiċisti tal-futur. F’waħda 
mil-laqgħat tal-Kummissjoni Banda tul din l-aħħar sena, 
ipproponejt lil Carl Matthew Camilleri bħala għalliem 
fis-sezzjoni tal-perkussjoni. Apparti li huwa wieħed 
mill-aqwa perkussjonisti f’Malta, Carl huwa Imqabbi, 
eks-aljiev tal-iskola tal-mużika fi ħdan din is-Soċjetà, 
partitarju, kif ukoll mużiċist tal-post mal-Banda Re Ġorġ 
V. B’hekk, tul din l-aħħar sena Carl Matthew beda jagħti 
lezzjonijiet lill-istudenti li qed jitgħallmu strumenti tal-
perkussjoni, s-Sibtijiet minn nofsinhar ’il quddiem. Kull 
min hu nteressat li jibda jitgħallem il-mużika, issa jista’ 
japplika onlajn fuq santamarija.com u jidħol fis-sezzjoni 
L-iskola tal-Mużika. 

Il-Kummissjoni Banda 
kompliet tiddiskuti l-proġetti li 
permezz tagħhom l-iskola tal-
mużika tista’ takkwista fondi. Din 
is-sena, permezz ta’ fondi mill-
Aġenzija Żgħażagħ ipproponejt 
li tinxtara mużika għal banda bi grad ta’ diffikultà minn 
wieħed sa tnejn, u b’hekk addattata għal mużiċisti li 
għadhom jibdew il-prattika tal-istrument. Uħud minn dawn 
is-siltiet bdew jindaqqu mill-Youth Band f’reherseal darba 
fix-xahar minn Jannar li għadda. Inħoss li b’dan il-mod 
irridu nippruvaw negħlbu l-isfida li nżommu ż-żgħażagħ 
motivati u nteressati fil-mużika. Illum il-ġurnata t-tfal qed 
jesperjenzaw diversi distrazzjonijiet li ma jħalluhomx 
jikkonċentraw. Għaldaqstant, inħoss li l-unika mod biex 
nżommu l-interess huwa billi nlaqqawhom f’ambjent fejn 
jistgħu jħossuhom komdi li jdoqqu fi grupp, mingħajr 
ebda pressjoni u anzi, b’ċajta l’hemm u l’hawn. Huwa fatt 
magħruf illi llum kull Soċjetà Mużikali qed isibha ħafna 
iktar diffiċli minn qatt qabel biex issib mużiċisti li jaqduha 
fis-servizzi tad-daqq, kif ukoll biex iżomm il-mużiċisti 
motivati li jibqgħu jitgħallmu u jdoqqu mal-banda. 
Konvint li bl-interess ġdid li qed naraw mill-ġenerazzjoni 
ta’ studenti li qed jitgħallmu bħalissa, flimkien mal-ħidma 
ta’ kull membru fi ħdan il-Kummissjoni Banda, nistgħu 
negħlbu dawn l-isfidi u naraw numru ta’ mużiċisti li 
jibqgħu javvanzaw fi ħdan il-Banda tagħna fil-futur.

Minn dan l-ispazju nixtieq nirringrazzja lill-mużiċisti 
tal-Banda Re Ġorġ V, aljievi u ġenituri tal-ħin tagħhom tul 
is-sena kollha. Grazzi kbira wkoll lill-Kumitat Eżekuttiv 
li dejjem kien ta’ spalla fejn tidħol il-ħidma tal-Banda. 
Nawgura l-festa t-tajba lill-Imqabbin kollha – Viva 
l-Patruna tagħna l-Imqabbin, Santa Marija!

Messaġġ mill-Assistent Surmast Direttur

Negħlbu l-isfidi li qed  
jiffaċċjaw il-Baned

Inġ. Mro René Camilleri 
B.Eng.(Hons) (Melit), M.Sc (Brunel), ALCM 

Is-Sur Carl Matthew Camilleri waqt sessjoni tat-tagħlim tal-
perkussjoni

Uħud mill-membri tal-Youth Band waqt sessjoni ta’ prattika

Is-Senatur Amerikan John A. Logan (1826 – 
1886) kien qal li l-mużika hija mediċina għal moħħ. 
Dan fl-isfond tal-aħħar tas-seklu dsatax, meta bdew 
jidhru l-ewwel sinjali ta’ avvanzi fil-mediċina u l-kura 
terapewtika għal kif żviluppaw illum. Aktar tard, studji 
xjentifiċi komplew jikkonfermaw l-użu importanti tal-
mużika bħala terapija għal moħħ tal-bniedem. Ir-riċerka 
kontinwa kompliet turina li l-mużika hija l-aktar ħaġa 
stimulanti għal moħħ tal-bniedem, u tgħin fl-iżvilupp 
ħolistiku tal-moħħ anke meta wieħed jikber fl-età. 

Allura kif nistgħu nużaw dan l-għarfien kollu għal 
ġid u l-benefiċċju tat-tfal u ż-żgħażagħ tagħna?

Minn studju li sar mill-Università ta’ Southern 
California fl-Amerika fl-2016, ħareġ li esperjenzi 
mużikali fl-ewwel snin tat-tfulija jistgħu jaċċelleraw 
it-tkabbir u l-iżvilupp tal-moħħ tat-tfal, speċjalment 
fl-użu tal-lingwi u l-qari. Barra minn hekk, skont in-
National Association of Music Merchants (NAMM) 
Foundation, li titgħallem il-mużika u li ddoqq strument 
mużikali jgħinu lit-tfal fil-matematika. Lil hinn minn 
dak akkademiku, il-mużika tgħin ukoll fl-iżvilupp 
intellettwali tat-tfal, kif ukoll dak emozzjonali u 
soċjali. Bla dubju, il-mużika tgħin il-ġisem u l-moħħ 
tal-bniedem jaħdmu u jissinkronizzaw flimkien.

Qed nikteb dan kollu sabiex nifhmu darba għal 
dejjem li l-mużika m’għandhiex titqies bħala xkiel 

fit-tagħlim u l-iżvilupp tat-tfal 
u ż-żgħażagħ tagħna. Anzi, 
għandha tintuża bħala għodda 
effettiva sabiex tgħin fl-iżvilupp 
mentali tal-istudenti kollha, 
waqt li ssaħħaħ il-bilanċ bejn dak li hu tedjanti u dak 
li hu rilassanti. Dan il-ġid kollu li joħroġ mill-mużika 
għandu jiġi utilizzat mit-tfal u ż-żgħażagħ tagħna għall-
benesseru tagħhom. Fuq kollox, il-ġenituri għandhom 
l-obbligu u r-responsabiltà li jaraw lil uliedhom jikbru 
fis-saħħa mentali sabiex jiġu evitati problemi u mard 
bla bżonn.

Is-Soċjetà Santa Marija u Banda Re Ġorġ V tal-
Imqabba tinvesti ħafna ħin u fondi fit-tagħlim tal-
mużika sabiex it-tfal u ż-żgħażagħ Imqabbin ikunu 
jistgħu jibbenefikaw minn dan kollu, mill-aħjar li 
jistgħu. Apparti t-tagħlim tal-prattika u t-teorija, 
l-istudenti jkollhom l-opportunità sabiex idoqqu 
flimkien waqt kunċerti speċjali quddiem il-ġenituri u 
mistednin oħra. Dan jgħinhom ħafna sabiex jesponu 
lilhom infushom u jkabbru l-kunfidenza mużikali li tant 
hija importanti u neċessarja. Din is-sena kellna wkoll 
sitt studenti li resqu għall-eżami tat-teorija f’Ġunju li 
għadda. Dan jawgura tajjeb ħafna għall-futur tal-Banda 
tagħna.

Fl-aħħar nett, nixtieq nirringrazzja lis-Surmast David 
Agius, l-Assistent Surmast 
Renè Camilleri u l-membri 
tal-Kummissjoni Banda 
għall-għajnuna tagħhom 
matul is-sena, kif ukoll 
lill-Kumitat Eżekuttiv tal-
appoġġ kontinwu tagħhom. 
Inwassal l-awgurju tiegħi 
lilkom ilkoll għall-festa 
qaddisa u sabiħa ad unur il-
Verġni Marija Assunta.

Viva Santa Marija!

Messaġġ mill-Għalliem tal-Mużika Sezzjoni Ram

L-Edukazzjoni Mużikali … X’siwi għandha 
fil‑ħajja tat-tfal u ż‑żgħażagħ tagħna llum?

Mro Neil Zammit 
B.Com, B.Accty. (Hons), MBA (Derby), CPA, MIA, 

A.Mus LCM, L.Mus LCM, ALCM (pianoforte), ALCM, LLCM 

L-aljievi li daqqew 
Ensemble 
f’kunċert tal-bidu 
tas-sena mas-St. 
Mary Youth Band

Huwa ta’ unur u pjaċir tiegħi li din is-sena ġejt avviċinat 
sabiex nikteb dawn l-erba’ kelmiet fuq il-fratellanzi 
tas-Santissmu Sagrament u tar-Rużarju Mqaddes. 
Dawn l-imsemmija fratellanzi huma l-eqdem żewġ 
fratellanzi li nsibu fir-raħal tagħna, fejn il-Fratellanza 
tar-Rużarju Mqaddes taf il-bidu tagħha fis-sena 1596 u 
dik tas-Santissmu Sagrament fis-sena 1600; biż-żewġ 
fratellanzi jiġu mwaqqfa kanonikament fis-sena 1621. 
(Informazzjoni meħuda mill-artiklu miktub minn Rev. 
Dr. Jonathan Farrugia fl-artiklu L-Imqabba: Kronaka ta’ 
425 sena u aktar ippublikat fil-Programm tal-Festa 2023). 
Kif wieħed jista’ jimmaġina, sabiex dawn l-imsemmija 
fratellanzi jibqgħu jiffunzjonaw, kif għamlu matul dawn 
l-aħħar 426 sena, jirrikjedu xogħol kontinwu mill-membri 
tagħhom.

Matul din l-aħħar sena sar diversi xogħol fi ħdan il-
fratellanzi tagħna sabiex inkomplu insaħħu d-devozzjoni 
tal-parruċċani Mqabbin lejn is-Santissmu Sagrament kif 
ukoll lejn il-Madonna tar-Rużarju. Fost l-affarijiet l-iktar 
importanti li qed isiru minn wara il-kwinti nsibu t-tisħiħ 

ta’ gruppi ta’ Fratelli li flimkien qed naħdmu sabiex 
naġġornaw it-tmexxija tal-istess fratellanzi. Wieħed 
mill-iktar xogħlijiet importanti li sar s’issa minn dan il-
grupp huwa l-aġġornament tal-istatut taż-żewġ fratellanzi 
sabiex ikunu konformi mal-istatut bażiku u ż-żminijiet 
tal-ġurnata tal-lum. 

Fis-7 t’Ottubru tal-2023, l-Imqabbin laqgħu lura 
fil-knisja parrokkjali l-vara artistika tal-Madonna tar-
Rużarju, xogħol ta’ Xandru Farrugia fis-seklu XIX, li 
matul dik is-sena kienet qiegħda ssirilha għall-ewwel 
darba il-konservazzjoni meħtieġa mir-restawratriċi Amy 
Sciberras. Apparti x-xogħol li sar fuq il-vara, tniegħed 
ukoll xogħol ta’ konservazzjoni fuq il-pedestall indurat, 
propju mill-istess restawratriċi. Ta’ dan minn hawn nixtieq 
inwassal ringrazzjament speċjali lill-Familja Farrugia, 
b’mod partikolari lis-sinjuri Bertu, Gulja u binhom Josef, 
għall-ġenerożità tagħhom meta ffinanzjaw dan ix-xogħol 
tant importanti u li kien meħtieġ. Wara l-wasla ta’ din 
il-vara f’raħalna, propju nhar il-11 ta’ Ottubru 2023 fil-
festa ċċelebrata b’ħajr lill-Madonna tar-Rużarju, l-istatwa 
nħarġet proċessjonalment madwar it-toroq tar-raħal. 
Madanakollu dan ix-xogħol għadu preżentament għaddej 
fejn bħalissa waslet fi tmiemha l-aħħar fażi, propju dik 

Messaġġ mill-Fratellanzi tas-Santissmu Sagrament  
u tar-Rużarju Mqaddes

Il-ħidma li qed titwettaq u s-sehem 
kontinwu fil-parroċċa tagħna

Clayton Sciberras 

L-eks Kappillan Dun John P. Curmi flimkien mal-familja Farrugia
Il-Fratelli tar-Rużarju Mqaddes waqt il-purċissjoni bil-Vara tal-

Madonna tar-Rużarju

tal-konservazzjoni tan-niċċa tal-vara tal-Madonna tar-
Rużarju. 

Din is-sena il-Fratellanza tas-Santissmu Sagrament 
ħadet sehem fil-pellegrinaġġ tal-425 sena mit-twaqqif 
tal-parroċċa tagħna, fejn fil-15 ta’ Settembru tal-2023 
ħarġet il-vara Titulari ta’ Santa Marija madwar ir-raħal 
tagħna. Fost attivitajiet oħra imwettqa mill-membri taż-
żewġ fratellanzi, insibu s-sehem ta’ membri ta’ dawn 

l-imsemmija fratellanzi fl-armar tal-knisja parrokkjali 
fejn fost l-oħrajn insibu li din is-sena reġa’ ntrama l-altar 
tar-reposizzjoni bis-Sepulkru mill-isbaħ wara nuqqas ta’ 
aktar minn erbgħa snin. Ta’ min isemmi li din is-sena 
wieħed mill-anġli Ewkaristiċi li jintramew madwar is-
Sepulkru kif ukoll fuq l-artal maġġur, xogħol tal-Imqabbi 
Antonio Zammit, jagħlaq 70 sena. 

Matul din l-aħħar sena, iż-żewġ Fratellanzi kienu 
impenjati mhux ħażin sabiex nieħdu sehem fil-funzjonijiet 
liturġiċi tal-parroċċa tagħna. Ninsabu onorati li f’kull 
funzjoni kellna konkorrenza imdaqqsa mill-Fratelli tagħna 
li wassal sabiex noħolqu sens ta’ fraternità bejnietna. Il-
fratellanzi ħadu sehem fil-funzjonijiet u l-festi reliġjużi 
kollha, fost l-oħrajn dawk marbuta mal-festi tal-Assunta, 
tal-Madonna tar-Rużarju u tal-Kunċizzjoni, fil-festi 
tal-Għid il-Kbir – fejn ħadna sehem fil-purċissjoni 
tal-Kwaranturi u tajna s-sehem tagħna waqt il-ħin ta’ 
adorazzjoni quddiem is-Sagrament, kif ukoll waqt il-festa 
ta’ Corpus Christi – fejn din id-darba il-fratellanzi kollha 
kienu preżenti għall-quddiesa kif ukoll għall-purċissjoni. 

Inħarsu ’il quddiem fil-ħidma li jirrikjedu dawn il-
fratellanzi sabiex dejjem inkomplu ningħaqdu flimkien 
bħala raħal wieħed taħt il-ħarsien ta’ Ommna Marija 
Mtellgħa s-Sema’. Nixtieq nispiċċa dawn il-kelmtejn 
billi minn hawnhekk inħeġġeġ lil dawk kollha li jixtiequ 
jingħaqdu mal-fratellanzi tagħna sabiex javviċinaw lil 
xi membri fi ħdan l-amministrazzjoni tal-fratellanzi. 
Filwaqt li nħeġġeġ lill-Fratelli mseħbin sabiex inkomplu 
nagħtu s-sehem tagħna fil-funzjonijiet kollha u nkomplu 
naqdu d-doveri tagħna bħala Fratelli fi ħdan il-fratellanzi 
rispettivi tagħna. 

F’isem il-Fratellanza tas-Santissmu Sagrament u 
l-Fratellanza tar-Rużarju Mqaddes, minn qalbi nixtieq 
nawgura il-festa it-tajba lil kulħadd. 

Viva Santa Marija!

Il-Fratellanza tas-Santissmu Sagrament ġewwa l-knisja wara 
l-pellegrinaġġ bil-Vara Titulari madwar it-toroq tal-Imqabba nhar 

il-15 ta’ Settembru 2023

Il-Fratelli tas-Santissmu Sagrament flimkien mal-Fratelli tar-
Rużarju Mqaddes ġewwa l-knisja mal-Vara tal-Kunċizzjoni

Il-Fratelli tas-Santissmu Sagrament flimkien mal-Kappillan Dun 
Blake Camilleri wara l-purċissjoni ta’ Chorpus Christi

Il-Fratelli tas-Santissmu Sagrament waqt l-Adorazzjoni quddiem 
is-Sagrament fi ż-żmien tal-Kwaranturi

Il-Fratelli tas-Santissmu Sagrament flimkien mal-eks Kappillan 
Dun John P. Curmi wara l-quddiesa fi ż-żmien il-Kwaranturi

Għeżież soċji u partitarji, il-festa tas-sena l-oħra 
nistgħu ngħidu li kienet waħda ta’ suċċess minn kull 
att, hekk kif anke t-temp ippermettielna li nesponu kull 
biċċa armar possibbli. 

Wara li l-armar kollu daħal lura fl-imħażen, sar il-
ħasil tiegħu u l-manutenzjoni li kien hemm bżonn u 
middejna għonqna għax-xogħol. Ħejjejna pjan għal 
matul is-sena u ħsibna fuq liema proġetti se niffokaw. 

L-ewwel u l-aktar proġett ta’ manutenzjoni 
importanti li kien meħtieġ, kien tal-arbli tal-injam 
li jintramaw fil-pjazza u fi Triq Karmenu Ciantar. 
Għalhekk, fi ftit ġimgħat wara li nġabru l-fistuni kollha 
u żżarmaw l-arbli, is-Sur Luke Vella, is-Sur Raymond 
Vella u s-Sur Edward Galea ntefgħu b’ruħhom u 

Messaġġ mill-Għaqda Armar

Armar ġdid ma’ dak restawrat  
issarrfu f’innovazzjoni u meravilja

Ian Camilleri 

Arbli miżbugħin mill-ġdid

Joseph Cauchi jimmudella l-iskultura fuq it-tafal

Mudellatura tat-tafal

ġisimhom fuq dan il-proġett. Dan ix-xogħol ta’ stukjar 
u żebgħa mill-ġdid tal-arbli kien importanti biex 
inkomplu nibżgħu għall-armar li ħallewlna ta’ qabilna.

Proġett ta’ żewġ pedestalli 
ġodda 

Matul din is-sena 
komplejna fejn ħallejna s-sena 
l-oħra rigward il-proġett ġdid 
ta’ żewġ pedestalli ġodda 
għal ġoz-zuntier tal-Knisja, 
fejn fuqhom se jitpoġġew 
Sant’Anna u San Ġwakkin. 
L-artist u skultur bravu s-Sur 
Joseph Micallef li ddisinja 
dawn iż-żewġ pedestalli, 
kompla jimmudella l-iskultura 
fit-tafal fejn imbagħad is-Sur 
Michael Ghigo b’reqqa kbira 
ħareġ l-iskultura tal-fibre. 
Grazzi għall-ħidma tas-Sur 
Michael Ghigo u tas-Sur Mark 
Cardona dan il-proġett tlesta 

Skultura maħduma fit-tafal 
titpoġġa f’postha

Is-Sinjuri Michael Ghigo u Mark 
Cardona flimkien mal-artist 

Joseph Micallef

Skultura rħamata u 
indurata

Raġġiera ġdida għal  
San Ġwakkin

Raġġiera ġdida għal  
Sant’Anna 

Is-Sur Michael Ghigo waqt ix-xogħol tal-qafas tal-pedestalli 
l-ġodda

Il-pedesatlli taz-zuntier waqt li kienu qegħdin jingħaqdu

Xogħol ta’ indurar

Is-Sur Mario Camilleri waqt l-irħamar tal-pedestalli

mill-qafas tal-ħadid sal-panewijiet uniċi li għandhom 
dawn il-pedestalli magħmulin mill-fibre. L-iskop ta’ 
kif inħadmu dawn il-pedestalli kien biex jitnaqqas il-
bżonn ta’ manutenzjoni matul iż-żmien. 

Nixtieq nirringrazzja lis-Sur Ivan Falzon li f’dan il-

proġett, huwa wkoll ta d-daqqa t’id tiegħu. Fejn kellna 
bżonn nisprenjaw il-pedestalli bl-undercoat u l-finish, lil 
Ivan sibnieħ minn ta’ quddiem. Is-Sur Mario Camilleri 
ħadem bla waqfien matul din is-sena fuq dawn iż-żewġ 
pedestalli biex setgħu jiġu irħamati, filwaqt li l-istess 
membru ħabrieki ndura l-iskultura kollha li se nkunu 
nistgħu ngawdu matul il-festa ta’ din is-sena. 

Is-Sur Michael Ghigo ħadem fuq il-bankini u l-karrijiet 
għal dawn il-pedestalli biex jikkumplimentawhom u 
biex tkun aktar faċli li jintramaw. Fil-bankini u fuq il-
pedestalli saret installazzjoni ta’ dawl grazzi għas-sur 
Ghigo.

Matul il-festa tas-sena l-oħra, il-landier is-Sur 
Twanny Zammit ħadmilna żewġ raġġieri oħra biex 
inkomplu nagħtu dehra aktar sinjura lill-istatwi tal-
appostli li nsibu fil-pjazza. Wieħed seta’ josserva dawn 
ir-raġġieri mal-istatwi ta’ Sant’Anna u San Ġwakkin. 
Għall-festa ta’ din is-sena se jkollna żewġ raġġieri 
ġodda biex inkomplu nsebbħu lil dawn l-istatwi. Kien 
inħass il-bżonn ta’ restawr tal-istatwi ta’ Sant’Anna 
u ta’ San Pietru, għalhekk l-artist Imqabbi s-Sur 
Rosario Zammit ingħata l-inkarigu bħal kull sena biex 
jirrestawra u jiżbogħ mill-ġdid dawn iż-żewġ statwi 
mill-isbaħ.

Pavaljuni ġodda għal Triq Santa Katerina
Is-sena l-oħra ingħata bidu għall-proġett ta’ pavaljuni 

fi Triq Santa Katerina. L-artist bravu s-Sur Silvio Pace 

Kandidata għall-Elezzjoni Ġenerali 
fuq il-5 u 6 Distrett



u t-tpinġija tad-disinn fuq id-drapp, il-mara tiegħi 
Daniela Camilleri flimkien mas-Sinjura Anna Cardona 
ħadmu fuq il-ħjata tal-istess pavaljuni. 

Din is-sena se nkunu nistgħu naraw tliet pavaljuni 
ġodda fejn fosthom se jkollna wieħed minnhom sfumat 
miż-żewġ naħat. Dan l-inkarigu ngħata lill-artist bravu 
s-Sur Shaun Cavallo.

Matul din is-sena, l-artist bravu s-Sur Ryan Stivala, 
kompla fuq ix-xogħol ta’ sfumar tas-sett ta’ pavaljuni 
ta’ Triq il-Belt Valletta, biex fi ftit żmien ieħor din it-
triq tkun bil-lest ukoll.

Pedestalli tal-anġli
Ix-xogħol fuq il-pedestalli tal-anġli kompla min-

naħa tiegħi bil-għajnuna tas-Sur Mario Camilleri. 

Is-Sur Antoine Abdilla u s-Sinjura Daniela Camilleri  
waqt ix-xogħol ta’ ħjata fuq il-pavaljuni

Is-Sinjura Anna Cardona u s-Sinjura Daniela Camilleri jaħdmu fuq 
il-proġett ta’ Pavaljuni ġodda għal Triq Santa Katerina

Pavaljun ġdid fi Triq Santa Katerina

għamlilna d-disinn ta’ dan il-pavaljun li kulħadd kellu 
kliem ta’ tifħir għalih fejn se jikkumplimenta tajjeb 
mal-kumplament tad-drapp tal-pjazza.

Is-Sur Antoine Abdilla flimkien miegħi ħdimna 
fuq it-tfassil ta’ dawn il-pavaljuni. Wara li sar it-tixlil 

Triq il-Parroċċa armata għall-Festa Titulari

din is-sezzjoni organizzat numru ta’ workshops bl-
isem ta’ ‘Rise Up – Youth for Traditional Craftsman’. 
F’dawn il-workshops, numru ta’ żgħażagħ Mqabbin 
kienu qegħdin jitħarrġu mid-dilettanti tal-Għaqda tal-
Armar f’xogħol marbut mal-armar tal-festa proprju fl-
imħażen tagħna fejn isir ix-xogħol.

Ringrazzjamenti
L-ewwel ringrazzjament imur għas-Sur Ninu 

Sammut li dejjem insibuh minn ta’ quddiem meta niġu 
għall-konsultazzjoni u għall-pariri siewja fejn għandu 
x’jaqsam ma’ xogħol fl-injam.

Is-Sur Raymond Vella li hu wieħed mill-partitarji 
ħabrieka li għandha s-Soċjetà kompla bix-xogħol tal-
liedna, fejn ħadem fuq 
liedna ġdida u lis-Sur 
Saviour Buttigieg li 
għamel manutenzjoni 
fuq il-fistun tal-arblu 
l-kbir u fistuni oħrajn 
ta’ madwar ir-raħal. 
Nirringrazzjaw ukoll 
lis-Sur Ivan Falzon fejn 
ħadem numru ta’ fistuni 
ġodda għal diversi toroq 
differenti. Ta’ min jgħid 
li s-Sur Raymond Vella 
ilu għal dawn l-aħħar 40 
sena jaħdem il-liedna li 
tintrama fit-toroq matul 
il-festa Titulari.

L-armar u ż-żarmar 
fit-toroq ma jista’ jsir qatt 
jekk mhux bil-għajnuna 
ta’ ħafna voluntiera li jagħtu ħinhom u saħħithom fiż-
żminijiet impenjattivi ta’ qabel u wara l-festa. Minn 
hawn nirringrazzja lis-Sur Luke Vella, lis-Sur Edward 
Galea, lis-Sur Mark Cardona, lis-Sur Justin Galea u 
lis-Sur Alex Falzon tal-impenn flimkien mal-grupp 
tagħhom fejn jintrama u jiżżarma kollox fl-inqas żmien 
possibbli. Apprezzament ukoll lill-Kumitat Eżekuttiv 
tas-sehem fl-armar u ż-żarmar tal-mains u l-fistuni. 
Dan ma jistax ikun possibbli mingħajr l-għajnuna 
tal-isponsors prinċipali li huma Elbros Group, Zahra 
Group, Polidano Group, Anthony Galea (il-Beqqa), 
Ludwig Micallef, Felix Debono u Bonnici Brothers li 
ta’ kull sena jagħtuna l-appoġġ tagħhom b’mod speċjali 
fl-użu tal-makkinarji biex jinġarr u jintrama l-armar. 

Nagħlaq billi nappella lil kull min jista’ b’xi mod 
jew ieħor jagħti daqqa t’id tiegħu biex għall-festa ta’ din 
is-sena narmaw ir-raħal kif għandu jkun u nirringrazzja 
lil kull min fil-passat ta sehmu b’mod manwali u 
finanzjarju biex inkunu nistgħu narmaw armar mill-
isbaħ għall-festa Titulari. 

Viva Santa Marija!

Is-Sopraporta armata matul il-ġranet tal-festa

Qabel ma komplejt bir-restawr ta’ żewġ pedestalli 
oħra, tajt spinta biex saret iż-żebgħa u l-induratura tal-
pedestalli li rrestawrajt is-sena l-oħra. 

Għal matul din is-sena se jkollna disa’ pedestalli 
kompluti minn kollox, filwaqt li żewġ pedestalli oħra 
se jilħqu jinżebgħu bl-undercoat. L-iskultura ta’ dawn 
il-pedestalli se tinżebgħa u tkun indurata, u dan grazzi 
għall-mara tiegħi Daniela Camilleri li qed tieħu ħsieb 
l-isfumar u għal Mario Camilleri li ħa ħsieb l-induratura. 

Għall-festa ta’ din is-sena se nkunu nistgħu ngawdu 
minn restawr ta’ wieħed mill-anġli li nsibu fi Triq 
il-Parroċċa u dan grazzi għall-artist Imqabbi s-Sur 
Rosario Zammit. 

Statwa ġdida għal Triq Karmenu Ciantar
Il-proġett tal-istatwi fi Triq Karmenu Ciantar 

għamel diversi snin wieqaf hekk kif l-artist Aaron 
Camilleri Cauchi ddeċieda li ma jkomplix bil-proġett 
li kien beda huwa stess lura għall-2006. Għalhekk 
ittieħdet id-deċiżjoni biex għall-aħħar erba’ statwi li 
fadal, jinbidel l-istatwarju biex b’hekk inkunu nistgħu 
niffinalizzaw dan il-proġett. Għalhekk avviċinajna lill-
istatwarju bravu Għawdxi, Michael Cutajar Zahra li 
fil-passat kien diġà ħadmilna xogħol mill-ifjen, xogħol 
fuq erbgħa anġli li għadna ngawdu sal-lum madwar iz-
zuntier tal-Knisja.

Għall-festa ta’ din is-sena, l-istatwarju Michael 
Cutajar Zahra wegħdna li se jagħtina l-istatwa indurata 
ta’ San Pawl. Din l-istess statwa se tkun imħallsa mill-
partitarju Michael Ghigo (Ta’ Pataw), fejn minn hawn 
nirrigrazzjawh bil-quddiem ta’ dan il-ġest. 

Sopraporta u Pavaljun għal Triq il-Parroċċa 
Ta’ min issemmi ukoll il-proġett li żżanżan għat-30 

sena Sezzjoni Żgħażagħ, qed nirreferi għas-sopraporta 
artistika fit-triq prinċipali tal-pjazza. Din is-sopraporta, 
disinn tal-artist Manwel Grech, tirrappreżenta x-xbieha 
tal-Madonna tielgħa fis-Sema bir-Ruħ u bil-Ġisem. 
Bħala parti mill-proġett, li kienet inizjattiva tas-
Sezzjoni Żgħażagħ b’kollaborazzjoni mal-Kunsill 
Malti għas-Settur tal-Volontarjat. Matul is-sena 2023, 

Is-Sur Raymond Vella waqt il-
ħidma tal-liedna

Għeżież Soċji, partitarji u benefatturi,
Għaddiet sena oħra, sena ta’ ħidma bla waqfien, 

sena li kellha wkoll sfidi kbar.
Ħidma Piroteknika li bdiet propju wara l-Festa 

tas-sena l-oħra. Apparti l-ħidma Piroteknika, matul 
din ix-xitwa komplejna ninvestu fuq aktar sigurtà 
ġewwa l-Post tan-Nar. Dan grazzi għall-Fondi li ħadna 
taħt l-iskema ‘Finanzjament għal titjib ta’ sigurtà fil-
Kmamar tan-Nar volontarji, fond amministrat mill-
Kunsill Malti għall-Arti. Permezz ta’ din l-għajnuna 
din is-sena nvestejna f’tinda li ser tintuża biex tiżdied 
is-sigurtà kif ukoll għal iżjed kumdita. Ftit tal-ġimgħat 
ilu erġajna ġejna aċċettati sabiex ingawdu mill-istess 
fond għal din is-sena, fejn ser inkunu qegħdin inkomplu 
ninvestu fl-infrastruttura tal-Post tan-Nar u fejn tidħol 
aktar sigurtà.

Kellna mumenti ta’ dieqa fejn aktar tard is-sena 
l-oħra tlifna lill-ħabib tagħna s-Sur Joseph Camilleri li 
ħadem in-nar ma’ din l-istess għaqda għal aktar minn 
50 sena, kien il-Licensee ta’ din l-istess għaqda tan-nar 
għal numru twal ta’ snin, kif ukoll president tal-Għaqda 
Piroteknika Maltija. Kienet telfa kiefra għal kollha 
kemm aħna; persuna li tista’ tgħid ħdimna miegħu 
matul ħajjitna kollha. RIP Joseph. 

Mument ieħor diffiċli kien meta f’Mejju wieħed 
mill-pirotekniċi żgħażagħ tagħna, is-Sur Kyle Farrugia 
kien involut f’inċident waqt li kien għaddej bil-ħidma 
tiegħu. Kien mument li kollha kemm aħna għaddejna 
minn ġranet diffiċli, iżda bil-għajnuna tal-Madonna 
ħriġna minnha u llum Kyle jinsab li qiegħed jirkupra 
sewwa.

Minn hawn nixtieq ukoll nawgura fejqan lil 
membru ieħor minn tagħna s-Sur Mario Farrugia li 
għal għexieren ta’ snin kien wieħed mill-pirotekniċi 
ħabrieka ġewwa l-Kamra tan-Nar tagħna.

Matul din is-sena l-għaqda tagħna kienet involuta 
f’diversi ħarqiet fejn bdejna bl-impenji fil-Festa tal-
Immakulata Kunċizzjoni ġewwa Bormla permezz tan-
Nar tal-Art. Konna parti mill-spettaklu li sar ġewwa 
l-Port il-Kbir Lejlet l-ewwel tas-Sena, mat-tokki ta’ 
nofs il-Lejl, wirja li flimkien ma’ diversi kmamar tan-
Nar oħra tajna merħba lis-sena l-ġdida. Wara komplejna 
bl-impenji waqt il-Festival internazzjonali tan-Nar 
tal-ajru ġewwa l-Port il-Kbir permezz ta’ murtali 

tradizzjonali u wirja ta’ 3 minuti. 
Impenji oħra kienu fil-Festa 
ta’ San Pawl ġewwa l-Munxar 
Għawdex permezz ta’ murtali 
tradizzjonali kif ukoll Nar tal-
Art u aktar tard fil-Festa ta’ San Ġwann il-Battista 
ġewwa ix-Xewkija permezz ta’ murtali tradizzjonali. 
Wirjiet oħra huma propju f’dawn il-ġranet fil-Festa ta’ 
San Lawrenz ġewwa l-Birgu u Santa Marija ż-Żebbuġ 
Għawdex. Fin-Nar tal-Art kellna impenn ieħor ġewwa 
Raħal Ġdid fil-Festa ta’ Kristu Re.

Għall-Festa ta’ din is-sena kif semmejna aktar qabel 
hemm programm sħiħ imfassal matul il-ġranet tal-
Festa fejn il-qofol jintlaħaq nhar l-14 u l-15 t’Awwissu 
permezz ta’ spettakli kbar ta’ Nar fejn din is-sena 
mistennija jkollna diversi innovazzjonijiet ġodda 
kemm fl-spettaklu kif ukoll fil-murtali tradizzjonali.

Filwaqt li nirringrazzja lill-membri, soċji u partitarji 
tal-appoġġ li dejjem tajtuna permezz ta’ donazzjonijiet, 
inħeġġukom sabiex f’dawn iż-żminijiet tkomplu 
tgħinuna kif tistgħu. Tifhmu li l-piż finanzjarju huwa kbir, 
aktar u aktar f’dawn iż-żminijiet fejn l-spejjez relatati 
mal-importazzjoni ta’ materjali minn barra qegħdin 
jogħlew b’mod sostanzjali. Sabiex inkunu nistgħu 
nkomplu ntellgħu spettakli ta’ Nar mill-aqwa jirrikjedu 
flejjes kbar. Għalhekk minn qalbna nirringrazzjawkom 
bil-quddiem tad-donazzjonijiet u l-għajnuna tagħkom. 
Nirringrazzja wkoll lil Kumitat Eźekuttiv tas-Soċjetà 
kif ukoll lis-sidien tal-għelieqi li minnhom jinħaraq 
in-Nar, l-awtoritajiet kif ukoll il-korp tal-Pulizija tal-
koperazzjoni tagħhom. Nirringrazzja wkoll lil dawk 
kollha li jgħinuna permezz ta’ inġenji u dawk li dejjem 
tawna l-għajnuna finanzjarja. Nirringrazzja wkoll lil 
sħabi kollha tal-Kamra tan-Nar.

Nixtieq nieħu din l-opportunità wkoll sabiex 
insellem u nirringrazzja tal-kooperazzjoni matul dawn 
l-aħħar snin lis-Sur Benny Dingli li temm il-kariga 
tiegħu bħala Licensee tal-Kamra tan-Nar Madonna 
tal-Ġilju, filwaqt li nawgura lis-Sur Charlie Farrugia il-
Licensee l-ġdid. Inħares il-quddiem għal aktar ħbiberija 
u kooperazzjoni bejn iż-żewġ għaqdiet.

Fl-aħħar u mhux l-anqas nawgura lil-partitarji 
kollha il-Festa Tajba!

Viva Santa Marija!

Messaġġ mill-Għaqda tan-Nar

Ħidma bla waqfien 
fl-Arti tal-Piroteknika

Andrew Vassallo 

IL-FESTA
IT-TAJBA

Għeżież Soċji, Partitarji u Ammiraturi,
Bħal leħħa ta’ berqa reġgħat waslet Festa oħra f’ġieħ 

il-Patruna Titulari tagħna l-Imqabbin, l-Festa ta’ Santa 
Marija. Sena preparamenti li ftit żmien ieħor inkunu 
nistgħu naħsdu l-frott tal-ħidma u npaxxu lil mijiet ta’ 
nies li jiġu għall-festa tant maħbuba ta’ Santa Marija.

Fil-Festa tas-sena l-oħra, kull min ġie seta’ jgawdi 
minn ħarqa kbira ta’ Nar tal-Art, mekkanizzata, varjata 
u oriġinali. Propju f’din il-ħarqa ta’ lejlet il-Festa, 
l-Għaqda tan-Nar tal-Art Santa Marija, kisbet ċertifikat 
ieħor nazzjonali, permezz tal-‘Malta Records’. Dan 
seħħ bl-ikbar reddiena ta’ tip ‘Universal Joint’ b’kobor 
ta’ 9.5 metru u bl-ikbar ammont ta’ fintuna tal-kulur li 
tifforma f’5 disinji. Għal din ir-reddiena intużaw 468 
fintuna. Prosit u Grazzi kbira lil sħabi tal-ħidma kbira 
li għamlu biex seta’ jsir dan ix-xogħol u jinkiseb dan 
ir-rekord. 

Wara li għaddiet il-Festa, il-membri tal-Għaqda 
ħadu ħsieb li jinġabru u jitnaddfu l-irdieden kollha u 
jintrefgħu fl-imħażen bl-aħjar mod possibbli. Tnaddfu 
wkoll il-postijiet kollha u saret il-manutenzjoni 
meħtieġa tal-għodda kollha u post fejn issir il-ħidma 
tan-nar. Fejn eżatt wara bdiet sena ħidma biex isir in-
nar kollu għal din is-sena. 

Biex inkunu nistgħu niffinanzjaw dan ix-xogħol 
kollu, fejn ta’ kull sena nesperjenzaw żieda fl-ispejjeż 
relatati mod speċjali fejn jidħol l-materja prima, 
l-Għaqda tieħu ħsieb li tagħmel ħarqiet għall-Festi 

oħra biex tkun tista’ tkopri dawn l-ispejjeż. Id-domanda 
dejjem tkun waħda kbira u dan juri li x-xogħol magħmul 
hu wieħed ta livell għoli. Dis-sena l-Għaqda preparat 
in-nar tal-art għal lejliet il-festa tal-Kunċizzjoni ta’ 
Bormla, fil-Festa ta’ San Pawl tal-Munxar u ser nkunu 
qegħdin naħarqu ukoll fit-Tielet Tridu u f’Lejliet il-
Festa ta’ Kristu Re f’Raħal Ġdid.

Sfortunatament nhar is-Sibt 18 ta’ Mejju seħħ 
dak li qatt ma xtaqna li jiġri, wieħed minn sħabna 
kellu inċident waqt il-manifattura tal-logħob tan-
nar. Permezz ta’ sistemi ta’ kif jinħadem in-nar, 
l-inċident ma kienx wieħed kbir u grazzi kbira għal 
Ommna Marija Mtellgħa s-Sema flimkien ma’ Sidna 
Ġesù Kristu, dan seħibna qed jirkupra tajjeb ħafna. 
Inkomplu nitolbu għalih u għall-familja kollha biex 
jekk il-bambin irid ifiq kompletament u ma ndumux ma 
narawh lura fostna. F’isem l-Għaqda tan-Nar tal-Art 
nixtiequ nirringrazzjaw lil diversi Soċjetajiet, Għaqdiet 
u individwi tas-solidarjetà li wrew mal-Għaqda f’dan 
il-mument diffiċli. 

Minn hawn nixtieq nirringrazzja lil sħabi kollha ta’ 
L-Għaqda tan-Nar tal-Art, tal-ħidma kbira u s-sagrifiċċji 
kbar li jagħmlu biex jsir dan ix-xogħol kollu matul is-
sena kollha, kif ukoll grazzi kbira lil dawk il-membri 
kollha li jgħinu fil-preparamenti, fl-armar u ż-żarmar 
tal-irdieden, u nħeġġeġ għal iktar għajnuna biex 
nkunu nistgħu nkomplu ngħollu l-livell. Grazzi kbira 
lill-kumpaniji u l-individwi li jipprovdu l-makkinarju 

jew vannijiet biex jinġarr 
u jintramaw l-irdieden, lin-
nies kollha li joqgħodu fejn 
l-imħażen, kif ukoll fit-toroq 
fejn jinħaraq in-nar għall-
koperazzjoni tagħhom. Żgur 
li l-akbar grazzi għandha 
tmur lejn Ommna Marija 
Mtellgħa s-Sema u nkomplu 
nitolbuha biex dejjem tkun 
magħna u tħarisna minn kull 
periklu. 

Viva l-Kbira Santa 
Marija!

Messaġġ mill-Għaqda Nar tal-Art

Nar tal-Art li  
jkompli jsebbaħ il-festa

Joseph Briffa 

Preparamenti fin-Nar tal-Art waqt il-festa tal-2023

Il-Festa t-Tajba!
Ministru għall-Artijiet u l-Implimentazzjoni

tal-Programm Elettorali

EVITA S-SĦANA 
Ibqa’ ġewwa u oqgħod !’post għall-frisk 
fl-iktar parti sħuna tal-ġurnata.

KUL IKEL ĦAFIF U FRISK
Kul ikel ħafif u b’kontenut għoli ta’ ilma, 
bħall-insalati u l-frott. 

IPPROTEĠI RUĦEK MIX-XEMX
Ilbes ħafif, imxi fid-dell, indilek 
"#sunscreen, u ilbes kappell jekk se 
toħroġ barra.

NIEĦDU ĦSIEB XULXIN
Niftakru fl-anzjani, it-tfal, u !’dawk 
li jbatu minn kundizzjonijiet kroniċi.

Ixrob ilma b’mod regolari, anki meta ma tkunx 
bil-għatx. Evita l-alkoħol u l-ka!feina.

ŻOMM DAREK FRISKA!
Agħlaq it-twieqi u l-blinds/purtieri matul il-jum 
u iftaħhom meta x-xemx tkun inqas qawwija.

EŻERĊIZZJU FIL-FRISK
L-eżerċizzju fiżiku ippjanah minn qabel u agħżel 
ħinijiet li fihom ix-xemx tkun inqas qalila. Evita 
li tagħmel l-eżerċizzju bejn il-11 AM u l-4 PM 
meta x-xemx tkun fl-aqwa tagħha.

FITTEX GĦAJNUNA MEDIKA 
Jekk kawża tas-sħana qed tħoss sintomi 
bħal sturdament, dardir, tirremetti u uġigħ 
fil-muskoli, ċempel fuq 21 231 231.

IL-FESTA T-TAJBA 
GAWDI L-FESTA U ĦU ĦSIEB SAĦĦTEK



Għeżież żgħażagħ, soċji, partitarji u ammiraturi tal-
Festa Titulari tal-Imqabba, bla dubju nħossni onorata 
li din is-sena qiegħda nikteb dawn il-kelmtejn bħala 
rappreżentanta tas-Sezzjoni Żgħażagħ Santa Marija, 
li matul dawn l-aħħar wieħed u tletin sena kienet u 
għadha waħda mill-pilastri ewlenin tas-Soċjetà Santa 
Marija u tal-Banda Re Ġorġ V. 

Din is-sena f’din is-sezzjoni għandna diversi 
membri ġodda li ngħaqdu magħna fejn ilkoll flimkien 
trawwimna u kbirna fl-esperjenzi numerużi li din is-
sezzjoni ġġib magħha. L-għan ta’ din is-sezzjoni kienet 
li għal din is-sena nerġgħu ngħollu l-livell tal-festa, 
kemm fil-briju li jiġi organizzat fit-Tridijiet kif ukoll 
inħeġġu iktar żgħażagħ fid-devozzjoni lejn il-Festa. 

Fil-ġenerazzjoni tal-lum, il-ħidma volontarja 
hija l-essenza tal-Festa Titulari tagħna. Mingħajr ix-
xogħol volontarju ta’ kull partitarju f’din is-Soċjetà, 
il-Festa li hija tant għal qalbna, ma tkomplix tikber u 
tgħolli l-livell minn sena għal sena. Għalhekk, minn 
hawn nixtieq nieħu l-opportunità sabiex nħeġġeġ 
iktar żgħażagħ jingħaqdu mad-diversi sezzjonijiet li 

għandna sabiex ikunu jistgħu jgħinu fix-xogħol tal-
Festa. Il-ħidma volontarja hija pilar essenzjali f’kull 
proġett tal-festa. Mill-preparazzjoni li jsir waqt il-
laqgħat sal-organizzazzjoni tal-attivitajiet għall-familji 
u ż-żgħażagħ, il-volontarjat għandu rwol importanti u 
determinanti. Permezz tal-volontarjat f’dawn l-aħħar 
sitt snin, mhux biss kbirt u tgħallimt fl-esperjenzi li 

Messaġġ mis-Sezzjoni Żgħażagħ

Ħidma volontarja kontinwa

Maria Ghigo 

Il-Kumitat tas-Sezzjoni Żgħażagħ 2023-2024

Waqt l-spettaklu tal-marċ tat-Tielet Jum tat-Tridu Il-briju waqt il-marċ ta’ nofsinhar

Il-briju waqt il-marċi bis-sehem taż-żgħażagħ Briju organizzat ta’ wara l-marċ

Prop. Daniel Farrugia •	 Electrical	&	Light	Fittings

•	 Plumbing	Fittings

•	 Drain	Pipes	&	Fittings

•	 Cement

•	 Tile	Adhesive	&	Grouting

•	 Membrane

•	 Plastering	materials

•	 Geysers

•	 Plastic	&	Fibre	Tanks

•	 Modern	LED	Bulbs

•	 Range	of	Power,	Hand	&	Air	Tools

E-mail:	danielfarrugia08@gmail.com

FREE DELIVERY
Opening Hours:

Monday to Friday: 
7.00 a.m. - 7.00 p.m.

Saturday: 
7.00 a.m. - 1.00 p.m.

•	 Stainless	Steel	Sinks	&	Mixers	

•	 Various	types	of	Ladders

•	 Key	Cutting	including	Security	Keys

•	 Safety	Wear	&	Safety	Shoes

•	 Outdoor	&	Indoor	Paint

•	 Summer	items	(BBQs,	charcoal,	
umbrellas,	fans,	etc.)

•	 Garden	Tools	&	Furniture

•	 Heaters

•	 Household	items	(toasters,	kettles,	etc.)

•	 Marine	Stainless	Steel	items

10%

tirrikjedi l-Festa u l-attivitajiet, iżda wkoll tgħallimt 
esperjenzi ġodda li nużawhom fil-ħajja ta’ kuljum.

Matul is-sena, is-Sezzjoni Żgħażagħ torganizza 
diversi attivitajiet, fosthom ikliet, BBQ’s, Milied 
Imdawwal, Id-Dramm kontemporanju u l-wirja La 
Semana Santa De España fl-Imqabba. Fl-attivitajiet 
li għamilna matul is-sena, dejjem inkomplu noħorġu 
b’ideat innovattivi u ġodda sabiex nilħqu l-għan ta’ din 
is-sezzjoni, dak li nkunu attivi matul is-sena kollha u 
naħdmu għall-Festa Titulari li hija tant għal qalbna.

Matul dawn l-aħħar snin saru diversi investiment 
u proġetti fil-qasam taż-żgħażagħ. Ta’ min issemmi 
l-proġett tat-30 sena Sezzjoni Żgħażagħ, is-sopraporta 
artistika fit-triq prinċipali tal-pjazza. Din is-sopraporta, 
disinn tal-artist Manwel Grech, tirrappreżenta x-xbieha 
tal-Madonna Tielgħa fis-Sema bir-Ruħ u bil-Ġisem. 
Bħala parti mill-proġett, li kienet inizjattiva tas-
Sezzjoni Żgħażagħ flimkien mal-Kunsill Malti għas-
Settur tal-Volontarjat, matul is-sena 2023 organizzajna 
numru ta’ workshops bl-isem ta’ ‘Rise Up – Youth for 
Traditional Craftsman’. F’dawn il-workshops, numru 
ta’ żgħażagħ kienu qegħdin jiġu mħarrġa mid-dilettanti 
tal-armar tas-Soċjetà f’xogħol marbut mal-armar tal-
Festa propju fl-imħażen fejn isir ix-xogħol fuq l-armar.

Għal din is-sena ħdimna fuq il-proġett sabiex 
inkabbru l-briju fit-Tridijiet, dak li nkabbru l-istruttura 
tagħna stess tal-‘LEDS’. Dan il-proġett kien jinvolvi 
ħafna sagrifiċċji, ħin u volontarjat, però bil-ħidma 
u l-għaqda ta’ bejnietna, ħdimna u stinkajna sabiex 

inkomplu ngħollu il-livell tal-festa ħalli nibqgħu 
niddominaw fl-Imqabba kif ukoll f’pajjiżna. Minn 
hawn nixtieq nirringrazzja lil Matthew Ghigo, tal-
għajnuna tiegħu f’dan il-proġett sabiex flimkien bħala 
żgħażagħ maqgħudin għelibna kull ostakli li sibna u 
ħdimna qatigħ. 

Issa li ninsabu propju ftit jiem biss bogħod minn 
li nilħqu l-milja tal-ħidma tagħna, permezz taċ-
ċelebrazzjoni tal-Festa Titulari ta’ Santa Marija, 
nawgura li lkoll flimkien nużaw bl-aħjar mod iż-żmien 
misluf lilna f’din is-Soċjetà biex meta jasal il-ħin tagħna 
nkunu ħallejna dan il-post wieħed aqwa milli sibnieh. 
Ejjew minn issa nġeddu l-impenn tagħna sabiex din 
is-Soċjetà tissaħħaħ bħala ċentru attiv ta’ kultura fejn 
iż-żgħażagħ tagħna jiskopru u jtejbu t-talenti tagħhom, 
kif ukoll jinsġu fihom il-kwalitajiet soċjali li huma 
neċessarji fil-ħajja li ngħixu llum.

Nixtieq nieħu l-opportunità billi nħeġġeġ iktar 
żgħażagħ jingħaqdu magħna sabiex inkomplu naħdmu 
għall-Festa Titulari tal-Assunta! Ma nistax ma nfaħħarx 
u bir-raġun lill-Kumitat tas-Sezzjoni Żgħażagħ ta’ 
din is-sena, fejn bid-determinazzjoni li kull wieħed u 
waħda minnha għandna, qegħdin inwettqu attivitajiet u 
ħidma bla waqfien. Grazzi mill-qalb lil dawk kollha li 
b’xi mod jew ieħor dejjem jagħtu l-għajnuna tagħhom 
sabiex dejjem nilħqu l-livell mixtieq. Biex nagħlaq 
nixtieq ngħaddi messaġġ ta’ kuraġġ u tagħma għaż-
żgħażagħ li għad iridu jkunu membri fi ħdan din is-
sezzjoni u anke dawk li għadhom jibdew il-ħidma 

L-atturi tad-Dramm kontemporanju tal-Ġimgħa Mqaddsa – 
GĦALIEX TWARRBUNI?!, flimkien mal-President tar-Reġjun tal-

Punent is-Sur Sandro Azzopardi

Iż-żgħażagħ waqt il-ħidma tas-sistema tal-LEDS

Waqt il-BBQ ġewwa Lapsi

Parti min-nar preparat għal waqt il-briju tal-marċ tat-Tielet Jum 
tat-Tridu

ma’ xi għaqda fi ħdan din l-istess Soċjetà, it-triq qatt 
ma hija faċli, fiha ħafna tlajja’ u nżul, però taqtgħux 
qalbkom, komplu ġġieldu kontra kull kurrent u gawdu 
din l-esperjenza bit-tajjeb u l-ħażin tagħha. Nammetti 
ngħid li l-isbaħ memorji ta’ ħajti huma meta nkun parti 
mis-Sezzjoni Żgħażagħ. Inħeġġeġ aktar żgħażagħ biex 
jingħaqdu magħna f’din is-Soċjetà tant għażiża biex 
flimkien kollha kemm aħna nkomplu naħdmu għad 
Unur il-Festa tal-Patruna ta’ raħalna SANTA MARIJA.

Nixtieq nirringrazzja lil sħabi tas-Sezzjoni Żgħażagħ 
tal-ħidma tagħhom li biha m’għandhiex dubju li ser 
nagħmlu festa kif jixraq. Nirringrazzja lill-Kumitat 
Eżekuttiv tal-għajnuna li dejjem sibna, lil kull persuna 
li għalkemm ma jagħmlux parti mill-ebda kumitat, 
dejjem kienu ta’ spalla għalina u sibnijhom kull meta 
ġejna fil-bżonn. F’isem sħabi nirringrazzja u nawgura 
ukoll lil kull sezzjoni u kummissjoni li ħadmet qatigħ 
sabiex ikollna festa kbira bħal kull sena. 

Grazzi lilkom il-partitarji u nawguralkom festa 
mill-isbaħ, li mhux tagħmel ġieħ biss lilna, bħala 
organizzaturi imma wkoll lil Ommna Marija. O 
Santa Marija, inti bil-ġmiel tiegħek imlejtna, aħna 
b’imħabbitna kollha għalik naħdmu sena sħiħa, 
għalhekk nitolbuk li żżomm idejk fuqna sabiex inkunu 
nistgħu niċċelebraw f’ismek kif jixraqlek. 

Viva l-Aqwa Sezzjoni Żgħażagħ Santa Marija!
Viva l-Patruna Titulari!
Viva Santa Marija!

MINISTRU GĦALL-INKLUŻJONI 
U L-VOLONTARJAT

Il-Festa t-Tajba
info@juliafarrugia.com 7999 9936

MQABBA
PHARMACY & CLINIC

PHARMACY & CLINIC

Opening Hours: Mon - Fri 8am-1pm & 4pm-7pm & Sat 8am-12:30pm & 4pm-7pm

2, Triq L-Imterrqa, L-Imqabba - 21641133
mqabba@ammangion.com - remedies.com.mt

GENERAL PRACTITIONER 
IN ATTENDANCE DAILY

Dr. Victor Camilleri

PODOLOGIST
Mr Kurt Azzopardi
By appointment 

A professional salon with a dedicated team, delivering the 
latest colour techniques, cuts, keratin treatments & more. 

Booking your consultation in advance is 
highly reccommended.

Master Color Expert & Wella Educator

We also offer hair education 
courses for new students 
enrolling in this career and also 
refresher courses for more 
advanced students and 
established hairdressers.



Hekk kif is-sena li għaddiet il-Kummissjoni 
WEB għalqet għaxar snin mit-twaqqif tagħha, 
flimkien komplejna naħdmu biex aħna t-Titulari 
nkomplu nkabbru s-Soċjetà Santa Marija u 
l-Banda Re Ġorġ V, kif ukoll inkabbru lil din 
il-kummissjoni tant importanti. Però, l-ewwel 
nett, x’inhu l-għan ta’ din il-kummissjoni? 
Hekk kif kollha kemm aħna nafu, iż-żminijiet 
tal-lum huma marbutin ferm mat-teknoloġija, 
u propju l-għan tal-Kummissjoni WEB huwa 
li naddattaw is-Soċjetà Santa Marija u l-Banda 
Re Ġorġ V mat-teknoloġija u nkunu aktar 
qrib tal-partitarji Mqabbin, permezz tal-midja 
soċjali.

Kollox fih il-bidu tiegħu, allura l-mistoqsija tiġi 
waħedha; kif bdejna aħna? Bdejna billi fittixna kitba, 
ritratti u kotba li nħarġu sa miż-żmien tal-bidu tas-
Soċjetà u dawn qlibnihom f’forma diġitali, ħalli bis-
saħħa ta’ dan jibqgħu mfakkra u msemmija, fi kliem 
ieħor jibqgħu rikordju. Dawn qegħdin għall-pubbliku 
fuq il-mezzi soċjali, l-facebook tas-Soċjetà u l-website 
rinovata, fost l-oħrajn.

Bdejna niltaqgħu kważi kull nhar ta’ Tnejn biex 
flimkien naħsbu u nagħtu tħejjija għal ideat brillanti 
biex flimkien inkunu nistgħu nieħdu gost u dejjem 
nagħmlu s-Soċjetà aktar moderna. Bdejna meta fl-
2013 għamilna d-diġitalizzazjoni tal-materjal u bdejna 
naħdmu fuq bosta attivitajiet innovattivi, bħal famużi 
Scavenger Hunts. Fis-sena 2016 għamilna serje ta’ 
laqgħat informattivi bit-titlu “Arts and Culture through 

Messaġġ mill-Kummissjoni WEB

Inkomplu nkabbru l-festa  
bis‑sehem tat-teknoloġija fis-Soċjetà

Alaizah-Soleil Gerada 

Xandiriet diretti fuq il-mezzi soċjali

Waqt wieħed mill-Quiz Nights organizzati

the lens”. Ħdimna wkoll fuq wieħed mill-akbar 
proġetti tagħna “Rakkont Ħaj”, fejn iddokumentajna 
l-istorja ta’ raħalna permezz ta’ intervisti ma’ anzjani li 
għexu l-istorja. Fl-2019 ħriġna wkoll bl-ideja ta’ kwiżż 
li ngħata l-isem “Ifqagħli Moħħi”. Għalkemm dan il-
kwiżż ma tantx kellu żmien biex jieħu l-popolarità 
tiegħu mal-Maltin minħabba l-pandemija, xorta waħda 
għamilna l-għalmu tagħna biex inkomplu nagħmlu użu 
mit-teknoloġija u fl-2020 iddeċidejna li jibda jsir onlajn 
u hemm erġajna sibna saqajna mal-art għax indunajna 
kemm il-poplu kien ħerqan biex jipparteċipa. Is-sena 
l-oħra rajna kambjament kbir min fuq dan il-kwiżż, għax 
kull darba li ġie fis-seħħ, in-numru tan-nies li jattendu, 
dejjem żdied. B’din iż-żieda, aħna komplejna nagħmlu 
kuraġġ biex inkomplu nagħmlu aktar attivitajiet bħal 
dawn. Fil-fatt aħna dejjem naraw x’attivitajiet ġodda 
ser nivvintaw, biex inkomplu nieħdu pjaċir flimkien. 

Minn dawn l-attivitajiet, joħroġ il-qliegħ ukoll, 
qliegħ li aħna nużaw biex nixtru għodod ġodda bħal 
kameras aktar moderni biex inkunu nistgħu nieħdu 
xi ritratti u filmati fl-attivitajiet li nagħmlu. Mill-
Kwindiċina sal-jum tal-Assunta, il-Kummissjoni WEB 
tieħu ħsieb li tiġbed u xxandar xandiriet diretti miġbuda 
b’dawn il-kameras li jkunu nxtraw sabiex dawk in-nies 
li ma jkunux jistgħu jattendu ħabba xi raġuni jew oħra 
jkunu jistgħu jsegwu. Ta min jgħid li dawn ix-xandiriet 
jibqgħu disponibbli fuq il-mezzi soċjali ta’ din is-
Soċjetà.

Matul ix-xahar tal-festa, għandna dawk il-famużi 
“filmati ta’ minuta”, li jkunu mistennija ferm mit-

Triq il-BiżanTini, qrendi
Tel: 2164 9033 /  MoB: 9988 3833

Mark ta’ Sapienz
Fruit, VegetableS & More



Titulari. F’dawn il-“filmati ta’ minuta”, aħna nuru 
l-aħħar preparamenti li jkun għad jonqos għal dik il-
lejla partikolari biex umbagħad, filgħaxija niġbdu 
filmati tal-attivitajiet li jkunu qegħdin iseħħu dik il-
lejla. Wara dawn jiġu editjati ħalli jinħoloq il-filmat 
wieħed ta’ minuta.

Ftit ġranet qabel il-festa nibdew naġġornawkom 
b’dak li jkollna pjanat għall-festa. Nagħmlu dan 
permezz ta’ kartelluni li flimkien mal-kummissjonijiet 
u s-sezzjonijiet l-oħra aħna nkunu ħdimna fuqhom 
matul is-sena. Nieħdu ħsieb ukoll li nagħmlu filmati 
f’rabta mad-dati speċjali u anniversarji mportanti għal 
din is-Soċjetà.

Għalkemm il-Kummissjoni WEB m’ilhiex ħafna 

li twaqqfet, però minn issa qed nibdew naraw id-
differenza li ġabet f’din is-Soċjetà tant maħbuba. Din 
il-kummissjoni qiegħda dejjem tikber u bl-għajnuna 
u l-interess kbir li turu fiha, aħna dejjem inkomplu 
naħdmu biex nwettqu dak li jkollna f’moħħna u fl-
istess ħin inkabbru din is-Soċjetà u nagħmluha aktar 
familjari mat-teknoloġija.

Din il-kummissjoni qiegħda tkompli tevolvi maż-
żmien u kapaċi tinduna fejn hemm affarijiet li jridu 
jinbidlu, però, hemm ħaġa waħda li mhu ser tinbidel 
qatt; l-imħabba li aħna għandna lejn Santa Marija, 
l-imħabba li tagħtina u l-kuraġġ biex inkomplu naħdmu 
b’risq din il-Festa Titulari!

Viva Santa Marija!

Għeżież Soċji u Partitarji, 
Reġgħat waslet sena oħra fejn wasalna biex 

niċċelebraw festa oħra mill-ikbar f’ġieh il-Patruna 
tagħna Santa Marija. Ma nistawx ma nsemmux il-festa 
tas-sena li għaddiet fejn kellna festa kbira u wara ftit 
ġimgħat kellna l-anniversarju tal-425 sena Parroċċa 
taħt it-Titlu ta’ Santa Marija ġewwa l-Imqabba fejn 
ħadna sehem fil-festi speċjali fil-Pellegrinaġġ bil-Vara 
Titulari madwar it-Toroq tal-Imqabba.

Bħala Sezzjoni Nisa nista ngħid li kellna sena 
oħra ta’ ħidma bla waqfien fejn kull wieħed u waħda 
minnha ħdimna għal għan wieħed biex inkomplu 
nkabbru l-festa tant għażiża għalina. Fis-Sajf li għadda 
ftit ġimgħat qabel bdiet il-Festa Titulari, għal diversi 
ġimgħat organizzajna t-tombla fil-pjazza filgħaxija u 

Messaġġ mis-Sezzjoni Nisa Titulari

L-Impenji tas-Sezzjoni Nisa Titulari  
matul is-sena

Jessica Micallef 

Uħud mill-membri tal-Kumitat tan-Nisa Titulari fil-festa 2023

Ritratt tal-okkażjoni wara l-Akkademja Mużiko Letterarja fil-Knisja 
Parrokkjali nhar it-13 ta’ Settembru 2023

Waqt waħda mill-attivitajiet ta’ nhar ta’ Erbgħa filgħaxija

Waqt iż-żjara tal-fabbrika ta’ Magro Brothers f’Għawdex

Ritratt tal-okkażjoni ta’ wara l-ikla annwali ġewwa l-każin

kull darba din l-attività kienet suċċess, ġimgħa wara 
ġimgħa. F’Lulju wkoll organizzajna mawra ta’ ġurnata 
fil-gżira ta’ Għawdex fejn morna l-monti tan-Nadur, 
il-fabbrika ta’ Magro Brothers, morna kilna ikla tajba 
Marsalforn fejn lgħabna wkoll xi ftit tombla u għalaqna 
l-ġurnata billi smajna l-quddiesa fis-Santwarju ta’ Pinu 
li tkun waħda mill-Erbgħat ta’ Santa Marija. 

L-għan ta’ dawn l-attivitajiet kien biex inqajmu 
l-atmosfera tal-festa u nżidu iktar partitarji lejn il-
każin ġimgħat qabel il-festa u rnexxiet għax kellna 
domanda sabiħa ta’ partitarji fejn ġew u ħadu sehem 
fil-logħob tat-tombla. Tant hu hekk li din is-sena dawn 
l-istess attivitajiet u oħrajn differenti ser jerġgħu jiġu 
organizzati. 

Wara li għaddiet il-Festa Titulari, bdejna s-sena billi 
organizzajna ‘Coffee Mornings‘ u ‘High Teas’ kull 
xahar biex b’hekk komplejna niġbdu iktar partitarji lejn 
il-każin b’mod frekwenti.

Grazzi għal sħabi tal-kumitat tas-Sezzjoni Nisa 
Titulari fejn jagħmlu minn kollox u ħilithom biex 
jaddattaw u jsibu ħin biex jiġu organizzati dawn 
l-attivitajiet kemm il-Ħdud u kemm matul il-ġimgħa. 
Apparti dawn l-attivitajiet imsemmija, erġajna wkoll 
organizzajna l-Erbgħat ta’ Santa Marija fejn flimkien 
ninġabru għar-rużarju kull nhar ta’ Erbgħa fis-sala tas-
Soċjetà li jibda minn Mejju sal-festa tal-Assunta. 

Apparti l-ħidma fl-attivitajiet matul is-sena, aħna 
bħala nisa dejjem konna wkoll ta’ għajnuna fejn hu 

meħtieġ lil kull fergħa fi ħdan din is-Soċjetà. Is-sena 
l-oħra tajna kontribut finanzjarju lis-Soċjetà għal lift 
il-ġdid tal-maħżen kif ukoll tajna donazzjonijiet oħra 
lil kull fergħa f’din is-Soċjetà fosthom il-Kumitat 
Eżekuttiv, l-Għaqda tan-Nar tal-Ajru, l-Għaqda tan-Nar 
tal-Art, l-Għaqda tal-Armar, is-Sezzjoni Żgħażagħ, kif 
ukoll lil Klabb Tfal tat-Titular għaliex dawn il-fergħat 
dejjem kienu t’għajnuna għalina matul is-sena kollha. 
Apparti minn dawn id-donazzjonijiet, ma nistax ma 
nsemmix it-tindif u l-ħasil tal-każin fejn ta’ kull sena 
norganizzaw gruppi ta’ nisa u niftehmu biex dan iseħħ. 

Żgur li ma jkunx possibbli li aħna nimxu l’ quddiem 
jekk mhux bil-koperazzjoni tal-membri u l-partitarji li 
dejjem jattendu bi ħġarhom kull attività li norganizzaw. 
Permezz t’hekk aħna bħala kumitat tas-Sezzjoni Nisa 
Titulari nkunu nistgħu niġbru iżjed fondi biex inkunu 
nistgħu ntaffu ftit mill-ispejjeż tal-festa u tal-operat tas-
Soċjetà. 

Nixtieq nagħlaq dal-kelmtejn billi nħeġġeġ aktar 
nisa u partitarji jattendu l-attivitajiet li norganizzaw u 
jkunu parti minn din il-festa u l-kumitat sabiex b’hekk 
nkabbru iżjed il-festa kif inhu xieraq lil ommna Marija 
Assunta. Minn hawnhekk nixtieq nawgura l-festa t-tajba 
lill-Imqabbin kollha u nħeġġiġkom tipparteċipaw fil-
funzjonijiet tal-knisja kif ukoll f l-attivitajiet organizzati 
matul il-ġranet tal-Festa Titulari ta’ Santa Marija. 

VIVA L-KBIRA SANTA MARIJA – PADRUNA 
TAGHNA L-IMQABBIN!

Uħud mill-membri tal-Kumitat Nisa wara l-marċ

Inħeġġu
aktar żgħażagħ jagħtu s-sehem 

tagħhom fl-Armar

Joseph Mizzi Aluminium works FREE QUOTATIONS

 
Address Work shop & Office
LQA040A mob    : 99445686
Luqa industrial estate  
Luqa,MALTA. Email : mizalum@gmail.com

For aluminium products with competitive prices and professionally done with years of experience in aluminium works.

We fabricate aluminium apertures like doors & windows with new profiles and a large range of colours .

We cater for customer made structure as greenhouse,verandas,skylight,facades and more.

Call for free quotation for : Louvers fixed & adjustable
Double glazed apertures (with Argon Gas)
Showers & Partitions
Insect screens & Roller nets
Hinged , Sliding & Revolving apertures
Maltese Balcony's , Stairs & Handrails
Security Main Doors
Arched apertures & Folding doors

We do also Soffit Ceilings in Mineral Fibre & Gypsum in various models



Bil-għajnuna t’ Ommna Marija Santissma għaddiet 
sena oħra u permezz ta’ dan il-messaġġ, nerġgħu 
niltaqgħu magħkom l-ammiraturi u partitarji tas-
Soċjetà Santa Marija u Banda Re Ġorġ V. Il-festa ta’ 
Santa Marija hija ġurnata kbira fil-kalendarju tal-ħajja 
tagħna l-Imqabbin, festa li għandha tgħaqqadna fl-
ispirtu ta’ ħbiberija, paċi u ferħ. 

L-aħħar festa kienet waħda mill-isbaħ minn kull 
aspett. U hekk hu propju fis-7 t’Awwissu, iċċelebrajna 
Festa Tfal. Huwa ta’ sodisfazzjon kbir għalina li wara 
sena ħidma u preparamenti jkollna din il-ġurnata hekk 
speċjali ddedikata għat-tfal. Festa li ntlaħqet sewwa 
min kulħadd. Bdejna billi attendejna għall-funzjoni fil-
knisja, fejn ġew ippreżentati t-trabi lil Ommna Marija. 
Wara, fl-isfond tal-Ave Marija, kantata mill-kantanta 
brava Imqabbija Mariah Briffa, inħarġet l-istatwa 
tat-tfal minn ġewwa s-Sede tas-Soċjetà. Minn hemm 
bdejna mixja devota, fejn matul it-triq indaqqu Innijiet 
Marjani mill-banda Re Ġorġ V kif ukoll inqraw xi 
talb mit-tfal. Xi ġmiel dawn iċ-ċkejknin ħerqana biex 
jieħdu sehem f’ dan l-avveniment hekk importanti 
għalihom. Hekk kif wasalna fil-pjazza, l-banda daqqet 
marċi brijużi fejn ħloqna ftit briju għat-tfal filwaqt li 
kilna xi ħaġa flimkien. 

Soċjetà ħajja hi Soċjetà attiva s-sena kollha. Nafu li 
ż-żminijiet tal-lum inbidlu. Il-ħajja aktar ma tmur iktar 
ġiet mgħaġġla u t-tfal impenjati b’ ħafna attivitajiet, 
iżda xorta jkunu ħerqana li jinġabru għas-sezzjonijiet li 
norganizzaw bħala klabb tat-tfal.

Bħalma tafu s-sena l-oħra iċċelebrajna anniversarju 
importanti fir-raħal tagħna, dak ta’ 425 sena Parroċċa, 

fejn propju f’ Diċembru ittella d-dramm bl-isem ta’ 
Ġrajjiet ta’ 425 sena Parroċċa. Prosit kbira lit-tfal tas-
Soċjetà li pparteċipaw f’ dan id-dramm u grazzi kbira 
lill-ġenituri li dejjem appoġġjawna u għamlu kull tip 
ta’ sagrifiċċju f’ kull għajnuna li kellna bżonn. Żgur li 
dawn l-avvenimenti jibqgħu memorabbli għal-dawn iċ-
ċkejknin.

Bħal kull sena norganizzaw attivitajiet varji, bħal 
festin tal-Milied, festin tal-Karnival, ‘trick or treat’ 
fejn apparti li nferrħu t-tfal billi niġbru l-ħelu mid-djar, 
niġbru wkoll donazzjonijiet għal Puttinu Cares. Ta’ 
min isemmi wkoll li fil-festin tal-Milied li għadda reġa’ 
kellna magħna tfal mill-għaqda ‘Smiling with Jerome’ 
fejn ipparteċipaw fil-festin magħna. Ġbarna wkoll 
donazzjonijiet, fejn preżentajnihom lil din l-istess 
għaqda. Grazzi kbira mill-qalb lil kull min tana dawn 
id-donazzjonijiet u li kull meta tlabna għall-għajnuna 

Messaġġ mill-Klabb Tfal tat-Titular

Iċ-ċkejknin ħerqana  
għall-Festa Titulari

Maria Galea 

Uħud mit-tfal li pparteċipaw fid-dramm

Trick or Treat madwar it-toroq tal-Imqabba

Festin tal-Milied għat-tfal tat-Titular

DoS Avós,  
Triq San Bażilju, Mqabba

Book your table on 21681131 / 99407759

or Message us on facebook: Dos Avós



dejjem laqgħuna b’ idejhom miftuħa.
Nixtieq nagħlaq dal-kelmtejn billi mill-qalb 

nirringrazzja lil sħabi kollha talli minkejja li kulħadd 

mgħobbi b’ ħafna xogħol u mpenji, iżda xorta jsibu 
l-ħin biex jippreparaw u jorganizzaw attivitajiet varji, 
interessanti u edukattivi għat-tfal. Dan nagħmluh 
għax ilkoll għandna l-festa għall-qalbna li bla dubju 
ta’ xejn hija wirt kulturali li ħallewlna missirijietna 
u għaldaqstant inħossu li huwa dover tagħna lkoll li 
ngħożżu dan il-wirt u nkomplu nsaħħu u nibnu fuqu. 
Grazzi wkoll tmur lejn il-Kumitat Eżekuttiv u lis-
sezzjonijiet kollha fi ħdan is-Soċjetà li dejjem ħdimna 
flimkien.

Ejjew ħalli flimkien inħarsu l’quddiem u nrawmu 
f’dawn it-tfal devozzjoni u mħabba lejn il-festa tant 
għażiża għalina l-Imqabbin għad Unur il-Patruna 
tagħna Santa Marija. 

Nawguraw il-festa t-tajba lil kulħadd. Nitolbu lil 
Ommna Marija mtella s-Sema żżomm ħarsitHa fuqna.

Viva Santa Marija!

Il-kartolini li ħolqu t-tfal fl-okkażjoni ta’ Jum l-Omm It-tfal waqt waħda mill-attivitajiet ta’ nhar ta’ Sibt

Waqt il-ħidma fuq il-Presepji tal-Milied

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery
Great choices on delicatessen, beverages, 

wines, detergents, etc.

U kif ngħidu ż-żmien itir u ma jistenna l-ħadd 
u hekk hu propju din is-sena ser niċċelebraw 
l-għaxar anniversarju mit-twaqqif tal-klabb Go Reds 
Adolexxenti Titulari. Din il-fergħa nibtet f’ moħħ xi 
partitarji fejn nistgħu ngħidu li kellha tkun parti kbira u 
mportanti mill-futur tas-Soċjetà.

Kien propju fi Frar 2014 meta beda jitlaqqa’ dan il-
klabb li huwa l-ewwel klabb tal-Adolexxenti ġewwa 
l-Imqabba. Dan il-klabb beda jilqa’ fih adolexxenti ta’ 
bejn il-11 u 16 il-sena bl-iskop li dawn iż-żgħażagħ 
żgħar jitrawwmu u jkomplu t-triq tagħhom f’sezzjonijiet 
oħra fis-Soċjetà. Żgur li taqblu miegħi li llum għandna 
stampa ċara ta’ kif żvolġew l-affarijiet. Illum għandna 
grupp sabiħ li qegħdin fis-Sezzjoni Żgħażagħ. Hemm 
ukoll adolexxenti li qegħdin jifformaw parti minn 
Kummissjoni Banda u kif ukoll Kummissjoni WEB.

Matul dawn l-għaxar snin saru bosta attivitajiet fejn 
dawn il-partitarji kienu protagonisti biex organizzaw 
bazaars u attivitajiet fejn inġabru flus għal diversi 
għaqdiet filantropiċi, fosthom Puttinu Cares u anke 
għal-tfal ġewwa l-Istitut. Attività oħra sinonima mal-
Go Reds Adolexxenti Titulari hija l-wine and pizza li 
tiġi organizzata fix-xalata tal-festa.

Apparti min dan kollu, nixtieq insemmi li matul 
dawn is-snin il-flus li kienu qegħdin jinġabru kienu 
bi skop li ssir statwa ta’ Santa Marija biex issir Festa 
Tfal. Kemm ferħu dawn l-adolexxenti meta grazzi għal 
ġenerożità tiegħu s-Sur John Ghigo (ta’ Pataw) offra li 
jħallas din l-istatwa hu. Fl-2019 tlajna Għawdex biex 
tkellimna ma’ Micheal Cutajar Zahra u min hemm il-
ħolma ta’ dawn l-adolexxenti saret realtà. F’ Awwissu 
tal-2020, konna għaddejjin fi żmien tal-Pandemija tal-
Covid-19 imma rnexxielna nġibu l-istatwa Malta u 
anke ġiet imbierka u fil-limitazzjoni li konna għaddejjin 
minnhom ħriġna l-istatwa fil-gallerija biex għamilna 
festa żgħira kif stajna. Kien propju fis-7 t’ Awwissu 
2021 fejn għamilna l-ewwel mixja madwar xi toroq 

tar-raħal u organizzajna flimkien Festa Tfal. 
Dawn is-snin nistgħu ngħidu li kienu snin ta’ 

avventuri u memorji sbieħ li wettaqna flimkien. 
Fosthom għamilna sleep overs ġewwa l-każin, morna 
weekend breaks Għawdex, campings, morna l-baħar 
flimkien, treasure hunts, u ħafna oħrajn. Grazzi kbira lil 
din is-Soċjetà Glorjuża li fetħet il-bibien għal-kulħadd 
dawn l-adolexxenti determinati li jibqgħu jirsistu u 
jirnexxu. U hekk hu li din il-fiduċja tissaħħaħ f’ ħila u 
suċċessi kbar.

M’ hemmx limiti jew paraguni u ħadd u xejn mhu 
ser iwaqqafna. L-għaqda u l-imħabba ta’ bejnietna 
twassalna biex inkomplu nsaħħu dak kollu li għamlu 
magħna missirijietna matul is-snin biex ikollna Soċjetà 
attiva u progressiva f’ suċċess kontinwu matul iż-żmien 
li ġej.

B’ wiċċna min quddiem nistgħu ngħidu li l-iskop ta’ 
din il-fergħa tagħat il-frott mixtieq u s-Soċjetà kburija 
u grata għax-xogħol siewi li tagħti lil fergħat kollha.

O Marija, ixħet il-ħarsa tiegħek fuqna lkoll biex 
flimkien ma’ dawn l-adolexxenti Titulari, nibnu l-futur 
tas-Soċjetà tant għażiża għalina.

Viva Santa Marija! – L-Patruna tagħna l-Imqabbin

Maria Galea 

Messaġġ mill-Go Reds Adolexxenti Titulari

Go Reds Adolexxenti Titulari  
– L-Għaxar Anniversarju – 2014 – 2024

L-statwa ta’ Santa Marija tat-Tfal merfugħa mill-adoloxxenti

We pride ourselves on having the best standard of vintage buses available.

All our buses have been meticulously restored in recent years.

E/ weddingbusmalta@outlook.com

Lura fis-sena 2014 meta kelli l’età ta’ erbgħa 
u għoxrin sena ħdimt din l-istatwa li kienet il-punt 
tat-tluq tal-karriera mimlija tiegħi. Is-sur Michael 
Chetcuti kien kellimni fis-sena ta’ qabel fl-2013 
dwar din il-biċċa xogħol u flimkien iddiskutejna 
dwar kif ser inħabbtu l-ideat flimkien. Chetcuti xtaq 
li tinħadem fuq stil li narawh ġewwa Spanja, stil li 
huwa b’rikkezzi kbar u huwa daqxejn differenti min 
dak li naraw ġewwa pajjiżna għaliex huwa mżejjen 
b’ilbies irrakmat fuq id-drapp. 

L-idea tiegħi kienet li nitilqu min dak l-istil 
u nħaltuh ma’ dik tal-kartapesta Maltija li naraw 
f’pajjiżna li f’tul dawn l-aħħar sekli saret sinonima 
mal-gosti tagħna. B’hekk b’tiżwiqa fl-istili ħriġna 
biċċa xogħol li ġiet unika! Wara xhur ta’ ħidma 
flimkien, irnexxielna u wasalna għar-riżultat finali. 
Kien f’April tas-sena 2014 fejn ġiet inawgurata 
ġewwa s-sala tal-iskola primarja tal-Imqabba, kien 
jonqos biss li ssib posta ġewwa sede tas-Soċjetà. 

Huma diversi nies li ta’ kull sena jistaqsuni dwar 
din il-biċċa xogħol u jkunu l-bosta li jmorru jarawha 
fiż-żmien il-Ġimgħa Mqaddsa ġewwa l-Palazz tas-
Soċjetà Santa Marija ġewwa l-Imqabba. Wieħed 
jista’ wkoll igawdiha ġewwa s-sala tal-Pittura matul 

Statwa li żgur ser tibqa f’qalbi  
– l’Esperanza Macarena 

Michael Cutajar Zahra 

Is-Sur Michael Cutajar Zahra waqt il-ħidma 
tal-istatwa

Dettal tal-wiċċ tal-istatwa Dettall tal-Anġlu u l-Ankra li tissimbolizza 
t-tama

L-istatwa qabel ma ingħatat iż-żebgħa finali

PistachioPistachio
I c e  C r e a m

 Triq il-Konvoj Ta’ Santa Marija, Mqabba
 info@maypole.com.mt    www.maypole.com.mt

Follow us on

    



Dettall tal-wiċċ wara li nżebagħ

Is-Sur Michael Cutajar Zahra mal-istatwa li turi l-kobor tagħha

is-sena kollha. B’tul ta’ kważi erba’ metri fuq Globu 
mdawwar bl-istilel, b’libsa sgraffita u ddekorata bid-
deheb 23 karat u mant fuqha ħadrani. Ma’ kull ġenb 
jakkumpanja hemm puttin, wieħed qiegħed iżomm 
l’ankra li jissimbolizza t-tagħma (esperanza) u l’ieħor 
qiegħed iżomm skudett li jfakkar meta ġiet Inkurunata. 

Kuruna dekorattiva bħal l-istil li nsibu ġewwa 
Spanja nħadmet fir-Ram minn Twanny Zammit fuq 
disinn tiegħi stess. Michael Chetcuti ħaseb u ħadem 
ukoll xi aċċessorji meħtieġa li huma maħduma minn 
idejh. Żgur hu li ser tibqa Statwa fil-lista tax-xogħlijiet 
tiegħi u li mhux ser ninsieha. Hija wkoll biċċa xogħol 
li ninsab ferħan tassew li qiegħda f’din is-Soċjetà 
hekk ħabrieka u li japprezzaw mmens. Ma kienetx 
l-ewwel u l-aħħar biċċa xogħol għax sa llum il-ġurnata 
ħdimt sitt biċċiet xogħol oħra għal din l-istess Soċjetà. 
Nawguralkom l-festa t-tajba !

ELECTRICAL
PLUMBING
DRAIN LAYING
CORE DRILLING

+356 7901 1949
justinggalea158@gmail.com

89Soċjetà Santa Marija u Banda Re Ġorġ V – L-ImqabbaFESTA 2024



G. Camilleri
Service Station
Ż U R R I E Q

Valletta Road, Ûurrieq • Tel: 2164 7235

Car Wash 
Car Service

Car Accessories 
& Batteries

Dun John P. Curmi

Is-Soċjetà Santa 
Marija u Banda Re Ġorġ 
V tixtieq twassal messaġġ 
kbir ta’ apprezzament u 
ringrazzjament lil-Dun John P. 
Curmi għall-ħidma pastorali 
bla heda matul il-parrokat 
tiegħu bħala Kappillan tal-
Parroċċa iddedikata lil Santa 
Marija fl-Imqabba għal tul 
dawn l-aħħar għaxar snin. 
Dun John kien ħa l-pussess 
uffiċjali bħala Kappillan ġdid 
tal-Parroċċa tal-Imqabba nhar 
is-Sibt, 14 ta’ Frar 2015. Minn 
qalbna nirringrazzjawh tal-ġid 
li għamel fil-Parroċċa tagħna 
u fost il-parruċċani Mqabbin, 
filwaqt li nitolbu lil Alla u lill-
Madonna jżommu jdejhom 
fuqu matul dan il-ministeru 
qaddis tiegħu. 

Ringrazzjament

Dun Anton D’Amato

Is-Soċjetà Santa Marija u Banda Re Ġorġ V tixtieq twassal messaġġ kbir ta’ 
apprezzament u ringrazzjament lil Dun Anton D’Amato li f’Lulju 2023 ġie maħtur minn 
Mons. Arċisqof biex iservi bħala Kappillan fil-Parroċċa ta’ Santa Marija f’Ħal Għaxaq.

Dun Anton beda l-ħidma pastorali fil-Parroċċa tagħna bħala seminarista, imbagħad 
kompla bħala djaknu; ġie ordnat saċerdot ġewwa l-Kon-Katidral ta’ San Ġwann minn 
Mons. Arċisqof Charles Scicluna nhar is-Sibt, 7 ta’ April 2018, fejn imbagħad kompla 
jagħti servizz fl-Imqabba. Dun Anton kien iċċelebra quddiesa ta’ ringrazzjament fil-
Parroċċa ta’ Santa Marija tal-Imqabba nhar il-Ħadd, 15 ta’ April 2018. 

Nirringrazzjaw lil Dun Anton għas-snin kollha ta’ ġid li għamel fostna u nawgurawlu 
aktar snin fejn ikollu l-possibilità jwettaq il-missjoni tiegħu u jxxerred il-kelma ta’ Alla 
filwaqt li nwegħduh it-talb tagħna f’din il-missjoni pastorali ġdida tiegħu. Ad Multos Annos.

E: info@aferriggi.com    A.FERRIGGI

NEW 

• Makeup  
• Customised Gift Boxes & Gift Packs 

• Hair Accessories 

• Candles & Oil Burners 

Dun Blake Camilleri 
Il-kappillan il-ġdid fil-Parroċċa ta’ Santa Marija fl-Imqabba

Dun Blake Camilleri twieled fit-8 ta’ Mejju 1984. Beda l-mixja għas-saċerdozju fis-
Seminarju Maġġuri tal-Arċisqof f’Tal-Virtù fir-Rabat u studja fil-Fakultà tat-Teoloġija fl-
Università ta’ Malta minn fejn iggradwa fil-Filosofija u t-Teoloġija. Kiseb ukoll Liċenzjat 
fit-Teoloġija Pastorali. Fl-2015 kompla l-istudji tiegħu fil-Diplomazija u Liġi Kanonika 
fl-Accademia Pontificia Ecclesiastica f’Ruma.

Dun Blake ġie ordnat saċerdot fit-23 ta’ Ġunju 2010. Matul is-snin huwa ġie fdat 
dawn il-ħidmiet: djaknu u mbagħad viċi arċipriet fil-parroċċa tal-Mosta (2009-2014); viċi 
arċipriet fil-parroċċa ta’ Ħaż-Żebbuġ (2017); u kappillan fil-parroċċa f’Tal-Ibraġ (2017-
2024). Fl-2023 huwa nħatar bħala eżorċista awżiljarju. Fil-5 ta’ April 2024 huwa beda l-ħidma pastorali tiegħu 
fil-kariga ta’ amministratur tal-Parroċċa ta’ Santa Marija l-Imqabba. Il-pussess bħala Kappillan se jieħdu aktar 
tard f’Awwissu.

Is-Soċjetà Santa Marija u Banda Re Ġorġ V tagħti merħba kbira lil Dun Blake li ġie maħtur mill-Arċisqof 
Mons. Charles J. Scicluna bħala Kappillan ġdid tal-Parroċċa tagħna. Minn hawn nawgurawlu ħafna ġid fil-ħidma 
pastorali tiegħu fostna l-Imqabbin u nestendu l-koperazzjoni tagħna bħala Soċjetà filwaqt li nitolbu lil Alla u lill-
Madonna jżommu jdejhom fuqu waqt l-ħidma pastorali tiegħu. Ad Multos Annos.

Dun Andrew Zammit
Saċerdot ġdid fil-Parroċċa ta’ Santa Marija fl-Imqabba

Dun Andrew Zammit twieled fil-11 ta’ Frar 1956, u ġie ordnat saċerdot fit-30 ta’ Mejju 
1985. Huwa qatta ħafna snin bħala missjunarju fid-djoċesi ta’ De Ruy fil-Brażil. Hu beda 
l-ħidma pastorali tiegħu fil-Parroċċa tagħna f’Marzu 2023. 

Is-Soċjetà Santa Marija u Banda Re Ġorġ V tal-Imqabba tixtieq tawgura lil Dun 
Andrew Zammit ħidma pastorali fejjieda fil-Parroċċa tagħna filwaqt li nitolbu lil Alla u 
lill-Madonna jżommu jdejhom fuqu waqt din il-ħidma. Ad Multos Annos.

Rev. Shawn Wong
Djaknu ġdid fil-Parroċċa ta’ Santa Marija fl-Imqabba

Shawn beda l-esperjenza tiegħu bħala seminarista fil-Parroċċa ta’ Santa Marija tal-
Imqabba fl-2023. Ġie ordnat djaknu fl-14 ta’ April 2024 fil-kon-katidral ta’ San Ġwann. 
Dan huwa l-aħħar pass qabel jiġi ordnat qassis.

Is-Soċjetà Santa Marija u Banda Re Ġorġ V tal-Imqabba tixtieq tawgura lil Rev. Shawn 
Wong ħidma pastorali fejjieda u esperjenza pożittiva fil-Parroċċa tagħna filwaqt li nitolbu 
lil Alla u lill-Madonna jżommu jdejhom fuqu waqt din il-ħidma. Ad Multos Annos.

Merħba

Awguri
Is-Soċjetà Santa Marija u Banda Re Ġorġ tixtieq tifraħ u tawgura lil dawk kollha li kisbu xi suċċess fl-istudji 

tagħhom, kemm f’eżamijiet lokali kif ukoll internazzjonali f’kull livell edukattiv, vokazzjonali u professjonali. 
Is-Soċjetà tifraħ ukoll lil dawk kollha li kellhom suċċessi personali f’dixxiplini sportivi, artistiċi, mużikali, 
kulturali, soċjali, teknoloġiċi u kull dixxiplina oħra kif ukoll nifirħu lil dawk kollha li kellhom suċċessi f’konkorsi 
u kompetizzjonijiet varji. Minn hawn, filwaqt li nerġgħu ntennu l-awgurju tagħna, inħeġġu lil dawn il-persuni 
sabiex ikunu parteċipi fl-istrutturi tas-Soċjetà f’ambjent li joffri potenzjal għall-iżvilupp tal-ħiliet individwali u 
kollettivi.

Is-Soċjetà Santa Marija u Banda Re Ġorġ V tifraħ bl-aħbar sabiħa li l-unur Ġieħ l-Imqabba 2023 ingħata lis-
Sur Carmel Briffa għall-ħidma volontarja tiegħu fil-komunità Imqabbija matul il-ħajja tiegħu. Is-Sur Briffa bla 
dubju jibqa’ mfakkar għas-sehem kbir tiegħu bħala Kaxxier tas-Soċjetà tagħna għal aktar minn 40 sena, kif ukoll 
bħala President tal-Klabb tal-Futbol tal-Imqabba fis-snin sebgħin u tmenin kif ukoll membru fl-Eżekuttiv tal-
Għaqda Nazzjonali Każini tal-Banda, fost ħafna ħidma u mpenn ieħor matul s-snin li jagħtu preġju lil-legat sabiħ 
li Karmnu ħalla warajħ meta mar igawdi lill-Mulej u lill-Ommna Marija fis-sena 2021.

Is-Soċjetà Santa Marija u Banda Re Ġorġ tifraħ u tawgura lill-Inġ. Mro Anthony Camilleri eks-surmast tal-
Banda Re Ġorġ V tas-suċċess miksub internazzjonalment waqt il-Konkors tal-Marċi “Concorso Internazionale 
Vito Salvatore Monitto” fejn permezz tal-kompożizzjoni tiegħu ntitolata ‘Free Spirit March’ ġiet iddikjarata 
rebbieħa fil-Kategorija Marċi ta’ Sfilata.

Is-Soċjetà Santa Marija u Banda Re Ġorġ tifraħ u tawgura lil Inġ. Mro René Camilleri l-Assistent Surmast 
Direttur tal-Banda Re Ġorġ V tas-suċċess miksub internazzjonalment waqt il-Konkors tal-Marċi “Concorso 
Internazionale Vito Salvatore Monitto” fejn permezz tal-kompożizzjoni tiegħu ntitolata ‘JACQUI’ kisbet it-tielet 
post fil-Kategorija Marċi ta’ Kunċerti.

Is-Soċjetà Santa Marija u Banda Re Ġorġ tifraħ u tawgura lil Michaela Sciberras, membru fil-kumitat tas-
Sezzjoni Żgħażagħ Santa Marija tal-Imqabba li intgħażlet bħala Miss Mqabba 2024 u se tkun waħda mill-
kontestanti għall-Miss Malta 2024. Awguri Michaela!

Is-Soċjetà Santa Marija u Banda Re Ġorġ V tifraħ u tawgura lis-Sur Carlo Sciberras President tal-istess Soċjetà, 
li kiseb Ċertifikazzjoni ta’ Livell 8 f’ Strategic Direction & Leadership miċ-Chartered Management Institute 
(CMI), kif ukoll kiseb il-grad professjonali ta’ Chartered Manager, u l-grad ta’ Chartered Fellow fi ħdan iċ-
Chartered Management Institute. Awguri Carlo!

Is-Soċjetà Santa Marija u Banda Re Ġorġ V tifraħ u tawgura lis-Sinjuri Robert Farrugia, Victor Galea u 
Manswetu Zammit li fil-Laqgħa Ġenerali Annwali li nżammet fl-20 ta’ Frar 2024 ġew approvati bħala Bandisti 
Onorarji għas-servizz twil bandistiku fi ħdan il-Banda Re Ġorġ V filwaqt li Inġ. Mro Anthony Camilleri ġie 
approvat bħala Surmast Onorarju għas-servizz tiegħu fi ħdan l-istess Banda fi żmien li kien Surmast Direttur bejn 
l-1991 u l-1997. Minn hawn nawguraw lil dawn il-persuni fl-onorifiċenzi rispettivi filwaqt li nirringrazzjawhom 
tas-servizz fi ħdan is-Soċjetà. Awguri!

Is-Soċjetà Santa Marija u Banda Re Ġorġ V tifraħ u tawgura lil Dr Godfrey Farrugia li nħatar bħala President 
tal-Għaqda Piroteknika Maltija. Awguri!

Is-Soċjetà Santa Marija u Banda Re Ġorġ V tifraħ u tawgura lis-Sur Jeremy Buttigieg membru fil-Kumitat tas-
Sezzjoni Żgħażagħ Santa Marija tal-Imqabba għall-gradwazzjoni tiegħu f’Business Enterprise. Awguri Jeremy!

Is-Soċjetà Santa Marija u Banda Re Ġorġ V tifraħ u tawgura lill-Awtriċi s-Sinjura Rita Saliba, li propju l-ktieb 
tagħha ‘Tbajja’ tax-Xemx u Stejjer Oħra għad-Dell’, ġie ppremjat bl-ewwel post fil-kategorija Novelli bil-Malti u 
bl-Ingliż fil-Premju Nazzjonali tal-Ktieb 2023. Awguri Rita!

Messaġġi 
mis-Soċjetà Santa Marija  

u Banda Re Ġorġ V

In Memoriam
Is-Soċjetà Santa Marija u Banda Re Ġorġ V tfakkar il-memorja tas-sur Joseph Camilleri għas-servizz li ta 

lis-Soċjetà Santa Marija u Banda Re Ġorġ V matul is-snin kemm bħala bandist tal-post kif ukoll bħala Licensee 
tal-Għaqda tan-Nar Santa Marija tal-Imqabba għal snin twal. Joseph għadda għal ħajja ta’ dejjem l-Erbgħa 29 ta’ 
Novembru 2023.

Is-Soċjetà Santa Marija u Banda Re Ġorġ V tfakkar il-memorja ta’ Dun Emanuel (Willie) Vella li serva bħala 
Kappillan tal-Parroċċa tal-Imqabba bejn is-sena 1980 u s-sena 1991. Hu għadda għal ħajja ta’ dejjem nhar it-Tnejn 
8 ta’ April 2024. 

Is-Soċjetà Santa Marija u Banda Re Ġorġ V tfakkar il-memorja ta’ Dun Raymond Cassar li kien ta’ servizz 
fis-Saċerdozju tiegħu fil-Parroċċa tal-Imqabba kif ukoll kien qaddes il-quddiesa “Folk” li inawgurat uffiċjalment 
it-twaqqif tas-Sezzjoni Żgħażagħ Santa Marija fil-15 ta’ Diċembru 1993. Hu għadda għall-ħajja ta’ dejjem nhar 
it-Tlieta 13 ta’ Mejju 2024. 

Is-Soċjetà Santa Marija u Banda Re Ġorg V tfakkar il-memorja ta’ Dun Tony Pace li serva fil-parroċċa tagħna 
fis-sena 2022. Hu għadda għal ħajja ta’ dejjem nhar is-Sibt 13 ta’ Lulju 2024. 

Is-Soċjetà Santa Marija u Banda Re Ġorġ V tixtieq isellem il-memorja tal-Imqabbin kollha, b’mod speċjali 
s-soċji, partitarji u l-benefatturi kollha ta’ din is-Soċjetà li ħallew din id-dinja lejn l-aħħar tas-sena 2023 jew fis-
sena 2024, u nirringrazzjawhom tas-sehem tagħhom b’risq il-festa ta’ Santa Marija.

Agħtihom O Mulej il-mistrieħ ta’ dejjem.

Dun Emanuel Vella Dun Raymond Cassar Dun Tony Pace

FREE TRANSPORT AVAILABLE TO & FROM BLOOD DONATION CENTRE BY BOLT

 

My dad is a Super Hero...

He saves lives!

Joseph Camilleri iben Doris u Censu 
Camilleri twieled fis-26 ta’ Frar 1957. Hu 
kien miżżewweġ lil Mary u kellhom 3 t-tfal: 
Jacqueline, Mario u Manuel. Joseph fis-snin 
sebgħin kien jaħdem bħala konduttur fuq il-
karozzi tal-linja u wara mar jaħdem ma Mqabba 
Marbles Ltd. Kompla jaħdem sakemm laħaq 
l-età tal-irtirar bħala gwardjan tas-sigurtà fid-
diversi sptarijiet ġewwa Malta.

Sa min ċkunitu Joseph kellu dejjem f’qalbu 
s-Soċjetà Santa Marija u Banda Re Ġorġ 
V. Joseph serva bħala membru tal-Kumitat 
Eżekuttiv tas-Soċjetà Santa Marija u Banda Re 
Ġorġ V fis-snin disgħin kif ukoll għal xi żmien 
kien bandist fi ħdan il-Banda Re Ġorġ V fis-snin tmenin. F’intervista fuq GuideMeMalta.com li kien għamel xi 
xhur ilu Joseph jistqarr li beda jgħin fil-manifattura tal-logħob tan-nar meta kellu 12-il sena bil-moħbi tal-ġenituri 
tiegħu u tgħallem bil-prattika.

Apparti d-delizzju tal-Piroteknika, Joseph kien ukoll dilettant tal-logħba tal-ballun u kien isegwi l-Manchester 
United Football Club. Joseph kien jifforma parti mill-kumitat tal-Mqabba FC ukoll għal diversi snin. Joseph kien 
iħobb isiefer mal-familja u diversi ħbieb speċjalment biex jesperjenza t-tradizzjonijiet tal-Piroteknika tal-festi 
ġewwa Sqallija, l-Italja kif ukoll Valencia fi Spanja.

Matul iż-żmien li kien Licensee tal-Għaqda tan-Nar Santa Marija tal-Imqabba, l-Għaqda tan-nar fi ħdan is-
Soċjetà Santa Marija u Banda Re Ġorġ V rebħet diversi kompetizzjonijiet fosthom: Malta International Fireworks 
Festival 2006, Caput Lucis 2007 ġewwa Ruma, Malta Ground Fireworks Festival 2010 kif ukoll l-Unur Wirt 
Artistiku 2019. F’Settembru tas-sena 2020 Joseph ċeda l-post tiegħu bħala Licensee tal-Għaqda tan-Nar Santa 
Marija tal-Imqabba.

Joseph għal bosta snin kien jokkupa l-kariga ta’ President tal-Għaqda Piroteknika Maltija u kien ta’ kontribut 
kbir f’dan il-qasam fejn waqt il-laqgħat kien dejjem iwassal il-messaġġ b’passjoni u bil-mod uniku tiegħu.

Is-Soċjetà Santa Marija u Banda Re Ġorġ V tirringrazzja lis-Sur Joseph Camilleri għas-servizz tiegħu bħala 
Licensee tal-Għaqda tan-Nar tagħna matul iż-żminijiet.

Tislima
Joseph Camilleri 

26 ta’ Frar 1957 – 29 ta’ Novembru 2023

Is-Soċjetà Santa Marija u Banda Re Ġorġ V tixtieq tirringrazzja 
lill-partitarji kollha li jagħtu sehemhom f’kull kummissjoni 

u s-sotto kumitati għall-impenn u d-dedikazzjoni li juru 
matul is-sena kollha, b’mod partikolari fil-festa. 

Grazzi kbira lill-benefatturi kollha ta’ din is-Soċjetà.

Il-Ġimgħa, 16 t’Awwissu 2024
8.30pm ’il quddiem fil-Pjazza

Nhar is-Sibt 4 ta’ Mejju, fis-sigħat bikrin ta’ filgħodu, 
partitarji mis-Soċjetà Santa Marija u Banda Re Ġorġ V 
rħewlha lejn il-gżira ta’ Sqallija għal ġita ta’ jumejn.

Il-grupp iltaqgħa ġewwa l-Virtu Passenger Terminal 
fejn minn hemm qbadna l-katamaran li f’ temp ta’ 
sagħtejn fuq baħar pjuttost kalm wassalna fil-port 
tal-passiġġieri ġewwa Pozzallo. Min hemm irkibna 
x-xarabank li ħadna Catania sabiex hekk seta’ jkollna 
ftit ħin liberu biex inżuru l-monti tant magħruf magħna 
l-Maltin u fejn wieħed seta’ jieħu kafè wkoll. Min 
hemm erħejnielha lejn iċ-ċentru kummerċjali Centro 
Sicilia fejn hemm kellna l-ħin nixtru minn diversi 
ħwienet li l-Maltin jħobbu jixtru mingħandhom. Wara 
nofsinhar morna lejn Piazza del Duomo fejn hemm 
kilna ikla bnina għand Borgo di Federico. Wara l-ikla 
kellna ħin sabiex inżuru l-arkitettura ta’ madwar Piazza 
del Duomo fejn żorna wkoll l-Katidral ddedikat lil 
Santa Agata. Hekk kif beda jsir il-ħin, bdejna l-vjaġġ 

lejn Modica, fejn filgħaxija dħalna fil-Modica Palace 
Hotel li hija Hotel ġdida ta’ erbgħa stilel fejn hemm 
kulħadd ingħata l-kamra tiegħu. Filgħaxija morna 

għal ikel fl-istess Hotel fejn kilna ikla Buffett kif jafu 
jagħmlu l-Sqallin.

Il-Ħadd filgħodu qomna kmieni sabiex stajna nieħdu 
Buffet Breakfast fil-kumdita tagħna ġewwa l-istess 
Modica Palace Hotel u wara qbadna Sightseeing Train 
li dawritna mat-Toroq ta’ Modica fejn stajna nammiraw 
il-veduti sbieħ u naraw l-arkitettura rikka u storika 
tal-madwar. Lejn nofs il-ġurnata morna Siracusa fejn 
hemm kellna ċ-ċans inżuru l-Parco Archeologico della 
Neapolis. Hawnhekk kellna ħin liberu u wieħed seta’ 
joqgħod iżur diversi postijiet storiċi fosthom Teatro 
Greco, Orecchio di Dionisio u Grotta dei Cordari. 
Hawnhekk wieħed seta’ josserva l-kobor ta’ dawn 
l-grotti li tħaffru fil-blat u kif il-ħoss jamplifika għal 
16 il-darba permezz ta’ dawn is-sistemi ta’ grotti. Wara 
nofsinhar morna Ortigia, fejn hemm stajna ngawdu 
l-ġmiel ta’ dan il-post u wara kilna f’ Osteria del 
Principe. Wara l-ikla erġajna erħejnielha lejn Pozzallo 
fejn min hemm erġajna qbadna l-katamaran li wassalna 
lura fuq baħar verament kalm. 

Kienu jumejn ta’ divertiment fejn kellna ċ-ċans li 
nistrieħu daqxejn mir-rutina ta’ kuljum u fejn pruvajna 
nolqtu l-gosti ta’ kulħadd. Min hawn nirringrazzja lil 
sħabi fil-Kumitat Eżekuttiv speċjalment lil-President 
is-Sur Carlo Sciberras li flimkien mas-Sur Patrick 
Ghigo, is-Sur Jeffrey Callus u s-sinjura tiegħu Christine 
kienu strumentali fl-organizzazzjoni ta’ din il-mawra 
sal-inqas dettall. Nirringrazzja wkoll lill-partitarji 
numerużi li ngħaqdu magħna għal din l-esperjenza 
mill-isbaħ. Inħeġġeġ lilkom partitarji sabiex tingħaqdu 
magħna fil-futur f’xi mawra li norganizzaw.

Weekend Sqallija

Jonathan Mifsud 

Il-grupp quddiem il-Katidral iddedikat lil Santa Agata

Waqt l-ikla ġewwa Osteria del Principe

Il-grupp f’Ortigia

L-AVUKAT
DR MARK PORTELLI B.A., LL.D.

jawgura l-Festa t-Tajba

lill-Imqabbin kollha

u jie˙u l-okkaΩjoni biex jinforma l-klijenti tieg˙u

li d-dettalji l-©odda tal-uffiççji huma

11, Triq l-A˙wa Ghigo, Mqabba MQB 1330

99, Triq l-Arçisqof, Valletta VLT 1446

Tel: 2123 9151  |  Fax: 2123 9757  |  Mob: 7905 5392

Email: mark@pnpadvocates.com  |  Web: www.pnpadvocates.com

Hija drawwa Kattolika antika li fi tmiem il-funzjoni 
ta’ Ħamis ix-Xirka, is-Sagrament jitneħħa mit-tabernaklu 
u jitpoġġa f’post armat għall-okkażjoni u mżejjen 
bil-fjuri u x-xemgħat, fejn jibqa’ sal-azzjoni liturġika 
ta’ nhar il-Ġimgħa l-Kbira. Wara li tispiċċa l-azzjoni 
liturġika u tingħalaq il-knisja, dan il-post armat apposta 
jiġi żarmat. Għalkemm l-isem proprju għal dan il-post 
huwa “l-altar tar-reposizzjoni” għax fih il-Mulej preżenti 
fl-Ewkaristija jitpoġġa biex “jistrieħ”, fil-lingwaġġ Malti 
dan ħa l-isem ta’ “is-Sepulkru” li litteralment ifisser 
“il-qabar”; dan mhux korrett għal kollox minħabba li 
fir-realtà t-tifkira tal-mewt ta’ Kristu ssir waqt l-azzjoni 
liturġika tal-Ġimgħa, u minn dak il-ħin is-Sagrament 
jitneħħa kompletament mill-knisja. F’dan l-artiklu se 
nirreferi għalih bħala “s-Sepulkru” minħabba li n-nies 
tar-raħal aktar jafuh b’dan l-isem.

Fl-Imqabba għandna x-xorti li għanda Sepulkru 
sempliċi, imma mill-isbaħ u li jinvolvi ħafna xogħol 
biex ikun armat. Wara nuqqas ta’ ħames snin, din is-sena 
kellna x-xorti nerġgħu narawh iżejjen il-knisja u jilqa’ fih 
is-Sagrament, għalhekk għal din is-sena ħsibt li nagħti 
xi informazzjoni storika li ilni niġbor tal-elementi li fih. 
Is-Sepulkru tagħna huwa magħmul komplessivament 
minn (1) mant imdendel minn kuruna miżmum minn 
żewġ puttini, (2) kapsula tal-metall arġentat, (3) kolonna 
tal-injam, (4) żewġ anġli kbar iżommu d-dawl, (5) il-
gandlieri, u (6) il-balavostri.

1.	 Il-mant
Dan il-mant nafu li kien jintuża għall-festa ta’ San 

Innoċenzju meta l-korp sant kien jintrama fuq l-altar 
maġġur għall-festa tiegħu nhar il-Ħadd fost l-ottava ta’ 
Santa Marija. Nafu li almenu sa mill-1847 kien jiġi mikri 
mant mingħand xi ħadd jew xi knisja oħra biex jintrama 
għall-festa.1 Il-ħlas għal dan il-kiri jibqa’ jissemma sal-
1849. Minn nota li nsibu dwar xi infiq straordinarju li 
għamel l-amministratur tal-kaxxa ta’ San Innoċenzju 
nitgħallmu li fl-1850 Giomaria Zammit xtara l-mant 
u rregalah lill-prokura tal-qaddis bil-kundizzjoni li 
jintrama’ bħala mant fil-festa tiegħu u li jintuża bħala 
purtiera fil-festa titulari. In-nota saret għaliex inħadmet 
kaxxa biex fih jintrefa’, u nofs l-ispejjeż tħallsu mill-flus 
tal-qaddis.2 Wara din is-sena l-mant ma jerġax jissemma 
mal-ispejjeż, ħlief fl-1892 fejn insibu nota li żdieditlu 
biċċa.3 Bejn is-snin 1927 u 1934 kien qiegħed jitqabbad 
xi ħadd bil-ħlas biex jarmaħ, imbagħad wara ma jerġax 
jissemma.4

Is-Sepulkru tal-Imqabba

Rev. Dr Jonathan Farrugia 

Is-Sepulkru armat fl-2011 

Il-mant armat b’San Innoċenzju fil-bidu tas-seklu 20

Sas-snin Sittin tas-seklu li għadda s-Sepulkru kien 
jintrama’ fuq l-altar ta’ San Pawl bla mant – kienet 
titgħatta l-pittura b’purtiera. Mis-snin Sittin, fi żmien il-
parrokat ta’ Dun Karm Bianco beda jintrama fuq l-altar 
tar-Rużarju mingħajr il-mant, li mbagħad beda jintuża fi 
żmien il-kappillan Dun Ġużepp Farrugia fis-sena 1975 u 
minn dik is-sena beda jintuża mill-ġdid il-mant.5

Mir-ritratti antiki tal-mant armat b’San Innoċenzju 
taħtu nafu li kellu żewġ anġli differenti minn dawk li 
hemm illum; wisq probabbli dawn inqerdu fil-gwerra 
u saru l-ġodda meta reġa’ beda jintrama’ fuq l-altar 
tar-Rużarju.6 Id-damask ta’ mal-kolonni li magħhom 
jitwaħħlu l-anġli nħiet minn Tereża Debattista fi żmien 
il-kappillan Dun Ġużepp Bartolo. Il-mant kellu wkoll 
kuruna tal-injam, li għadha tintuża, u minn ġo fiha kienu 
joħorġu sejf u palma, li reġgħu nstabu fl-2017 u ħarġu 
għall-wirja li saret fit-tifkira tal-75 sena mit-tiġrif tal-
knisja.

2.	 Il-kapsula
Din hija l-globu arġentat li fih jitpoġġa s-Sagrament. 

Fir-reġistri tal-kontijiet tal-Fratellanza tas-Sagrament 
qatt ma rnexxili nsib xi dettalji dwarha, imma xi snin ilu 
d-dettalji ġew waħedhom mingħand mara anzjana, Maria 
Rosaria Costa, née Farrugia (1931-2021), li kont immur 
inqarben nhar ta’ Ħadd fil-Belt Senglea. Spiss kont 
noqgħod nitkellem magħha fuq l-imgħoddi, speċjalment 
żmien il-gwerra, u peress li qaltli li kienet tħobb taqra, meta 
fl-2017 ħriġt il-ktieb L-Imqabba: 9 ta’ April 1942 kont 
tajtha kopja tiegħu. Meta qratu qaltli li darba missierha 
kien ħadem “globu kbir tal-fidda jinfetaħ minn quddiem” 

għal xi knisja fl-inħawi tal-Imqabba; mill-ewwel fhimt 
li kienet qed tgħid għall-kapsula għax dik hija l-unika 
ħaġa fil-knisja li għandha l-forma ta’ globu. Ġimgħa 
wara urejtha ritratt tas-Sepulkru armat u kkonfermat li 
dak kien. Meta saqsejtha jekk tiftakarx meta kien ħadmu 
qaltli li kienet għadha żgħira ħafna u kien ftit qabel ma 
telqu mill-Imsida u marru jgħixu Birkirkara. Bintha Rose 
ħadet ħsieb tagħtni ritratt ta’ nannuha, Ġużeppi Farrugia, 
li qiegħed jiġi ppubblikat ma’ dan l-artiklu. Farrugia kien 
twieled fl-1895 u wara li żżewweġ mar jgħix l-Imsida 
għal xi snin sakemm fl-1936 mar jgħix Birkirkara, mela 
allura il-kapsula nħadmet lejn l-1935. Miet ta’ 71 sena 
fl-1966 u sa dak iż-żmien kien mar joqgħod il-Belt fil-
parroċċa ta’ San Pawl Nawfragu.7

3.	 Il-kolonna tal-injam
Din il-kolonna, li tinsab fi stat mhux tajjeb għaliex 

għandha ħafna biċċiet imtajrin, iżżomm fuqha l-kapsula 
li fiha jitpoġġa s-Sagrament. Ma sibtx referenzi għaliha, 
imma nemmen li saret fl-istess żmien meta saret il-
ġirandla ddiżinjata minn Abram Gatt u l-kapsula li 
ħadem Farrugia. Għaldaqstant nemmen li din il-kolonna 
ġiet iddiżinjata minn Gatt u wisq probabbli, bħalma kien 
il-każ bil-bankun tal-vara ta’ Santa Marija u probabbli 
l-ġirandla, tnaqqxet minn Emmanuel Buhagiar. Jekk 
inżommu mas-sena li fiha kkalkulajt li saret il-kapsula, 
din saret ukoll fl-1935.

4.	 L-anġli
Bħalma nsibu f’ħafna knejjes oħrajn, is-Sepulkru 

għandu miegħu żewġ anġli kbar qed iżommu brazz. 
Iż-żewġ anġli li għandu miegħu llum huma xogħol 
l-artist Imqabbi Antonio Zammit (1906-1987),8 magħruf 
bħala s-Sant’Antnin. Apparti milli għas-Sepulkru dawn 
jintużaw ukoll għall-Kwaranturi u għas-solennità ta’ 
Corpus Christi. Mid-dati u l-firem li hemm fuqhom nafu 
li l-ewwel sar wieħed fl-1954 u mbagħad sar l-ieħor is-
sena ta’ wara. L-anġli huma grazzjużi ferm u jsegwu 
l-istil ta’ Karlu Darmanin; Zammit fil-fatt kien alljiev 
ta’ Karmnu Mallia,9 li kien alljiev ta’ Darmanin. Kull 
anġlu qed iżomm brazz li fuqu għandu fjamma li tixgħel 
bl-elettriku u fl-idejn vojta kultant jitpoġġew il-qamħ 
u l-għeneb. Dawn ġew restawrati minn iben Antonio, 
Rosario, li kompla fuq il-passi artistiċi ta’ missieru. Dawn 
l-anġli ma kienux l-uniċi xogħlijiet ta’ Zammit għall-
knisja tal-Imqabba għax hemm dokumentati li fl-1947 
għamel ukoll l-istatwa ta’ San Innoċenzju u l-Bambin 
tal-Milied wara li l-oħrajn intilfu fil-gwerra, u fl-1971 
għamel l-istatwa ta’ Sant’Anjeże għall-Figlie di Maria 
tal-parroċċa; din tinżamm fil-knisja ta’ San Bażilju. 

Mir-riċerka li saret għal dan l-artiklu qasir ħareġ li 
dawn ma kienux l-ewwel anġli li kienu saru biex iżejnu 
l-post fejn tinżamm l-Ewkaristija; l-ewwel żewġ anġli 
magħrufa kienu saru fis-sena 1917 minn artist li ma 
jissemmiex, imma li wisq probabbli kien Karmnu Mallia 
li f’dak iż-żmien kien qiegħed jagħmel ħafna xogħlijiet 
kemm għall-knisja10 kif ukoll għall-każini soċjali tal-Ġużeppi Farrugia (1895-1966) li ħadem il-kapsula

Imqabba. Jidher li dawn iż-żewġ anġli kienu tħallsu 
minn diversi għaqdiet fil-parroċċa li kellhom x’jaqsmu 
mad-devozzjoni lejn l-Ewkaristija, għax l-informazzjoni 
nstabet fir-reġistru tal-infiq tal-amministratur tal-
Kwaranturi Nikola Sciberras u jgħid li qed iħallas biss 
parti minnhom.11

5.	 Il-gandlieri
Fl-okkażjonijiet meta l-Ewkaristija tkun iċ-ċentru 

ta’ kollox hemm tendenza li madwar it-tabernaklu jew 
il-kapsula jitpoġġew ħafna gandlieri biex iżommu 
x-xemgħa – irridu nżommu f’moħħna dejjem li dawn 
huma drawwiet li ġejjin minn żmien meta d-dawl tax-
xemgħa kien l-unika sors ta’ dawl meta ma jkunx hemm 
ix-xemx, għalhekk il-kwantità ta’ xemgħat għandha 
wkoll fini utilitarju apparti milli devozzjonali. Fuq l-altar 
madwar il-kapsula jitpoġġew tnax-il gandlier tar-ram li 
matul is-sena jkunu fuq l-altar tar-Rużarju u fuq l-altar 
tal-Inkurunazzjoni. Dawn kienu saru fis-snin sittin meta 
nbidlu l-gandlieri kollha tal-knisja – ħlief tal-altar tal-kor 
– mill-injam għar-ram.12

Il-gandlieri li jkunu armati fil-kappellun tar-Rużarju 
madwar l-anġli huma sett ta’ tmiem is-seklu tmintax 
jew bidu tas-seklu dsatax. Għandhom preġju kbir mhux 
biss minħabba l-antikità tagħhom, imma anke minħabba 
l-iskultura fina li għandhom. Illum jintużaw fil-festi kollha 
tar-raħal ħlief fl-aħħar ġranet tal-festa ta’ Santa Marija, 
meta jitpoġġew fuq l-altar il-gandlieri li kienu saru għal 

San Innoċenzju fis-sena 1868;13 din id-drawwa jingħad 
li bdiet lejn tmiem is-seklu dsatax fuq parir ta’ Dun Salv 
Schembri.14 Kienu waslu fi stat ta’ konservazzjoni mill-
agħar u għalhekk din is-sena beda jsir ir-restawr estensiv 
u konservazzjoni fuqhom minn Omar Camilleri sabiex 
ikunu jistgħu jibqgħu jiġu apprezzati għas-snin li ġejjin.

6.	 Il-balavostri
Dawn saru fl-1995 biex jitpoġġew madwar l-altar 

maġġur fil-festi, u li eventwalment bdew jintużaw ukoll 
biex jagħlqu l-kappellun tar-Rużarju meta jintrama’ 
s-Sepulkru.

Jalla meta naraw is-Sepulkru armat, apparti milli 
nqimu lil Dak li hemm jistrieħ fih, napprezzaw ukoll il-
ġabra ta’ materjal storiku marbut ma’ diversi aspetti tal-
parroċċa li jiġbor fih.

Il-Festi Maltin għandhom storja twila u rikka fi 
tradizzjonijiet. Fis-seklu 21 naraw żieda oħra fl-istorja 
tal-festi tagħna hekk kif f’Diċembru tal-2023 dawn ġew 
miżjuda mal-lista tal-Wirt Intanġibbli tal-UNESCO.1

Il-Festi Maltin kemm-il darba ġew studjati minn 
akkademiċi bħal Prof. George Cassar2 u Dr. Charles 
Farrugia3 kif ukoll barranin bħal Jeremy Boissevain4, 
fost ħafna oħrajn. Għalkemm l-istudji tagħhom jiffukaw 
fuq diversi suġġetti sinonimi mal-festi tagħna, suġġett 
li ma tantx jiġi diskuss huma il-programmi tal-festa.

Permezz ta’ dan l-artiklu ser naqsam magħkom 
ftit informazzjoni fuq l-istorja u l-evoluzzjoni tal-
programmi tal-festa, kif ukoll kif wieħed jista’ 
jfittex b’mod effiċjenti biex isib u jagħmel użu mill-
informazzjoni siewja li ssib fihom. 

Bħal festi, il-programm tal-festa ukoll għadda mill-
evoluzzjoni. Naraw kif il-programmi kif aħna mdorrijin 
bihom illum, huma prodott riċenti. Din it-tfassila ġdida, 
f’forma ta’ ktieb bl-artikli miktuba fuq il-belt jew raħal, 
bdiet iżżid fil-popolarità għal ħabta tas-snin sebgħin. 
Dawn l-artikli huma minjiera ta’ informazzjoni li mhux 
neċessarjament ser issibha fi ktieb wieħed għaliex 
ħafna mid-drabi l-artikli li jinkitbu huma r-riżultat ta’ 
riċerka estensiva minn diversi sorsi. Jista’ jkun ukoll, 
li ċertu informazzjoni tkun ġejja f’forma ta’ intervista, 
rakkont, glossarju tat-termini jew inkella anke ritratti 
minn kollezzjonijiet privati. Peress li jiffukaw fuq 
aspetti differenti ta’ belt jew raħal partikolari, cioe’ il-
mikrostorja, dawn huma sors importanti ta’ Melitensia 
għar-riċerkaturi.5

L-iktar programm antik li qatt iltqajt miegħu huwa 
dak tal-1898 maħruġ mill-parroċċa tal-Imqabba. Dan 
il-ktejjeb kien inħareġ fl-anniversarju tat-300 sena 
mit-twaqqif tal-parroċċa tal-Imqabba6. Li għandu 
interessanti hu li apparti il-programm tal-avvenimenti 
u l-innu ddedikat li Verġni Marija, hemm ukoll tagħrif 
interessanti fuq il-parroċċa.

Oriġinarjament, il-programmi kienu jservu kemm 
bħala tifkira kif ukoll bħala mezz biex jirreklamaw il-
festa barra r-raħal biex jiġbdu iktar nies. Minħabba dan 
l-użu dawn it-tip ta’ fuljetti jissejħu effimera. Fil-fatt, 
wara il-festa, ħafna kienu jintremew jew jiġu riċiklati. 
Iżda fortunatament uħud irnexxilhom isalvaw, grazzi 
għal kollezzjonisti, arkivji parrokkjali u libreriji. 

Fost dawn il-libreriji hemm 
il-Librerija tal-Junior College 
tal-Università ta’ Malta, li 
ilha tieħu ħsieb il-proġett 
tal-Kollezzjoni Programmi 
tal-Festa7 sa mill-2019. Apparti li jinġabru dawn il-
pubblikazzjonijiet, qed isir ukoll id-diġitizzazzjoni tal-
artikli, f’aċċess liberu għar-riċerkaturi kollha. L-artikli 
jistgħu jinstabu permezz ta’ tfixxija fuq Google jew 
inkella wieħed jista’ jmur direttament fuq is-sit tar-
Repożitu Istituzzjonali l-OAR@UM – www.um.edu.
mt/library/oar.

Ir-riċerkatur jista’ jfittex għall-informazzjoni bil-
kliem muftieħ (keywords) jew skond l-awtur. Għal 
tfittxija ġenerali kull m’għandu jagħmel ir-riċerkatur 
hu li jikteb il-kliem muftieħ tiegħu fis-search box li 
tinsab fil-parti ta’ fuq tal-paġna. 

Mod ieħor kif riċerkatur jista’ jfittex hu billi juża il-
kliem muftieħ jew isem l-awturi li huma pprovduti mil-
librara mniżżla ma kull tip ta’ riżorsa, fosthom l-artikli 
mill-programmi tal-festa. Jgħin ħafna li dawn il-kliem 
muftieħ huma hyperlinked allura jekk tagħfas fuqhom, 
ir-riċerkatur jsib ir-riżorsi kollha li għandhom dawn il-
kliem muftieħ jew awtur komuni, miġbura.

Mod ieħor kif ir-riċerkatur jista’ jfittex fuq OAR@
UM hu permezz ta’ browsing. Dan huwa simili tal-ewwel 
metodu, iżda ir-riċerkatur jista’ jimraħ il-kliem muftieħ 
diġà użati u mħejjija mil-librara. Biex jagħmel dan jrid 
jagħfas fuq ‘Browse’ u jagħżel jew skond is-suġġett jew 
inkella skond il-kunjom tal-awtur, fost oħrajn.

Il-Programmi tal-Festa: 
 sors importanti ta’ Melitensia

Katja Zahra Camilleri 
B.A. (Hons)(Melit.), M.A. (Leics.)

programmi tal-festa hemm minjiera ta’ Melitensia. 
Naraw ukoll kif il-kitbiet maż-żmien bdew isiru iktar 
skond ix-xjenza tar-riċerka u li ftit ftit bdew jagħtu 
l-kontribut tagħhom akkademiċi bħal Oliver Friggieri 
u storjografi bħal Dun Ġwann Azzopardi, fost ħafna 
oħrajn. Il-programm tal-festa beda jservi bħala post 
fejn riċerkaturi, bl-iktar mod demokratiku, setgħu 
jaqsmu r-riċerka tagħhom mal-kumplament tas-soċjetà. 
Aċċess għal dan l-għarfien sar iktar faċli permezz tad-
diġitizzazzjoni u r-repożitu diġitali fejn jistgħu jinstabu 
numru mdaqqas ta’ artikli tal-festa b’aċċess liberu 
għall-benefiċċju ta’ kulħadd.

of celebration in Maltese villages’, Journal of Mediterranean 
Studies, 1(1), pp. 87-100.

	 5	 Zahra Camilleri, K. (2023). From cover to cover: the Programm 
tal-Festa as a rich resource for the Maltese researcher. Arkivju, 
14, p. 46-54

	 6	 Parroċċa Mqabba (1898) Ghat-tielet centenariu tal erezioni 
tal cnisia parrocchiali tal Imkabba fil festa solenni tal 
Gloriusa Assunzioni tal Beata Vergni Maria fis-sena tal 
1898: gabra ta notizie https://www.um.edu.mt/library/oar/
handle/123456789/103524

	 7	 Kollezzjoni Programmi tal-Festa (Facebook group): https://
www.facebook.com/groups/ProgrammiTalFesta

Jekk pereżempju trid tfittex fuq l-Imqabba tmur 
fuq ‘Browse’ imbagħad ‘Subject’. Tagħżel l-ittra ‘M’ 
u tinżel l-isfel sakemm ssib ‘Mqabba’. In-numri li jkun 
hemm fuq in-naħa tal-lemin jindikaw l-ammont ta’ 
riżorsi mniżżlin taħt dak l-Awtur jew Suġġett.

Meta tifli sew din ir-riżorsa, tinduna li f’dawn il-

JULIO & CHARLIE SACCO
Qrendi Road, Mqabba

Tel: 2168 3129
Jawguraw il-Festa t-Tajba lil Kul˙add

 jfakkru li huma jag˙mlu

Xog˙ol fl-injam ta’ kwalità g˙olja

PREZZIJIET MODERATI

57, St. Catherine Street,	 Tel: 2168 3308
Mqabba MQB 1203	 Mob: 9988 8691

Opening Hours:
Mon - Tue - Thur - Fri: 

4.00pm - 7.30pm 
Sat: 8.00am - 1.00pm

Wed: Closed

L. Micallef Steel Works 
Steel Works , Aluminum and Stainless Steel Welding

Ludvic Micallef  • MIG & TIG Welder

Mob: 9947 6932

Is-sena 2023 għandha tibqa 
mnaqqxa fl-istorja ta’pajjiżna u ta’ 
dawk l-eluf ta’ voluntiera li jaħdmu 
favur il-kommunitajiet tagħhom fl-
organizzazzjoni tal-festa tal-patrun. 
Għaliex kien proprju f’Diċembru 2023 
ġewwa l-Botswana, meta l-UNESCO 
iddikjarat l-Festa Maltija bħala Wirt 
Dinji Intanġibbli. Fl-istess sezzjoni kien 
hemm oħrajn li ngħataw dan l-unur 
fosthom il-Mużika Lirika Taljana li 
kulħadd jaf kemm hija magħrufa mad-
dinja kollha. Dan waħdu għandu jgħinha 
nifhmu aktar l-importanza u l-prestiġju 
ta’ dan l-unur li għanda jixprunana 
aktar ħalli nkomplu naħdmu favur 
dan il-patrimonju ta’ pajjiżna. Kien 
ta’ sodisfazzjon kbir mmens għal Għaqda Nazzjonali 
Każini tal-Banda li l-ħidma li wettqet fuq medda ta’ 
snin bl-għajnuna tal-Ministeru tal-Kultura, tal-Kurja, 
tal-Għaqda Maltija tal-Piroteknika u partijiet interessati 
oħra ssarraf f’dan l-Unur.

L-importanza tiżdied għaliex filwaqt li sa Diċembru 
2023 l-festa Maltija kienet ikkunsidrata bħala wirt 
nazzjonali intanġibbli, issa l-Festa Maltija ngħatat 
rikonoxximent mondjali. Dan l-unur għandu jagħmel 
kburin mhux biss lil dawk kollha involuti fil-festi imma 
anke lill-poplu Malti u Għawdxi kollu li parti minn 
dak li jagħmilna poplu issa għandu rikonoxximent 
dinji. L-unur tal-UNESCO lil Festa Maltija għandu 
ukoll jkollu ramifikazzjoni pożittiva kemm għal qasam 
turistiku ta’ kwalità imma anke għal dak kulturali 
għaliex dan l-unur huwa xhieda ukoll tal-importanza 
tal-kultura popolari. 

Għalhekk din s-sena 2024 hija l-ewwel sena li l-festa 
Maltija ser tiġi ċċelebrata bl-unur ta’ Wirt Intanġibbli 
Dinji tal-UNESCO u għandna dejjem inżommu fiċ-
ċentru taċ-ċelebrazzjonijiet tal-festa Maltija dawk 
l-elementi li jikkonstitwixxuha li tibda bil-liturġija 
reliġjuża, tkompli b’dawk esterni tal-marċi mill-baned 
tas-soċjetajiet tal-Banda tagħna, il-Piroteknika u 
l-armar tradizzjonali li jżejjen il-pjazez u t-toroq tagħna. 

Imma fuq kollox għandna naħdmu ħalli 
s-sens ta’ komunità jkompli jissaħħaħ. 
Dan ir-rikonoxximent dinji jfisser aktar 
ħidma sabiex li nagħrfu u nħarsu dawn 
l-elementi li verament jsawru l-festa 
Maltija għaliex l-UNESCO għandha 
d-dritt li kull perjodu ta’ snin titlob 
rapport u tagħmel il-verifiki b’mod 
indipendenti sabiex tara li l-elementi li 
fuqhom il-festa Maltija ġiet mogħtija dan 
ir-rikonoxximent dinji ferm prestiġjuż 
jibqgħu ħajjin u b’saħħithom.

Biex dan isir hemm ħtieġa li jkun 
hemm diskussjoni serja u konkreta sabiex 
dawk l-attivitajiet li ma jagħmlux ġieh 
lil-festa Maltija u oħrajn esterni li għad-
dirittura qiegħdin joħonqu l-elementi 

vera li jsawru l-festa jkun hemm regolamentazzjoni 
stretta għaliex mhux ġust li eluf ta’ voluntiera li 
jaħdmu qatigħ is-sena kollha jaraw l-impenn tagħhom 
jintilef proprju għaliex hemm min japprofitta ruħu u 
jorganizza attivitajiet u jużaw mezzi li ma għandhom 
x’jaqsmu xejn mal-festa Maltija. Irridu nuru li dak li 
huwa patrimonju malti u li issa anke patrimonju dinji 
jiġi protett u msaħħaħ bil-fatti.

Għalhekk ejja lkoll flimkien naħdmu ħalli l-festi 
tagħna jibqgħu jingħataw libsa xierqa kemm lill-aspett 
reliġjuż li huwa s-sisien ta’ kull festa imma ukoll l-qima 
u ċelebrazzjoni popolari u komunitarja li tagħmilna 
Għawdxin u Maltin. Ma għandniex nħallu li s-sinifikat 
sabiħ tal-festi Maltin u Għawdxin kważi jintilef 
minħabba interessi u elementi oħra li ma għandhom x 
jaqsmu xejn mal-festa tagħna. Dan nistgħu nagħmluh 
billi nkunu aħna stess li nixprunaw is-sabiħ u nbiegħdu 
mill-festi tagħna dak kollu li ma jagħmlilniex ġieh lilna 
bħala poplu. Irridu jkollna l-kuraġġ u d-determinazzjoni 
sabiex aħna bħala poplu matur u responsabbli u b’veru 
sens ta’ appartenza naraw li i l-festi tagħna jibqgħu 
okkażjoni ta’ qima reliġjuża u kommunitarja nadifa u 
inklussiva. 

F’ismi u f’isem l-Eżekuttiv tal-Għaqda Nazzjonali 
Każini tal-Banda nawgura festa sabiħa u xierqa.

Messaġġ tal-Għaqda Nazzjonali 
Każini tal-Banda

Avv. Noel Camilleri 
President tal-Għaqda Nazzjonali Każini tal-Banda

Mariano’s
Garage
Mariano D’Amato

Spraybooth painting
Insurance Approved
M: 99873335
E: marianodamato87@gmail.com
A: Baldacchino Garage Complex, New Street in Valletta Road, Żurrieq

Fost it-titoli li bihom imżejna, 
O Reġina tal-art u tas-sema, 
Għalina dak ta’ “Santa MARIJA” 
Huwa l-oħla li qatt instema’

Miegħek aħna ntrabatna, 
Sa mill-ibgħad żminijiet, 
Bqajt inti d-dawl tagħna, 
Anki fl-eqqel dlamijiet.

Kemm ħabbewk missirijietna, 
Biex Patruna lilek ħatruk, 
Ta’ dawn il-gżejjer ċkejkna, 
Bħalhom aħna bqajna ngħożżuk

U kull sena f’nofs Awwissu, 
Sabiex lilek nonoraw, 
Festi kbar aħna nagħmlulek, 
Ma’ Malta kollha niċċelebraw

Għax aħna lkoll ulied l-Assunta, 
Lilha nagħtu kull foħrija, 
U flimkien ninfexxu fl-għajta 
Viva Santa Marija.

Santa Marija

George Grech 

7:00

Jekk hemm mara li fittxet l-imħabba 
u li għexet l-imħabba bis-sħiħ, 
minn xbubitha sa tlugħha fis-sema 
fejn issaltan mal-Iben rebbieħ,

Hija x-xbejba li għażel l-Imgħallem 
biex tkun Ommu u Omm il-bnedmin, 
bla ma qatt terfa’ rasha w titkabbar 
għax Hi t-tarka tal-foqra, iċ-ċkejknin.

Mindu daħal ġo darha l-Arkanġlu 
u ħabbrilha li Hi se ssir Omm, 
u se tkun l-Omm tal-Prinċep tas-sema, 
żammet kollox fil-qalb, xejn bil-fomm.

Talbet ’l Alla b’tant ħrara w foħrija 
għad li qajl setgħet taqbad xi ħjiel 
tal-misteru li ħaddnet b’imħabba 
u ġarritu f’kull pass u f’kull xkiel,

fit-triq kiefra tat-tlajja’ f’bard l-iġbla 
meta jaħkem id-dlam tal-uġigħ 
u tiddellel fil-bogħ’d it-tifsira 
tat-tbatija b’dulur kbir qatigħ!

Imma għal min bħalha jemmen ta’ veru 
bla ma jaħrab kif jilmaħ l-abbiss, 
it-tifsira tissawwar, tinġabar 
f’xbieha waħda, il-ħaruf, Kurċifiss,

li Marija lemħitu f’kalvarju, 
mhux imżejjen u mdawwar bil-glorja, 
kif narawh fuq l-artali fil-knejjes, 
qalb id-deh’b qed ikanta l-vittorja,

imma mdemmi u msammar ma’ għuda, 
qed jissielet għan-nifs kull mument, 
bħal tant ħutna jitħabtu fil-gwerra, 
mikdudin f’ħalq in-nar tat-turment;

jgħajjat ’l Ommu u lilna l-midinba, 
biex nilqgħuha b’Omm tagħna l-bnedmin, 
mhux bid-dagħa u l-kliem iebes li jwaħħax, 
iżda bl-għaqda, ir-rispett u t-twemmin.

Għaliex b’demmu Hu ħallas għalina 
sabiex jifdi ’l kulħadd minn kull żmien, 
bla qagħad jagħżel lil dawk li tawh qima 
biex jingħoġob mat-twajba għall-qawmien.

L-istess iben l’Erodi ried joqtol 
meta kien għadu ċkejken tarbija 
u għalhekk ried iqarraq bil-Maġi, 
u tant trabi tneħħew f’wied tad-dmija;

l-istess iben li tħallat mal-kotra, 
’l-pubblikani kiel għandhom bħall-ħbieb 
u dilkitu biż-żejt mara żienja 
waqt li l-ilsna s-semm xerrdu bħas-sriep.

Kien ukoll l-istess iben li beka, 
meta ra ’l sieħbu Lazzru midfun 
u mar qajmu mill-mewt bħal bint Ġajru, 
bħalma sikket lill-baħar-iljun.

Kif immela qatt seta’ jaċċetta 
l-għażiża Ommu titħassar f’irmied 
u tistenna sal-aħħar tad-dinja 
biex ġisimha jħoss l-art tas-smewwiet?

Iżd’għollieha bir-ruħ u bil-ġisem 
kif kien jixraq lil Omm il-Ħallieq 
u kif nemmnu mhux biss għax hi Domma, 
’mma għax Hi Ommna, id-dawl taż-żerniq:

Omm id-dinja u Omm Malta tagħna, 
Omm l-Imqabba, raħalna l-għażiż, 
fost l-irħula u l-bliet ta’ gżiritna 
li b’Patruna għażlu l-isem qaddis

tal-Assunta, is-Sultana tal-anġli, 
tal-appostli, il-martri, il-profeti, 
tad-dixxipli, il-lajċi, l-Insara, 
kewkba tleħħ fl-univers mal-pjaneti.

Omm iż-żgħażagħ, it-tfal u l-anzjani, 
Omm l-adulti, in-nanniet, ġenituri, 
immigranti, turisti w ħaddiema,  
għal din l-Omm m’hemmx partiti w kuluri;

Lil Santa Marija Omm Tagħna, 
il-Mara Rebbieħa li Ħabbet Tassew

Stefano Ancilleri 

SILVIO’S

11, Triq il-KataniΩ, Ûebbu© - 
Malta

For all types of chairs, stools, armchairs and tables

Chairs and tables 

FOR HIRE
Telephones:

2146 8982, 2146 1683
Mob: 9945 4333

m’hemmx fruntieri ta’ razza jew oħra, 
reliġjon jew xi klassi soċjali, 
tkun xi tkun anki l-orjentazzjoni, 
tilqgħek dejjem b’imħabba leali.

Għal din l-Omm ħadd mhu piż jew ħmerija, 
li tarmih sabiex tgħix b’kumdità, 
jew biex teħles kemxejn mill-problemi, 
kapriċċ żejjed ħdejn ftit onestà.

Jekk pazjent moribond f’qiegħ ta’ sodda, 
jekk tarbija tistenna t-twelid, 
priġunier illi ntrikeb mill-vizzju, 
jew ħabib iżolat, eremit.

Jekk taf min qata’ qalbu mill-ħajja 
u qed jara biss ċpar riesaq lejh, 
jikkontempla hux aħjar li jtemm ħajtu, 
hemm din l-Omm lesta tkun wieqfa ħdejh.

Jekk omm tilfet tarbija f’twelidha, 
jew missier jixtieq jgħannaq l-ulied 
għax il-pika ċaħħditu minn demmu 
u qed jibki kuljum il-ġerħiet.

Jekk pajżana ġiet f’lejl vjolentata 
biex iċċedi avvanzi bla ġieħ, 
w qed tistkerrah ġisimha fil-mera, 
hemm din l-Omm lesta tfejjaq l-uġigħ;

jew suldat qed jiġġieled fil-gwerra 
għax mibgħut jiddefendi l-pajjiż 
bla ma jaf hux se jara l-familja, 
hemm din l-Omm lesta terfa’ kull piż.

Omm it-trabi mneħħija f’ġuf ommhom, 
Omm il-vittmi tal-gwerer bla ruħ, 
Omm in-nisa w l-irġiel vjolentati, 
Omm ix-xjuħ solitarji, bla wċuħ.

Omm in-nisa sfruttati w stuprati 
bla ma daqu l-imħabba tassew, 
bħall-irġiel illi jibżgħu jitkellmu 
u minflok jgħaddsu rashom, jinħbew!

Din l-Omm biss tista’ tifhem dan kollu 
u terfgħalna għajnejna mid-dmugħ 
biex inħarsu lil hinn mill-Qorriegħa, 
għax Hi l-Omm illi ddawwal l-imħuħ,

u tnebbaħna b’jum ġdid, b’ħajja ġdida, 
f’art imwiegħda fejn jaħkem is-sliem, 
mhux ir-regħba, il-firda, il-mibegħda, 
forsi l-mewt issir ħolma, mhux tmiem.

Is-6 ta’ Lulju 2024

It-Tnejn, 29 ta’ Lulju
		  Wara l-Quddiesa tas-6.00pm, isir il-ħruġ 

tal-vara minn niċċa.

It-Tlieta, 30 ta’ Lulju
Bidu tal-Kwindiċina 
	 6.30pm	 Quddiesa Solenni, talba tal-Kwindiċina, 

innu u ċelebrazzjoni Ewkaristika. Imexxi 
r-Rev. Dun Blake Camilleri.

L-Erbgħa, 31 ta’ Lulju
Jum is-Soċji u l-Benefatturi 
	 6.30pm	 Quddiesa, talba tal-Kwindiċina, innu 

u ċelebrazzjoni Ewkaristika. Imexxi 
r-Rev. Dun Andrew Zammit.

Il-Ħamis, 1 t’Awwissu
Jum iż-Żgħażagħ
	 6.30pm	 Quddiesa, talba tal-Kwindiċina, innu u 

ċelebrazzjoni Ewkaristika. Imexxi ir-
Rev. Kan. Dr. Jonathan Farrugia.

Il-Ġimgħa, 2 t’Awwissu
Jum l-Għaqdiet Reliġjużi u l-Fratellanzi 
	 6.30pm	 Quddiesa, talba tal-Kwindiċina, innu 

u ċelebrazzjoni Ewkaristika. Imexxi 
r-Rev. Dun Blake Camilleri.

Is-Sibt, 3 t’Awwissu
Jum il-Ħaddiema tan-Nar
	 6.30pm	 Quddiesa b’suffraġju għall-membri u 

dilettanti tan-nar. Talba tal-Kwindiċina, 
innu u ċelebrazzjoni Ewkaristika. Imexxi 
r-Rev. Dun Andrew Zammit.

Il-Ħadd, 4 t’Awwissu
Jum is-Saċerdoti u r-Reliġjużi 
	 6.30pm	 Quddiesa, talba tal-Kwindiċina, innu 

u ċelebrazzjoni Ewkaristika. Imexxi 
r-Rev. Dun Blake Camilleri. 

It-Tnejn, 5 t’Awwissu
Jum il-Morda u l-Anzjani 
	 6.30pm	 Quddiesa bl-għoti tal-Griżma tal-

Morda, talba tal-Kwindiċina, innu u 
ċelebrazzjoni Ewkaristika. Imexxi r-Rev. 
Dun Andrew Zammit.

It-Tlieta, 6 t’Awwissu
Jum il-Familji 
	 6.30pm	 Quddiesa bis-sehem tal-familji. Talba 

tal-Kwindiċina, innu u ċelebrazzjoni 
Ewkaristika. Imexxi r-Rev. Dun Blake 
Camilleri.

L-Erbgħa, 7 t’Awwissu
Jum it-Tfal
	 6.00pm	 Preżentazzjoni tat-tfal lill-Madonna. 
	 6.30pm	 Quddiesa bis-sehem tat-tfal tal-

parroċċa. Talba tal-Kwindiċina, innu 
u ċelebrazzjoni Ewkaristika. Imexxi 
r-Rev. Dun Blake Camilleri.

Il-Ħamis, 8 t’Awwissu
Tifkira tal-Mejtin 
	 6.30pm	 Quddiesa b’suffraġju għall-mejtin tal-

parroċċa, speċjalment dawk li ħallewna 
matul l-aħħar sena. Mistiedna l-qraba u 
l-ħbieb tagħhom. Talba tal-Kwindiċina, 
innu u ċelebrazzjoni Ewkaristika. Imexxi 
r-Rev. Dun Andrew Zammit.

Il-Ġimgħa, 9 t’Awwissu
Ħruġ Solenni tal-Vara fuq iz-zuntier
	 6.30pm	 Quddiesa kantata, talba tal-Kwindiċina, 

innu u ċelebrazzjoni Ewkaristika. 
	 7.30pm	 Ħruġ tal-Vara ta’ Santa Marija fuq iz-

zuntier tal-Knisja Parrokkjali. Wara 
jitkanta l-innu Ave Maris Stella u 
l-Antifona. Imexxi r-Rev. Dun Blake 
Camilleri.

Is-Sibt, 10 t’Awwissu
Jum il-Vokazzjonijiet 
		  Quddiesa kantata, talba tal-Kwindiċina, 

innu u ċelebrazzjoni Ewkaristika. Imexxi 
r-Rev. Kan. Dun James Saydon, direttur 
taċ-Ċentru tal-Vokazzjonijiet.

Festa Titulari 2024

Santa Marija 
Ċelebrazzjonijiet fil-Knisja

Il-Ħadd, 11 t’Awwissu
L-Ewwel Jum tat-Tridu 
	 6.30pm	 Quddiesa Solenni. Jippriedka l-Kan. 

Dun Stefan Galea.
		  Wara talba tal-Kwindiċina, innu, Salve 

Reġina, Litanija, Antifona, ċelebrazzjoni 
Ewkaristika. Imexxi r-Rev. Dun Andrew 
Zammit.

It-Tnejn, 12 t’Awwissu
It-Tieni Jum tat-Tridu 
	 8.00am	 Quddiesa bil-kant
	 6.30pm	 Quddiesa Solenni. Jippriedka l-Kan. Dun 

Stefan Galea. Wara talba tal-Kwindiċina, 
innu, Salve Regina, Litanija, Antifona, 
ċelebrazzjoni Ewkaristika. Imexxi r-Rev. 
Kan Dr. Jonathan Farrugia.

It-Tlieta, 13 t’Awwissu
It-Tielet Jum tat-Tridu 
	 8.00am	 Quddiesa bil-kant
	 6.30pm	 Quddiesa Solenni. Jippriedka l-Kan. Dun 

Stefan Galea. Wara talba tal-Kwindiċina, 
innu, Salve Reġina, Litanija, Antifona, 
ċelebrazzjoni Ewkaristika. Imexxi r-Rev. 
Dun Blake Camilleri.

L-Erbgħa, 14 t’Awwissu
Lejlet il-Festa
	 8.00am	 Quddiesa Solenni. Wara jitkanta t-Te 

Deum u l-Antifona Beata Mater. Imexxi 
r-Rev. Dun Blake Camilleri.

	 6.30pm	 Transulazzjoni Solenni tar-Relikwa minn 
Triq id-Duluri għall-kappella tad-Duluri 
fejn isir l-inċensar tar-Relikwa u t-talb. 
It-transulazzjoni tgħaddi mit-Triq tan-
Nofs għal ħdejn il-Każin ta’ Santa Marija 
u tidħol fil-Knisja. Wara titkanta is-Salve 
Reġina, Quddiesa kantata u ċelebrazzjoni 
Ewkaristika. Imexxi l-funzjonijiet kollha 
Mons. Alfred Vella, direttur tal-Uffiċċju 
Żwiġijiet tad-Djoċesi.

Il-Ħamis, 15 t’Awwissu
Jum il-Festa 
		  Quddies: 7.00am, 9.15am, 11.15am, 

5.00pm
	 9.15am	 Quddiesa konċelebrata mmexxija mill-

Kappillan ir-Rev. Dun Blake Camilleri. 
Jinseġ il-Paniġierku Mons. Carmelo 
Refalo.

	 6.00pm	 Għasar Solenni
	 7.15pm	 Ħruġ tal-Purċissjoni mmexxija mir-Rev. 

Dun Blake Camilleri.
	 10.15pm	 Dħul tal-purċissjoni, Antifona, 

ċelebrazzjoni Ewkaristika u bews tar-
relikwa.

Il-Ħamis, 22 t’Awwissu
L-Ottava tal-Festa 
	 6.30pm	 Quddiesa, reposizzjoni tar-relikwa, Te 

Deum u ċelebrazzjoni Ewkaristika. 
Imexxi r-Rev. Dun Blake Camilleri.

Tkun ħaġa sabiħa li matul dawn il-ġranet tal-festa, 
wieħed isib ħin biex jersaq lejn is-sagrament tal-qrar.

N.B. Il-mużika tat-tridu, lejlet u nhar il-festa 
tkun taħt id-direzzjoni tas-Surmast Silvio Zammit

Opening Hrs 

Mon-Fri 4.00 Pm—7.00 Pm  

Sat 9.00 Am—12.00 Pm 

For appointments Call on 

T: 21642744   M: 79478259 

Computer Repairs & Formats 

Notebook Repairs & Formats 

Printer Repairs 

Tablet & Mobile repairs 

Data Back-up 

Major Notebook Brands for Sale 

Watch TV over internet 
Summer heat Is Coming. 

Prevent your Notebook damage from Overheating. 

Computer Upgrades starting from € 200.00 

Computer systems starting from € 325.00 

All in One Printer Starting from € 69.00 

Notebooks Starting from € 325.00 

Blue Grotto Avenue Zurrieq 

Internet Problem @ home. 

We have a solution 

120 FESTA 2024Soċjetà Santa Marija u Banda Re Ġorġ V – L-Imqabba



Magri
SHOP

DIAMOND JUBILEE SQUARE, MQABBA

Mob: 7972 9699 - 7929 7334

& VEGETABLE

For the best quality
of fresh and frozen meat

Opening Hours:
Tuesday: 7.00am ‐ 5.00pm
Wednesday: 7.00am ‐ 5.00pm
Friday: 7.00am ‐ 5.00pm
Saturday: 7.00am ‐ 1.00pm
Sunday: 7.00am ‐ 12.00pm (Vegetables)

7988 9688 - 9959 3270

It-Tlieta, 30 ta’ Lulju
Bidu tal-Kwindiċina
	 8:00pm 	 Mixegħla tal-faċċata tal-knisja u tal-

faċċata tas-Sede tas-Soċjetà Santa Marija 
u Banda Re Ġorġ V.

	 8:00pm	 Lejla Maltija fil-pjazza ta’ quddiem il-
Każin. Divertiment ma The Egg Heads.

Matul il-ġranet tal-Kwindiċina
	 8:00pm	 Mixegħla tal-porta tal-knisja u l-faċċata 

tas-Sede tas-Soċjetà Santa Marija u Banda 
Re Ġorġ V.

L-Erbgħa, 7 t’Awwissu
Jum it-Tfal
	 7:15pm	 Il-Banda Re Ġorġ V taħt id-direzzjoni 

ta’ Mro David Agius tagħmel marċ li 
jibda minn quddiem is-Sede tas-Soċjetà, 
jgħaddi għal Triq San Bażilju, Triq San 
Mikiel, Triq id-9 ta’ April 1942, Triq 
Karmenu Ciantar, Triq il-Konvoj ta Santa 
Marija, Triq L-Isptar, Pjazza tal-Knisja u 
jintemm quddiem is-sede tas-Soċjetà.

Il-Ġimgħa, 9 t’Awwissu
Ħruġ Solenni tal-Vara fuq iz-zuntier
	 7:30pm	 Il-Banda Re Ġorġ V taħt id-direzzjoni 

ta’ Mro David Agius tilqa’ l-vara Titulari 
u artistika tal-Patruna ta’ raħalna Santa 
Marija fuq iz-zuntier tal-knisja permezz 
tal-Ave Marija u innijiet Marjani. Inħeġġu 
lil kulħadd sabiex wara ninġabru lkoll fil-
knisja għal funzjoni qasira.

	 8:30pm	 Il-Banda Re Ġorġ V tkompli b’daqq ta’ 
marċi brijużi miz-zuntier u tkompli għal 
Pjazza tal-Knisja, Triq Santa Katerina, 
Triq il-Pal, Triq it-Troll, Misraħ il-
Missjoni ż-Żgħira, Triq il-Madonna tal-
Ġilju, Triq id-Duluri, Triq il-Parroċċa, 
għall-Pjazza tal-Knisja, Triq San Bażilju 
u jintemm quddiem is-sede tas-Soċjetà.

Is-Sibt, 10 t’Awwissu
Jum il-Banda
	 8:15pm	 Il-Banda Re Ġorġ V taħt id-direzzjoni tas-

Surmast direttur tagħha Mro David Agius, 

tagħmel marċ li jibda minn ħdejn il-Bini 
Muniċipali tal-Kunsill għall-Pjazza tal-
Knisja, Triq San Bażilju u jintemm fil-
Pjazza quddiem il-Każin. Wara l-Banda 
tagħti bidu għall-Kunċert Vokali u 
Strumentali annwali tagħha.

	 9.00pm	 Wara li nassistu għall-wasla tal-
mistednin distinti, il-Banda Re Ġorġ V 
dejjem taħt id-direzzjoni ta’ Mro David 
Agius, tagħti bidu għall-Programm 
Strumentali fuq il-planċier. Wara jsir 
riċeviment għall-mistednin distinti, soċji, 
benefatturi u partitarji kollha, fejn jsiru 
preżentazzjonijiet lis-Soċjetà. 

Il-Ħadd, 11 t’Awwissu
L-Ewwel Jum tat-Tridu
	 8:30pm	 Il-Banda San Ġużepp ta’ Ħal Kirkop 

taħt id-direzzjoni ta’ Mro Brian Cassar 
tagħmel marċ li jibda minn quddiem il-
Każin u jkompli kif ġej: Pjazza Tal-Knisja, 
Triq Karmenu Ciantar, Triq in-Nazzarenu, 
Triq Dun Geraldu Mangion, Triq il-
Katakombi, Triq Ħal Kirkop, Triq Santa 
Katerina, Triq Ix-Xriek, Triq il-Madonna 
tal-Ġilju, Triq id-Duluri, Triq il-Parroċċa, 
Triq San Bażilju u Pjazza tal-Knisja u 
jintemm quddiem is-sede tas-Soċjetà.

It-Tnejn, 12 t’Awwissu
It-Tieni Jum tat-Tridu
	 8:30pm	 Il-Banda Tal-Karmnu tal-Balluta taħt id-

direzzjoni ta’ Mro Nicholas Vella tagħmel 
marċ li jibda minn quddiem is-Sede tas-
Soċjetà u tkompli tallegrana b’sett ta’ 
marċi brijużi għal Triq Karmenu Ciantar, 
Triq il-Konvoj ta’ Santa Marija, Triq 
Barrieri, Triq Ħarriġiet, Misraħ il-Fidwa, 
Triq San Mikiel, Triq San Bażilju, Pjazza 
tal-Knisja Triq il-Pjazza tal-Knisja u 
jintemm fil-Pjazza quddiem is-sede tas-
Soċjetà. 

It-Tlieta, 13 t’Awwissu
It-Tielet Jum tat-Tridu
	 8:30pm	 Il-Banda Re Ġorġ V taħt id-direzzjoni 

ta’ Mro David Agius tagħmel il-marċ 

Festa Titulari 2024

Santa Marija 
Programm Festi Esterni

tradizzjonali tagħha fost il-briju kbir u 
l-ispettaklu li ħejjew għalina s-Sezzjoni 
Żgħażagħ. Il-marċ jibda minn quddiem is-
Sede tas-Soċjetà għal Triq Santa Katerina, 
Triq il-Kileb, Triq iċ-Ċavi, Triq Mikelanġ 
Sapiano, Triq il-Konvoj ta Santa Marija, 
Triq il-Qattara, Triq San Mikiel, Triq San 
Bażilju. 

		  Bħas-soltu, jakkumpanja l-marċ il-briju 
tas-soċji u partitarji. Wara l-marċ jingħata 
bidu għal spettaklu kbir li jinkludi filmati 
awdjoviżivi u spettaklu mħejji mis-
Sezzjoni Żgħażagħ b’kollaborazzjoni mal 
Għaqda tan-Nar ta l-istess Soċjetà, fil-
Pjazza quddiem is-Sede tas-Soċjetà.

L-Erbgħa, 14 t’Awwissu
Lejlet il-Festa
	 8:00pm	 Il-Banda San Mikiel ta’ Ħaż-Żabbar taħt 

id-direzzjoni ta’ Mro Matthew Grech 
tibda programm Mużikali fuq il-planċier 
quddiem is-sede tas-Soċjetà.

	 9:30pm	 Il-Banda San Mikiel ta’ Ħaż-Żabbar taħt 
id-direzzjoni ta’ Mro Matthew Grech 
tagħmel marċ li jibda’ minn ħdejn is-
Sede tas-Soċjetà għal Pjazza tal-Knisja, 
Triq Santa Katerina, Triq il-Kileb, Triq il-
Konvoj ta Santa Marija, Sqaq L-Isptar u 
jispiċċa Triq Karmenu Ciantar. 

Il-Ħamis, 15 t’Awwissu
L-Għid tal-Assunta
	 1:00pm	 Il-Banda Re Ġorġ V taħt it-tmexxija 

ta’ Mro David Agius, tagħmel il-marċ 
tradizzjonali ta’ filgħodu li jibda minn 
quddiem is-sede tas-Soċjetà u jkompli 
għal Triq San Bażilju, Triq Valletta, Triq 
il-Fjuri, Triq il-Parroċċa u jintemm fil-
Pjazza quddiem is-sede tas-Soċjetà. 

	 7:00pm	 Il-Banda Queen Victoria taż-Żurrieq, taħt 
it-tmexxija ta’ Mro Mauro Farrugia tibda 
marċ minn ħdejn is-sede tas-Soċjetà u 
jgħaddi għal Triq San Bażilju, Pjazza 
tal-Knisja. Tidħol fiz-zuntier tal-knisja 
u tilqa’ l-ħruġ tal-Vara artistika ta’ Santa 
Marija b’innijiet Marjani fejn flimkien 
mas-Sopran Francesca Cassar, issellem 
lill-Madonna bid-daqq tal-‘Ave Marija’.

	 8:45pm	 Hekk kif il-Vara tasal quddiem il-Każin 
tas-Soċjetà tagħna, il-Banda Queen 
Victoria taż-Żurrieq, taħt it-tmexxija ta’ 
Mro Mauro Farrugia, tesegwixxi l-Innu 
l-kbir ‘Lil Marija Mtellgħa s-Sema’, 
kompożizzjoni tal-maħbub u qatt minsi 

eks-Surmast il-Kav. G. Martin, fuq 
versi ta’ Patri J.M. Ghigo SJ. Ikantaw il-
Baritonu Louis Cassar, it-Tenur Joseph 
Aquilina kif ukoll il-Kor Bel Canto taħt 
id-direzzjoni ta’ Mro Herman Farrugia 
Franz. Wara, bis-sehem tal-istess kor, 
jiġi esegwit l-Innu Marċ Popolari ‘Marija 
Assunta’, kliem u mużika tal-mibki Mro 
Leonard Farrugia. L-istess banda tkompli 
bil-Programm Strumentali tagħha sakemm 
jasal il-ħin tad-dħul tal-purċissjoni meta 
terġa’ ssellem lil Ommna Marija Assunta 
bid-daqq tal-‘Ave Marija’.

	 10:30pm	 Wara l-Barka Sagramentali u 
r-ringrazzjament kollettiv fil-knisja mill-
Għaqda tan-Nar Santa Marija, il-Banda 
Re Ġorġ V tagħlaq il-festa b’marċ qasir li 
jintemm quddiem is-Sede tas-Soċjetà.

Il-Ħamis, 22 t’Awwissu 
L-Ottava tal-Festa
	 7:30pm	 Mixegħla tal-faċċata tal-knisja kif ukoll 

tas-Sede tas-Soċjetà Santa Marija u Banda 
Re Ġorġ V. Nagħlqu l-Festa ta’ din is-sena 
b’ikla u divertiment quddiem is-Sede tas-
Soċjetà.

Is-Soċjetà Santa Marija 
u Banda Re Ġorġ V 

tħeġġeġ lill-partitarji kollha
jieħdu sehem 

fil-marċi tal-festa, 
filwaqt li jobdu

l-istruzzjonijiet mogħtija lilhom 
mill-membri tal-kumitat

MICHAEL BEZZINA
Għal ikliet bejn il-ħbieb 

f ’atmosfera sabiħa
Mob: 7991 4088

D. Borg
BUILDING CONTRACTOR

MOB: 9988 0843

It-Tlieta, 30 ta’ Lulju
Bidu tal-Kwindiċina
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 7:15pm	 Murtali tal-bomba, kaxxa infernali u 

murtaletti.

Il-Ġimgħa, 9 t’Awwissu
Ħruġ tal-Vara Titulari fuq iz-zuntier
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 7:30pm	 Mal-ħruġ tal-Vara Titulari fuq iz-

zuntier isir ħruq ta’ salut, musketterija, 
kaxxa infernali u murtaletti bil-logħob.

	 9:30pm	 Ħruq ta’ murtali tal-beraq pront u tal-
kulur.

	 11:00pm	 Ħruq ta’ musketterija ma’ tmiem il-
marċ. Wara jsir ħruq ta’ logħob tan-nar 
tal-art.

Il-Ħadd, 11 t’Awwissu
L-Ewwel Jum tat-Tridu
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 8:15pm	 Mal-Barka Sagramentali fi tmiem 

il-funzjoni tat-Tridu jsir ħruq ta’ 
musketterija u murtaletti bil-logħob.

	 9:15pm	 Ħruq ta’ murtali tal-beraq pront u tal-
kulur.

	 11:30pm	 Ħruq ta’ musketterija ma’ tmiem il-
marċ u wirja ta’ logħob tan-nar tal-art.

It-Tnejn, 12 t’Awwissu
It-Tieni Jum tat-Tridu
		  Kollox bħall-jum ta’ qabel.

It-Tlieta, 13 t’Awwissu
It-Tielet Jum tat-Tridu
		  Kollox bħall-jum ta’ qabel.

L-Erbgħa, 14 t’Awwissu
Lejlet il-Festa
	 9:30am	 Mad-daqq tat-Te Deum ikun hemm 

ħruq ta’ musketterija, kaxxa infernali 
u diversi murtaletti bil-logħob.

	 11:45am	 Ħruq ta’ murtali tal-bomba u murtaletti 
bil-logħob.

	 6:30pm	 Kif tibda t-Translazzjoni solenni tar-
Relikwa jkun hemm ħruq ta’ salut, 
kaxxa infernali u wirja kbira ta’ settijiet 
ta’ murtaletti bil-logħob.

	 9:45pm	 Jingħata bidu għall-ispettaklu kbir u 
innovattiv ta’ logħob tan-nar tal-ajru 
sinkronizzat mal-mużika li jinkludi 
salut, bombi sinkronizzati, blalen 
u disinni, sfejjer, baraxxijiet kbar 
u spettakolari, it-Torri tad-Dawl, 
settijiet ta’ murtali tradizzjonali tal-
beraq pront, beraq tal-kulur, beraq bil-
logħob u murtali tal-kulur. Ix-xogħol 
sinkronizzat se jinħaraq bis-sistema 
kompjuterizzata FireOne.

	 11:30pm	 Wirja kbira ta’ logħob tan-nar tal-art 
oriġinali u mekkanizzat.

Il-Ħamis, 15 t’Awwissu
L-Għid tal-Assunta
	 9:30am	 Mad-daqq tal-Glorja jkun hemm ħruq 

ta’ murtali tal-bomba, kaxxa infernali 
u murtaletti bil-logħob.

	 10:30am	 Mad-daqq tas-Santu jkun hemm ħruq 
ta’ murtali tal-bomba.

	 11:45am	 Ħruq ta’ murtali tal-bomba 
akkumpanjat mid-daqq tas-sirena, 
segwit minn ħruq ta’ murtaletti bil-
logħob.

	 7:15pm	 Waqt il-ħruġ tal-Purċissjoni bil-
vara titulari u artistika ta’ Santa 
Marija mnaqqxa fl-injam u mogħnija 
b’pedestall tal-fidda, jiġi sparat salut. 
Hekk kif il-vara devota tal-Patruna 
tal-Imqabba toħroġ fuq iz-zuntier 
u tindaqq l-‘Ave Maria’, tinħaraq 
musketterija u kaxxa infernali 
spettakolari li se tkun tinkludi ħafna 
baraxxijiet u logħob ieħor, li tkun 

Festa Titulari 2024

Santa Marija 
Programm Pirotekniku

maħruqa bis-sistema kompjuterizzata 
FireOne. Wara l-kaxxa infernali jkun 
hemm wirja kbira ta’ murtaletti bil-
logħob li jakkumpanjaw il-purċissjoni. 

	 9:00pm	 Hekk kif jiġi esegwit l-Innu lil Santa 
Marija Mtellgħa s-Sema wara li l-Vara 
Titulari tkun waslet quddiem is-sede 
tas-Soċjetà Santa Marija, isir ħruq 
ta’ kaxxa infernali, murtali tal-beraq 
pront u tal-kulur.

	 10:00pm	 Hekk kif il-purċissjoni bil-vara tal-
Patruna tal-Imqabba tkun se tidħol, 
isir ħruq ta’ kaxxa infernali tal-kulur.

	 10:15pm	 Mad-dħul tal-purċissjoni bil-vara tal-
Patruna tal-Imqabba isir ħruq ta’ nar 
minn fuq il-bejt tas-Sede tas-Soċjetà. 
Wara, fil-Knisja, tingħata l-Barka 
Sagramentali flimkien mal-partitarji u 
dawk kollha involuti fil-logħob tan-nar 
bħala ringrazzjament lil Santa Marija.

Il-Ħamis, 22 t’Awwissu
L-Ottava tal-Festa
	 6:00pm	 Mal-ħruġ tal-purċissjoni tar-

Reposizzjoni tar-Relikwa tinħaraq 
musketterija.

Nota mill-Bord Editorjali
Bħas-snin ta’ qabel, dan ix-xogħol kollu sar bis-saħħa tal-membri tal-Għaqda tan-Nar Santa Marija. F’isem 

il-Kumitat Eżekuttiv, nieħdu din l-opportunità biex f’isem is-soċji u l-partitarji kollha, nirringrazzjaw lill-
membri kollha ta’ din l-Għaqda tan-Nar kif ukoll lil kull min għen sabiex jittella’ dan il-programm vast ta’ 
logħob tan-nar. Jalla jkollhom is-sodisfazzjon sħiħ ta’ xogħolhom u nitolbu biex Santa Marija tħarishom waqt 
ħidmiethom fil-kmamar tan-nar u wkoll waqt il-ħruq.

L-Għaqda tan-Nar Santa Marija hija r-rebbieħa tal-Ewwel Kampjonat Internazzjonali tan-Nar ta’ Malta li 
sar fl-2006 fil-Port il-Kbir, filwaqt li sena wara ġiet inkurunata wkoll bir-rebħ tal-Kampjonat Dinji tan-Nar 
‘Caput Lucis’ f’Ruma, l-Italja. Fl-2010 l-Għaqda Nar tal-Art Santa Marija rebħet il-Festival Nazzjonali tan-
Nar tal-Art fuq il-Fosos tal-Furjana. Fl-2014, l-Għaqda tan-Nar kompliet iżżid il-kullana ta’ suċċessi permezz 
tal-premju tal-Artiġjanat, għal xogħol innovattiv. Fis-sena 2019, is-Soċjetà Santa Marija u Banda Re Ġorġ V 
tal-Imqabba flimkien mal-Għaqda tan-Nar Santa Marija ġiet mogħnija bl-unur Wirt Artistiku 2019.

L-Għaqda tan-Nar Santa Marija tal-Imqabba 
tirringrazzja mill-qalb 

lil kull membru fi ħdanha tas-servizz kbir kemm fin-Nar tal-Ajru u tal-Art  li jagħtu 
b’tant dedikazzjoni u mħabba 

b’risq l-istess għaqda u għall-festa tal-Patruna tagħna Santa Marija 
u b’risq is-Soċjetà tagħna li tant ngħożżu.

Maria Zahra....................................................................... 72
Mariano’s Garage.............................................................112
Mario Debattista Private Tuition..................................... 108
Mark ta’ Sapienz............................................................... 74
Maypole............................................................................ 88
MCP Car Park................................................................... 32
McSims............................................................................. 24
Michael Bezzina.............................................................. 124
Mifsud Lifter Service...................................................... 121
Milia’s Pharmacy.............................................................. 78
Miriam Dalli...................................................................... 60
Mobiltech VRT station.................................................... 100
Moira Magro TII Ltd........................................................ 22
Mqabba Football Club Gym............................................. 20
Mqabba Rental of Hall.................................................... 125
Music Access Malta.........................................................112
Omar Farrugia................................................................... 56
Owen Bonnici................................................................... 54
Owen Sciberras................................................................. 60
Pampered by Maya........................................................... 75
Patrick Ghigo.................................................................... 48
Paul Farrugia Contractor................................................... 74
Philip Taxi Service............................................................ 46
Polidano ............................................................................. 6
Reborn Snack Bar............................................................. 92
Remedies........................................................................... 70
Remissa Sports Bar........................................................... 76
Reno Farrugia Funeral Service......................................... 14
Silvio’s.............................................................................116
South Glam....................................................................... 92
St Peter’s Ironmongery..................................................... 66
Stanley Zammit................................................................. 62
Stefan Zrinzo Azzopardi................................................... 64
Step ‘n’ Shop..................................................................... 37
Step In+............................................................................. 36
Sugarplum......................................................................... 78
Sunrise Green Grocer........................................................ 75
Ta’ Frida Pet & Garden..................................................... 66
Tahabel Ltd....................................................................... 98
Tar-Robba Recycling Centre............................................. 10
Teżor il-Bidwi..................................................................117
The Beauty House Clinic.................................................116
The Trevone B&B............................................................. 26
The Wedding Bus.............................................................. 86
Tower Hardware Store.................................................... 102
Trocadero.........................................................................114
Village Core Bakery & Confectionery............................ 102
Xarolla Dental Clinic........................................................ 76
Xelini Co......................................................................... 106
Xuereb Installations Ltd.................................................... 44
Zahra Group........................................................................ 8
ZM Architecture...............................................................114

Cini Marbles Building, Handaq Road, Qormi, Malta, QRM 4000

www.cingroupmalta.com +356 2147 2714 info@cinicingroupmalta.com||

One of Malta’s most trusted and 
reliable suppliers of marble, quartz, 
granite, ceramic and travertine

cini_marblesCini Marbles |

Your Trusted Partner for Premier Real 
Estate in Malta, Offering Exceptional 
Apartments and Homes for 
Sale or Rent

Cini Properties 

Crafting dreams into reality with 
stunning 3D designs for your Home, 
Office, or Apartment

fusion_by_cinigroupFusion by Cini Group |



Soċjetà Santa Marija u Banda Re Ġorġ V
28, Palazz Santa Marija, Pjazza tal-Knisja, L-Imqabba, MBQ 1011, Malta

 www.santamarija.com      santamarija      santamarijamqabba

